
   የልሂቃን ሚና-... ወደ ገጽ 6 ዞሯል  “መንግሥት የወጪ... ወደ ገጽ 6 ዞሯል

ሄለን ወንድምነው

አዲስ አበባ:- መንግሥት የወጪ ንግድ ምርቶችን 
ለማሳደግና ለማስተዋወቅ ቁርጠኛ ነው ሲሉ በምክትል 
ጠቅላይ ሚኒስትር ማዕረግ የዲሞክራሲ ሥርዓት ግንባታ 

“መንግሥት የወጪ ንግድ ምርቶችን 
ለማስተዋወቅና ለማሳደግ ቁርጠኛ ነው”

ማስተባበሪያ ማዕከል ኃላፊና የብልፅግና ፓርቲ ምክትል 
ፕሬዚዳንት አደም ፋራህ ተናገሩ::

የንግድና ቀጣናዊ ትስስር ሚኒስቴር "የኢትዮጵያን 
ይግዙ" በሚል መሪ ሀሳብ ያዘጋጀው የንግድ ሳምንት 
ኤግዚቢሽን በትናንትናው ዕለት ተከፍቷል።

በንግድ ሳምንቱ መክፈቻ መርሐግብር አቶ አደም ፋራህ 
እንደገለጹት፤ የኢትዮጵያን ዕድገት ዘላቂ እና አስተማማኝ ለማድረግ 
ዘመናዊ የንግድ ሥርዓትን መዘርጋትና የወጪ ንግዱን በሚፈለገው 
ደረጃ ማስተዋወቅ ይገባል፡፡  የወጪ ንግድ ምርቶችን በማስተዋወቅና 

የልሂቃን ሚና - 
ለሀገራዊ ምክክር 

ስኬት
ዮርዳኖስ ፍቅሩ

ሀገራዊ ምክክሩ በሀገራችን በተለያዩ 
ጊዜያት ለሚፈጠሩ አለመግባባቶችና ግጭቶች 
መነሻ የሆኑ ጉዳዮች ላይ መምክርን ብሎም 
መፍትሔ መሻትን አልሟል፡፡ በተለያዩ 
የሀገራችን አካባቢዎች የሚገኙ የኅብረተሰብ 
ክፍሎች፣ ፖለቲከኞች፣ በውጪ ያሉ 
ኢትዮጵያውያንና በተለያየ ዘርፍ ያሉ ምሑራን 
መሠረታዊ የምክክር አጀንዳዎችን በመለየት 
ምዕራፍ ላይ እየተሳተፉ ይገኛሉ፡፡ ሁሉንም 
የኅብረተሰብ ክፍል ያማከለ ተሳትፎ መኖሩ 
መሠረታዊ የምክክር አጀንዳዎችን ለመለየት 

- አደም ፋራህ

ሳሙኤል ወንደሰን
 
ዜና ሐተታ
 

ኢትዮጵያ የሴት ልጅ ግርዛትንና ያለዕድሜ ጋብቻን 
ለማስቀረት ለሠራችው አበረታች ሥራ ባሳለፍነው 
ሐምሌ ወር በተባበሩት መንግሥታት የሥነ-ሕዝብ 
ሽልማት ላይ ዓለም አቀፍ ዕውቅና አግኝታለች። 

መንግሥት እነዚህን ጉዳዮች ሁሉን አቀፍ በሆነ 
መልኩ ለመፍታት የተለያዩ ሚኒስቴር መሥሪያ 
ቤቶችን፣ የሲቪክ ማኅበራትን እና የጤና አገልግሎት 
ሰጪዎችን ያሳተፈ ዘርፈ ብዙ አካሄድን ወስዷል። 
ይህም ኢትዮጵያ የተባበሩት መንግሥታት የሥነ-ሕዝብ 

ኢትዮጵያን ከአፍሪካ ቀዳሚ 
ያደረገው ዓለም አቀፍ ዕውቅና

አዋርድ 2024 ተሸላሚ እንድትሆን አድርጓታል። 
እውቅናው ለኢትዮጵያ የተሰጠው መንግሥት 

የሴት ልጅ ግርዛትንና ያለዕድሜ ጋብቻን ለማስቀረት 
ጠንካራ ሕጎች እና ፖሊሲዎችን ተግብሯል። መንግሥት 
ግንዛቤን በማሳደግና በማስተዋወቅ ማኅበረሰቡን በተሳካ 
ሁኔታ በማሳተፍ ጠንካራ የመረጃ አሰባሰብና ክትትል 
አሠራሮችን ዘርግቷል። 

ይህም እድገትን ውጤታማ በሆነ መንገድ 
ለመከታተል እና መሻሻል ያለባቸውን ቦታዎች ለመለየት 
አስችሏል። በእነዚህ ከላይ በተዘረዘሩት ምክንያቶች 
ኢትዮጵያ የተባበሩት መንግሥታት የሥነ-ሕዝብ አዋርድ 
2024 ተሸላሚ መሆን መቻሏ ተገልጿል። 

ኢትዮጵያን ከአፍሪካ  ... ወደ ገጽ 6 ዞሯል



ዜና

ማሕሌት ብዙነህ

ዜና ሐተታ

በዓለም ዙሪያ የብዙዎችን ንብረት ከማውደም ጀምሮ 
ከባድ የአካል ጉዳት አለፍ ሲልም ሕይወትን እስከማሳጣት 
የሚያደርሱ የትራፊክ አደጋዎች በተደጋጋሚ ይሰማሉ፡፡

በኢትዮጵያም በአዲስ አበባ ብቻ በ2016 በጀት 
ዓመት ከ300 በላይ ሰዎች ሕይወት ተቀጥፏል፡፡ ይህ 
የትራፊክ አደጋ ምንም እንኳን ጊዜ እና ቦታ የማይመርጥ 
ቢሆንም በክረምት ወራት ግን በስፋት ይስተዋላል፡፡ 
ለመሆኑ ከክረምቱ ጋር ተያይዞ የሚመጣ የትራፊክ አደጋ 
ለመከላከል ምን አይነት ጥንቃቄ ማድረግ አለብን? 

የአዲስ አበባ ፖሊስ ኮሚሽን የሕዝብ ግንኙነት ኃላፊ 
ኮማንደር ማርቆስ ታደሰ እንደሚገልጹት፤ የትራፊክ 
አደጋ ክረምትና በጋ የማይመርጥ ቢሆንም በክረምት 
ወራት የበዛ አደጋ ይስተዋላል፡፡ አሁን ላይ የክረምት 
ወራት በመገባደድ ላይ ቢሆንም የክረምቱ ሁኔታ እጅግ 
ከባድ እየሆነና በተለያዩ አካባቢዎችም ለአደጋ መከሰት 
ምክንያት እየሆነ ነው፡፡

በተለይም ከዝናቡ ጋር ተያይዞ የመሬቱ የእርጥበት 
ተከትሎም ከፍጥነት በላይ የሚያሽከረክሩና የትራፊክ 
መብራትን የማያከብሩም በርካታ አሽከርካሪዎች ፍሬን 
ለመያዝ የማይችሉበት ሁኔታ ይፈጠርና አደጋ ሊከሰት 
እንደሚችል ይናገራሉ፡፡

በቀንም ሆነ በማታ በመስቀለኛ ቦታዎች ላይ 
በከፍተኛ ፍጥነት የሚያሽከርክሩ አሽከርካሪዎች ከፍተኛ 
አደጋ እያደረሱ ሲሆን በነዚህ ምክንያት የሚከሰት 
አደጋም ለሞት ወይም የከፋ አካል ጉዳት የሚያጋልጥ 
መሆኑን  ያብራራሉ፡፡

እንዲሁም የማይሠራ የዝናብ መጥረጊያ፣ ጎማው ሊሾ 
የሆነ እና ያለቀ የፍሬን ሸራ የመሳሰሉት ቴክኒካል የሆኑ 
ጉዳዮች ያለው ተሽከርካሪ ማሽከርከር ከክረምቱ ጋር 
ተያይዞ የሚመጣ የትራፊክ አደጋ እንዲባባስ ያደርጋሉ፡፡ 

በመሆኑም የሚሠራ የመኪና መስታወት መጥረጊያ፣ 
መብራት፣ ጎማ፣ ፍሬቻዎችና አንጸባራቂዎች የመሳሰሉት 
ማሟላት በክረምት የሚደርሰውን የትራፊክ አደጋ 
ከመከላከል አንጻር ከፍተኛ ሚና ስላላቸው ተገቢውን 
ሰርቪስ ያደረገ መሆኑን ማረጋገጥ ያስፈልጋል ይላሉ፡፡ 

አሽከርካሪዎችም ዋነኛ ትራፊክ የአደጋ ምክንያት 
ፍጥነት ስለሆነ ፍጥነትን ረገብ አድርጎ በተፈቀደው 
የፍጥነት ወሰን የማሽከርከርና እና የአየር ሁኔታን 

ግምት ውስጥ ያስገባ የማሽከርከር ክህሎት ሊኖራቸው 
እንደሚገባ ያስረዳሉ፡፡ በተለይም የትራፊክ መብራቶችንና 
ምልክቶችን ማክበር እንደሚኖርባቸው ያመላክታሉ፡፡

በአጠቃላይ የተሽከርካሪዎችን ሁኔታ በምን መልኩ 
ነው መጠበቅ ያለበን፤ አደጋ ሊከሰትባቸው የሚችሉ 
ቦታዎች የትኞቹ ቦታዎች ናቸው፤ መከተል ያለብን 
የአነዳድ ስልት ምንድነው? የሚለውን ግምት ውስጥ 
ማስገባት የሚያስፈልግ መሆኑን ያብራራሉ፡፡

ኮማንደሩ እንደሚገልፁት፤ እግረኞች ብዙ ጊዜ 
የእግረኛ መንገዶች በውሀ ሲሞሉ ከጎርፍ ለመሸሽ 
በመኪና መንገድ ላይ ጀርባን ሰጥቶ የመሄድ፤ የትራፊክ 
መጨናነቅ ሲኖር ተሽሎክሉኮ ለማለፍ መሞከር፣ ዝናብን 
ለመሸሽ ግራና ቀኝ ሳያስተውሉ አስፋልት ማቋረጥ በስፋት 
ይስተዋላል፡፡

እራሳቸውን ከአደጋ ለመጠበቅ እግረኞች መንገድን 
ከማቋረጣቸው በፊት በአሽከርካሪዎች መታየታቸውን 
እርግጠኛ መሆን፣ ግራኛ ቀኝ ማየት እና በእግረኛ 
ማቋረጫ ብቻ መጠቀም እንደሚኖርባቸው ይገልጻሉ፡፡

በክረምት ወራት አደጋ እንዳይበዛ እንደተቋም ልዩ 
የሦስት ወራት እቅድ በማውጣትም በክረምት ወቅት 
ሊደርሱ የሚችሉ የትራፊክ አደጋዎችን ከመቆጣጠር 
አንጻር፣ የአደጋ ስጋቶች የሆኑ አካባቢዎችን የመለየት እና 

የትኛውን የቁጥጥር ሥርዓት መጠቀም እንደሚያዋጣ 
በመለየት እየሠሩ መሆኑንም ያብራራሉ፡፡

የመንገድ ደኅንነት ባለሙያ እና አውቶሴፍቲ የሬዲዮ 
ፕሮግራም ዋና አዘጋጅ ኢንስፔክተር አሰፋ መዝገቡ 
በበኩላቸው፤ የትራፊክ አደጋ በየትኛውም ወቅትና ሰዓት 
የሚከሰት ቢሆንም በክረምት ወቅት የሚኖር ዝናብ 
ምክንያት አደጋዎች እንደሚበዙ ይናገራሉ፡፡ 

ይህም በተፈጥሮ ዝናብን ተከትሎ የሚከሰት የመሬት 
እርጥበትና የመሬት አንሸራታችነት፣ በረዶ፣ ጎርፍ፣ 
የአየር ጭጋግና ጉም  የመሳሰሉት ሁኔታዎች በአጠቃላይ 
ለሚከሰቱ የትራፊክ አደጋዎች አባባሽ መሆናቸውን 
ያብራራሉ፡፡ 

ከዚህ ጋር ተያይዞም የአሽከርካሪ ብቃትና የተሽከርካሪ 
ቴክኒካል ጉዳይ ለአደጋው መበራከት መንስኤ መሆኑን 
ጠቅሰው፤ ይህም የተሽከርካሪዎችን ቴክኒካል ሁኔታዎች 
በጥንቃቄ ማወቅና ማሟላት የሚገባቸውን እንደ 
የተሽከርካሪ ጎማ፣ ፍሬን፣ የዝናብ መጥረጊያ የመሳሰሉት 
በቸልታ ሊታለፉ የሚገባቸው እንዳልሆኑ ያብራራሉ፡፡ 
የተጠቀሱት ነገሮች ላይ ክትትል አለማድረግ በክረምት 
ወትት ለአደጋ ያጋልጣሉ ይላሉ፡፡

ከተሽከርካሪ ቴክኒካል ሁኔታዎች በተጨማሪም 
አሽከርካሪዎች የአየር ፀባይ አለመገንዘብ እና የአካባቢን 

በክረምት የሚበረታው የአደጋ ተጋላጭነት
መልክዓ ምድር አለማወቅ፤ ብሎም በዝናብ ምክንያት 
አስፋልት በውሀ ሲሸፈን አማራጭ መንገዶችን 
አለመጠቀም በተለይም ሕዝብ ማመላለሻ የሚያሽከረክሩ 
ላይ የሚስተዋል ችግር መሆኑን ይጠቅሳሉ፡፡ 

የአሽከርካሪዎች የማሽከርከር ስልት ሥልጠና 
የሚሰጠው በክፍል ውስጥ እና ዝናብ በሌለበት ቦታ ላይ 
በመሆኑ በዝናብ ወቅትና በጭቃ መንገድ ላይ የማሽከርከር 
ብቃትን ለማስተማርም ሆነ ለመለካት አዳጋች አድርጎታል 
ይላሉ፡፡

እግረኞች የመንገድ አጠቃቀም አስተሳሰብ ኋላቀር 
መሆኑን የሚጠቅሱት ኢንስፔክተር አሰፋ፤ ይህም ዝናብን 
በመሸሽ ወደ አስፋልት መግባት የተሳሳተ አካሄድን 
የሚከተሉ መሆናቸውን ይጠቁማሉ፡፡ የትኛው የሚጎዳና 
ሕይወት የሚያጠፋ መሆኑን አለማገናዘብ በእግረኞች ላይ 
በስፋት የሚስተዋል መሆኑን ይገልጻሉ፡፡ 

የአንድን ተሽከርካሪ ፍጥነትን ጨምሮ ማሽከርከር 
የአሽከርካሪውን ዕይታ እንደሚቀንስ በማስገንዘብ፤ ይህም 
እግረኞች አሽከርካሪው ያያል በማለት እና በመዘናጋት 
የሚያደርጉት የመንገድ ማቋረጥ ሆነ በአስፋልት ላይ 
መራመድ ለሞት እንዲዳረጉ  የሚያደርግ ምክንያት 
መሆኑን ይጠቁማሉ፡፡

እንዲሁም ዕይታን የሚከልሉ አለባበሶችንና ጆሮ 
እንዳይሰማ የሚያደርግ ማዳመጫዎችን ማድረግ፣ 
ከመኪና ሲወርዱ ዝናብ ለማምለጥ በመሞከር ቀጥታ 
ወደ አስፋልት መግባት ሌሎች ለአደጋ አጋላጭ መንገዶች 
መሆናቸውን ያመላክታሉ፡፡

የሚከሰቱ አደጋዎችን ለመከላከልም በዝናብ 
ወቅት እስኪያባራ ማሽከርከር ማቆም፣ ፍጥነትን 
መቀነስ፣ የመኪናውን ቴክኒካል ጉዳዮች በተለይም 
እይታን የሚጋርዱ ነገሮችን በማስወገድና የመስታወት 
መጥረጊያ በትክክል መርምሮ ማሟላት እንደሚያስፈልግ  
ያገናዝባሉ፡፡

ከተማው ውስጥ በተለያዩ አካባቢዎች በአስፋልት 
ላይ ጎርፍ እየተስተዋለ መሆኑን አንስተው፤ ይህም 
የመንገዱን ሁኔታና ውሀውን የሚመጥን የውሀ ማፍሰሻ 
ቱቦ አለመኖር ምክንያት የሚፈጠር መሆኑን ይጠቅሳሉ፡፡ 
እንደዚህ ዓይነት ሁኔታዎች በክረምት ወቅት ለሚደርሰው 
የከፋ የትራፊክ አደጋ ተጠቃሽ ምክንያቶች አንዱ መሆኑን 
ያነሳሉ፡፡ 

መንገድ የሚሠሩ የመንገዶች ባለሥልጣን በክረምት 
ወቅት ውሃ የሚሞላ ቦታን ለይቶ በምልክት መገደብ ወይም 
እንዲስተካከል ማድረግ አለባቸው ሲሉ ይመክራሉ፡፡

መስከረም ሰይፉ 

አዲስ አበባ፡- ለ2017 የትምህርት ዘመን ሰባት 
ሚሊዮን የሚጠጉ ተማሪዎችን ለማስተማር የሚያስችል 
ዝግጅት እያደረገ መሆኑን የአማራ ክልል ትምህርት ቢሮ 
አስታወቀ፡፡

የቢሮው የሕዝብ ግንኙነት ኃላፊ አቶ ጌታቸው 
ቢያዝን ለኢትዮጵያ ፕሬስ ድርጅት እንደገለጹት፤ በ2017 
በጀት ዓመት  ስድስት ነጥብ ዘጠኝ ሚሊዮን ተማሪዎችን 
በክልሉ ለማስተማር ታቅዶ እየሠራ ይገኛል። 

በክልሉ ከነሐሴ 20 ቀን 2016 ዓ.ም ጀምሮ እስከ 
ጳጉሜ አራት ቀን ድረስ የትምህርት ምዝገባ የሚካሄድ 
መሆኑን አመላክተዋል።

የአማራ ክልል ከነበረበት የፀጥታ ችግር አኳያ 
የትምህርተ ሒደት መስተጓጎል መከሰቱን ጠቁመው፤ 
በተለየ ሁኔታ የምሥራቅ ጎጃም ዞን ከነሐሴ አንድ ቀን 
ጀምሮ ምዝገባና የተለያዩ  የንቅናቄ መድረኮች ቀድሞ 
አካሂዷል ብለዋል፡፡ 

በተለያዩ አካባቢዎች የሚገኙ ተማሪዎችን 
ለመመዝገብ መድረኮችን የማዘጋጀት እንዲሁም 
ግብዓቶችን የማሟላት ሥራ እየተሠራ መሆኑ ኃላፊው 
ተናግረዋል፡፡ 

በአሁኑ ወቅት በሁሉም የክልሉ ዞኖች የተማሪ 
ምዝገባ ለማካሄድ የሚያስችሉ ውይይቶች እየተካሄዱ 

ክልሉ ሰባት ሚሊዮን የሚጠጉ ተማሪዎችን 
ለማስተማር ዝግጅት እያደረገ ነው
መሆኑን ገልጸዋል።  

ባለፈው የትምህርት ዘመን የመጽሐፍት እጥረት 
እንደነበር አቶ ጌታቸው አንስተው፤ የአምናውን ጨምሮ 
14 ሚሊዮን መጽሐፍት ታትመው እየተሰራጩ መሆኑንና 
ችግሩን ሙሉ በሙሉ ይቀርፋል ተብሎ ባይታመንም 
ከአምናው በተሻለ ተደራሽ እንደሚደረግ አመላክተዋል፡፡ 

ክልሉ መጽሐፍትን ለማሳተም አንድ ቢሊዮን ብር 
መድቦ እየተንቀሳቀሰ መሆኑን አንስተው፤ የታተሙ 
መጽሐፍትን ከማጓጓዝ አኳያ ግን አንዳንድ የፀጥታ 
ችግሮች እያጋጠሙ መሆኑን ጠቁመዋል። ችግሩን 
በመቋቋም ለትምህርት ቤቶች ለማድረስ ጥረት 
እንደሚደረግ ገልጸዋል፡፡ 

የአማራ ክልል ትምህርት ቢሮም በክረምቱ 
የትምህርትን ስትራቴጂካዊ ችግሮችንና ወቅታዊ ችግሮችን 
የለየ ዕቅድን አዘጋጅቶ  ከሚመለከታቸው የትምህርት 
ባለድርሻ አካላት ጋር ምክክር ማድረጉን አንስተዋል። 

የክልሉ የፀጥታ ሁኔታ በአንዳንድ አካባቢዎች 
የትምህርት ሥራን ለመሥራት ፈታኝ መሆኑን የገለጹት 
ኃላፊው፤ በ2016 በጀት ዓመት ስድስት ነጥብ ሁለት 
ሚሊዮን ተማሪዎችን ለመመዝገብ አቅዶ ሦስት ነጥብ 
ሰባት ሚሊዮን ተማሪዎች ብቻ  ሲያስተምር መቆየቱን 
አስታውሰዋል።  

ትምህርት ከማንኛውም የፖለቲካ እሳቤ ነፃ 
ነው ያሉት አቶ ጌታቸው፤ ትምህርት በተሻለ ሁኔታ 
እንዲቀጥል የሃይማኖት አባቶች፣ የሀገር ሽማግሌዎች፣ 

ወጣቶች፣ ምሑራን እንዲሁም ከክልሉ ውጪ ያሉ 
ግለሰቦችና የተለያዩ አካላት አስተዋፅዖ እንዲያበረክቱ ጥሪ 
አቅርበዋል።

መንግሥት ትምህርት ቤቶች በተሻለ ሁኔታ 
የመማር ማስተማር ሂደቱን እንዲያከናውኑ ለማስቻል 

ጥረት እያደረገ መሆኑ ጠቅሰው፤ ነፍጥ ያነገቡ አካላት 
ትምህርት ያቋረጡ ተማሪዎች እህትና ወንድሞቻቸው 
መሆናቸውን ተረድተው ሕፃናቱ የትምህርት እድሜያቸው 
እንዳይባክን ሠላም መፍጠር እንደሚገባቸው መልዕክት 
አስተላልፈዋል። 

ዜና

ገጽ 3

ማርቆስ በላይ

አዲስ አበባ፡- በተለያዩ ሀገራት በአስቸጋሪ ሁኔታ 
ውስጥ የነበሩ 134 ሺህ 929 ኢትዮጵያውያን ወደ 
ሀገራቸው መመለሳቸውን የሴቶችና ማኅበራዊ ጉዳይ 
ሚኒስቴር አስታወቀ፡፡ 

በሴቶችና ማኅበራዊ ጉዳይ ሚኒስቴር ሕገወጥ የሰዎች 
ዝውውር መከላከልና ተመላሽ ዜጎች ድጋፍና ክትትል መሪ 
ሥራ አስፈጻሚ አቶ ደረጀ ተግይበሉ ለኢትዮጵያ ፕሬስ 
ድርጅት እንደገለጹት፤ ከአራት ሀገራት ዜጎችን ለመመለስ 
በተደረገው ጥረት እስከ ነሐሴ 13 ድረስ 134 ሺህ 929 
ዜጎች ወደ ሀገራቸው ተመልሰዋል፡፡

በውጪ ሀገራት በአስቸጋሪ ሁኔታ ውስጥ የሚገኙ፣ 
በፍልሰት የሄዱ ዜጎችን በኤምባሲዎችና ቆንስላ ጽሕፈት 
ቤቶች በኩል መረጃ እንዲጣራ መደረጉን የገለጹት 
አቶ ደረጀ፤ ወደ ሀገር ውስጥ የማስገባት መርሐግብር 
ወጥቶላቸው እንዲመለሱ ተደርጓል ብለዋል፡፡

ከሳዑዲ ዓረቢያ ከጥቅምት እስከ ሚያዚያ ወር 
2016 ዓ.ም መጀመሪያ ድረስ ሰባት ሺህ 903 ዜጎች 
መመለሳቸውን ጠቅሰዋል፡፡ መንግሥት ዜጎችን 
ለማስመለስ ባስቀመጠው ዕቅድ መሠረት ከሚያዚያ ወር 
እስከ ነሐሴ 13 ቀን 2016 ዓ.ም  ድረስ 74 ሺህ 29 በላይ 
ዜጎች የተመለሱ ሲሆን በአጠቃላይ  81 ሺህ 932 ዜጎች 
ከሳዑዲ ዓረቢያ መመለሳቸውን ገልጸዋል፡፡

በሱዳን የእርስ በእርስ ግጭት ምክንያት 47 ሺህ 
746 ዜጎች ወደ ሀገራቸው እንዲመለሱ መደረጉን 
በመግለጽ፤ በየመን ተይዘው በተለያዩ ችግሮች ውስጥ 
የነበሩ ሁለት ሺህ 925 ዜጎችም ሀገራቸው እንዲገቡ 
መደረጉን ተናግረዋል፡፡

ሌላው ኢትዮጵያውያን በስፋት የሚገኙባት 
ከኦማንም በአስቸጋሪ ሁኔታ ውስጥ የሚገኙ ሁለት ሺህ 
326 ዜጎች መመለሳቸውን የገለጹት ሥራ አስፈጻሚው፤ 
በአጠቃላይ በ2016 ዓም ከአራቱ ሀገራት 134 ሺህ 929 
ዜጎች ወደ ሀገራቸው እንዲገቡ መደረጋቸውን ጠቅሰዋል።

ተመላሾችን በጊዜያዊ ማቆያ ቦታዎች እንዲቆዩ 
በማድረግ በትራንስፖርት ወደ አካባቢያቸው የማጓጓዝ 
ሥራ እንደሚሠራ ጠቅሰው፤ ለሕጻናት ቤተሰቦቻቸውን 
የማፈላለግና የማገናኘት ሥራዎች እንዲሁም ለአካል 
ጉዳተኞች፣ የአዕምሮ ጉዳት ለደረሰባቸው ዜጎች  
የተለየ እንክብካቤ የማድረግ ሥራ ሲሠራ መቆየቱን 
አስረድተዋል።

 ዕድሜአቸው ለሥራ ብቁ፣ የጤንነት ሁኔታቸው 
የሚፈቅድላቸውና ፍላጎት ያላቸው ከስደት ተመላሾች 
ምዝገባ እንደሚደረግላቸው በመጠቆም፤ በክልልና ከተማ 
አስተዳደሮች በኩል በሚፈጠሩ የሥራ ዕድሎች ቅድሚያ 
አግኝተው ተጠቃሚ እንደሚሆኑ ገልጸዋል፡፡

ሕጋዊ መንገድን ተጠቅመው የውጪ ሀገር 
የሥራ ስምሪት የሚፈልጉ ደግሞ የወጣውን መስፈርት 
አሟልተው ተጠቃሚ የማድረግ ሥራ እንደሚሠራም 
ጠቁመዋል፡፡

ከ134 ሺህ በላይ ዜጎች 
ከተለያዩ ሀገራት ወደ 
ኢትዮጵያ ተመልሰዋል

ነፃነት ዓለሙ

ዜና ሐተታ

ከማክሮ ኢኮኖሚ ማሻሻያው ጋር በተያያዘ ዶላር 
ከብር ጋር ያለው ምንዛሪ ከፍ በማለቱ ሊገጥም የሚችል 
የዋጋ ግሽበት ይኖራል።  ለዚህም ግሽበቱን ለመቋቋም 
ጠንክሮ መሥራት እንደሚገባ የኢኮኖሚ ምሑራን 
ይገልጻሉ።

የማክሮ ኢኮኖሚ ማሻሻያውን ተከትሎ የተጠናከረ 
የሥራ ባሕል በመፍጠር የምርት አቅርቦትን ማስፋት፣ 
የወጪ ንግድን ማጠናከርና ምርታማነትን ማሳደግ 
እንደሚገባ የገንዘብ ሚኒስትሩ አሕመድ ሽዴ 
መናገራቸው የሚታወስ ነው። የምርትና የአቅርቦት 
መጣጣሙን መፍጠር ከተቻለ የዋጋ ግሽበቱን 
መቆጣጠርና ተገቢውን የኢኮኖሚ ዕድገት ማሳካት 
እንደሚቻል በተደጋጋሚ የገንዘብ ሚኒስቴር ያወጣቸው 
መግለጫዎች ያስረዳሉ። 

ከዚህ አንጻር ስንቶቻችን የሥራ ጊዜያችንን 
በአግባቡ እንጠቀማለን የሚለው አጠያያቂ ጉዳይ ነው። 
በየፋብሪካው ቱታ ለብሶ በወሬ ወገቡን የሚይዝና የሥራ 
ሰዓቱን የሚያባክነው፣ አገልግሎት ለመስጠት ሰዓታትን 
አርፍዶ ሥራ የሚገባው፣ በኮንስትራክሽን ሳይቶች 
ቱታ ለብሶ የያዘውን አካፋ ተደግፎ የሚቆዝመውን 
ሌላውንም ማሰብ ከተቻለ በርካታ የሥራ ሰዓቶች 
እየባከኑ መሆኑን መታዘብ ይቻላል።  

ከዚህ አንፃር የሥራ ባሕላችን ምን መምሰል 
አለበት በሚለው ጉዳይ ላይ ሃሳባቸውን የሰጡን የሀገር 
ሽማግሌና የታሪክና የባሕል ምሑሩ ፕሮፌሰር አሕመድ 
ዘከሪያ እንደሚናገሩት፤ ሥራ ካልሠራሁ ችግር አለ 

የኢኮኖሚ ማሻሻያውን ሊመጥን 
የሚገባው የሥራ ባሕል

ብሎ የሚያስብ አዕምሮ ያስፈልገናል። ሁሉም ታጥቆ 
ለሥራ ከተዘጋጀ ከረሀብ፣ ከችግር፣ ከበሽታና ከጦርነት 
መውጣት የማይቻልበት አግባብ አይኖርም ይላሉ።

እንደ እርሳቸው ማብራሪያ፤ ከሁሉ በላይ የእኛ 
ችግር እልህ ነው፡፡ በእልኸኛነታችን ምክንያት ከሥራ 
ይልቅ ወደግጭትና ጦርነት ገብተናል። በትንሽ ትልቁ 
ጦር እየተማዘዝን ዛሬ ብቻ ሳይሆን ላለፉት 100 
ዓመታት ሠርተን የምናገኛትን ትንሽ ገቢ ሳይቀር 
ለጦርነት በማዋላችን ጥሩ ፖሊሲዎችንም በሚፈለገው 
ልክ ተግባራዊ ማድረግ አልተቻለም። ጦርነትን 
እንዳናቆም የሚያደርገን ደግሞ እልህ ነውና፤ በተለይ 
ወጣቱ እልሁን ለሥራ፣ ለልማት ለእውቀትና ለለውጥ 
የሚያውልበትን ስሜት መፍጠር ይገባል፡፡ 

የሥራ ባሕልን ከማሳደግ ጎን ለጎን፤ መንግሥት 
ሠላምን በማስፈን፣ የሥራ ባሕል የሚዳብርበትን 
መንገድ ማሳደግና ፍትሕን የማግኘት ፍላጎት 
ለማሳካት ከሕዝቡ ጋር ተመካክሮ ተግባራዊ ማድረግ 
ይጠበቅበታል፤ መንግሥት ኃላፊነቱን ሲወጣ ደግሞ 
ሕዝቡም መሬት ጦሙን እንዳያድር፣ ማምረቻዎችም 
በሙሉ አቅማቸው እንዲያመርቱ የሚጠበቅበትን 
ኃላፊነት መወጣት እንዳለበት ይጠቁማሉ፡፡

‹‹ኢትዮጵያ ደሀ አይደለችም ነገር ግን ደሀ ያደረግናት 
እኛው ነን›› የሚሉት ፕሮፌሰር አሕመድ፤ የፖለቲካ 
ሂደታችን፣ የኅብረተሰብ መዋቅራችን እንዲሁም 
ከተፈጥሮ ሀብታችን ጋር ያለን ዝምድና መስተጋብሩን 
ለዕድገት በሚመች መልኩ ማዋቀር ይገባል ይላሉ። 
ለዚህም የተፈጥሮ ሀብት አጠቃቀማችንን ለማሳደግ 
ሁሉም ከሙስናና ካለአግባብ መበልጸግ በመጠየፍ ሌት 
ተቀን ሊሠራ ይገባል ሲሉ ሀሳባቸውን ይሰነዝራሉ። 

የኢትዮጵያ ወንጌላውያን አብያተ ክርስቲያናት 

ኅብረት ምክትል ፕሬዚዳንት የሆኑት መጋቢ ሰንበቱ 
ባሼ በበኩላቸው፤ ማንኛውም ለውጥ የራሱ የሆነ 
አዎንታዊም አሉታዊም ጎን እንዳለው ይጠቅሳሉ፡፡ 
የኢኮኖሚ ማሻሻያው ከሚያመጣው የኑሮ ውድነት 
ባለፈ ለሌላው ባለማሰብ የሚሠሩ ነጋዴዎችም 
ኢኮኖሚውን ይፈታተናሉ፡፡ እንደዜጋ ሁላችንም 
ተሳስበን፤ የሚገባንን አስተዋፅዖ በማበርከትና ተጋግዘን 
በመሥራት ችግሮችን ተቋቁመን ልናልፍ የሚገባን ጊዜ 
ላይ ነን ሲሉ ያሳስባሉ።

እንደ ሃይማኖት አባትም ሰው ያለፋበትን እና 
ያልደከመበትን ትርፍ ማግኘት ነውር እንደሆነ 
በማመላከት፤ በሥራ ባሕላችንም በኩል በተለይ 
በመንግሥት አካባቢ ብዙ ፕሮጀክቶች ባጠረ ጊዜ 
እያለቁ ያሉት 24 ሰዓት መሥራት ስለቻሉ መሆኑን 
በመገንዘብ ሕዝቡም በእያንዳንዱ የምርታማነትና 
የልማት ሥራዎች ላይ ጠንካራ የሥራ ባሕልን ሊላበስ 
እንደሚገባ ይገልጻሉ።

በእስልምና ሃይማኖት ሥራ እንደ እምነቱ ነው 
የሚቆጠረው ያሉት ደግሞ የሃይማኖት አባት የሆኑት 
ሼህ ሁሴን አወል ናቸው፡፡ የሥራ ተነሳሽነት ከሁሉም 
ይጠበቃል፤ ሁሉም ተባብሮ ከሠራና አንተ ትብስ 
አንተ እየተባባለ አንዱ ሌላውን እየጠገነ የሚሄድ ከሆነ 
የችግሩን ጉዳት መቀነስ እንደሚቻል ይናገራሉ።

እንደ ሃይማኖቱ አስተምህሮም ነጋዴው የኑሮ 
ውድነትን አስታኮ ለራሱ ብቻ ለውጥ ለማምጣት 
ሌላው ላይ ጫና የሚፈጥር ከሆነ ፆም ፀሎቱ ተቀባይነት 
እንደሌለው በግልጽ ተቀምጧል ይላሉ።

 በሌላ በኩል የሚመጣውን የኢኮኖሚ ጫና 
ሁሉ ተጋፍጦ ለማሸነፍ ሰዓት ሳይገድብ መሥራት፣ 
ሐቀኝነት፣ ምርታማነትን ማሳደግና መረዳዳት አስፈላጊ 
መሆኑን ያነሳሉ፡፡ 

ልጅዓለም ፍቅሬ

    አዲስ አበባ፡- በጥናትና ምርምር ዘርፍ ቅንጅታዊ 
አሠራር ባለመፈጠሩ በከፍተኛ ትምህርት እና 
በምርምር ተቋማት በየጊዜው የሚሠሩ የጥናትና 
ምርምር ውጤቶች ተግባራዊ እንዳይሆኑ አሉታዊ 
ተፅዕኖ እያሳደረ መሆኑን የትምህርት ባለሙያዎች 
ገለጹ፡፡ 

የኢትዮጵያ ትምህርት ሥልጠና ፍኖተ ካርታ 
ምርምር ሰብሳቢና ተመራማሪ ፕሮፌሰር ጥሩሰው 
ተፈራ ለኢትዮጵያ ፕሬስ ድርጅት እንደገለጹት፤ 
በጥናትና ምርምር ዘርፍ ቅንጅታዊ አሠራር ባለመፈጠሩ 
ጥናቶች ተግባራዊ እንዳይሆኑ አድርጓል፡፡ የጥናትና 
ምርምር ሥራዎች ለሀገር ዕድገትና ለሁለንተናዊ ልማት 
ጠቃሚ እንዲሆኑ ለማድረግ በቅንጅት መሥራት ተገቢ 
ነው፡፡  

ሆኖም በዘርፉ ቅንጅታዊ አሠራር ባለመኖሩ 
በየጊዜው የሚሠሩ ጥናቶች ችግር ፈቺና ለፖሊሲ 
ግብዓት መሆን አለመቻላቸውን ጠቅሰው፤ በትክክል 
የተሠሩ ጥናትና ምርምሮች መሬት ላይ ወርደው 
ተግባራዊ የሚደረጉበት አሠራር እንደሌለ ጠቁመዋል።

በተጨማሪም የበጀት እጥረትና ነፃነት አለመኖር፣ 
ጥናትና ምርምሮች ከተጨባጭ ሁኔታዎች ጋር 
ያልተገናኙ መሆን፣ የኅብረተሰቡ ችግር የሆነውን 
ቅድሚያ ሰጥቶ አለመሥራት እና ለፖሊሲ ግብዓት 
የሚሆኑ ጥናቶች አለመሥራት በኢትዮጵያ አብዛኛው 
የጥናትና የምርምር ሥራዎች ወደ ተግባር እንዳይቀየሩ 
ማድረጉን ተናግረዋል፡፡

ጥናትና ምርምሮች ችግር ፈቺ፣ አዳዲስ ሃሳቦችን 

በጥናትና ምርምር ዘርፍ ቅንጅታዊ አሠራር 
ባለመፈጠሩ ጥናቶች ተግባራዊ እየሆኑ አይደለም

የሚያፈልቁ፣ ማኅበረሰቡን ማዕከል ያደረጉ እና 
የዕውቀት አድማስን የሚያሰፉ መሆን ይኖርባቸዋል 
ሲሉ አሳስበዋል፡፡

ችግሩን ለመፍታት የከፍተኛ ትምህርት ተቋማት 
ከባለድርሻ አካላት ጋር በመወያየት የኅብረተሰቡ 
አንገብጋቢ ማኅበራዊ፣ ኢኮኖሚያዊና ፖለቲካዊ 
ጉዳይ በመለየት ጥናት ማካሄድ እንደሚያስፈልግም 
ገልጸዋል፡፡

ፕሮፌሰር ጥሩሰው አክለውም፤ በከፍተኛ 
ትምህርት ተቋማት የሚሠሩ አብዛኞቹ ጥናቶች የበጀት 
ነፃነት ስለሌላቸው በፈንድ አቅራቢዎች ፍላጎት ላይ 
የተመሠረቱ ናቸው፡፡ እነዚህ ጥናቶች ብሔራዊ ጥቅም 
ላይ ትኩረት እንደማያደርጉ ጠቅሰዋል፡፡ በመሆኑም 

ጥሩሰው ተፈራ (ፕ/ር) ከበደ ሶርሳ (ዶ/ር)

አቶ ደረጀ ተግይበሉ

በቀጣይም አግባብነት ያላቸው ጥናትና ምርምሮች 
እንዲካሄዱ መንግሥት በጀት በመበጀት ዘርፉን 
መደገፍ እንዳለበት አስረድተዋል፡፡

የትምህርት ባለሙያው ከበደ ሶርሳ (ዶ/ር) 
በበኩላቸው፤ የቅንጅት ክፍተት፣ የበጀት እጥረት 
እንዲሁም ከንድፈ ሃሳብ በዘለለ በተግባር የሚሠሩ 
ጥናቶች ውስንነት ስላለ ጥናትና ምርምሮችን ወደተግባር 
ለመቀየር ምቹ ሁኔታ አለመፈጠሩን ገልጸዋል፡፡

ጥናት ሲባል ችግሮችን ማመላከት ብቻ ሳይሆን 
መፍትሔ ማምጣትና እንዲሁም ተግባር ላይ አዋጪ 
መሆን አለበት ያሉት  ከበደ (ዶ/ር)፤ በየጊዜው የሚሰሩ 
ጥናቶች ወደ ተግባር ባለመግባታቸው ምክንያት 
ከፍተኛ ሀብት እየባከነ መሆኑን አመላክተዋል፡፡

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ኢሜል ፡- epa@press.et
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ 
ወረዳ 06

የቤት ቁጥር 319
ኢሜይል - anteneh.hailebirhan@press.et

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et
       wendwesonshimelis@gmail.com 

የዜና ማዕከል ዋና አዘጋጅ 
ወርቁ ማሩ
Email:- workumaru2@gmail.com
የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ   

ማከፋፈያ :- ስልክ ቁጥር - 011-157-02-70

እንደ ጣዖት የሚያዩትን የዓባይን ወንዝ ውሃ ከምንጩ ለመቆጣጠር ግብፅን ጨምሮ ሀገሪቱን በተለያዩ 
ወቅቶች በቅኝ የገዙ  ኃይሎች በግልጽ እና በስውር የተለያዩ ጥረቶችን ሲያደርጉ ቆይተዋል፤ ኢትዮጵያውያንም 
በየዘመኑ ብዙ ዋጋ በመክፈል  ፍላጎቱ ከንቱ ሆኖ እንዲቀር አድርገዋል ።

ከግልጽ ጦርነት ጀምሮ በቅኝ ግዛት ዘመን በተለያዩ ወቅቶች በወንዙ ውሃ አጠቃቀም ዙሪያ የተደረሰባቸው 
ኢ-ፍትሐዊ ስምምነቶች የፋይዳ ቢሱ ፍላጎቶች ማሳያ ናቸው። በዚህም ዘመን በወንዙ ውሃ ፍትሐዊ ተጠቃሚነት 
ዙሪያ እያጋጠሙ ያሉ  ተግዳሮቶችም ፍላጎቶች የቱን ያህል ዘመን ተሻጋሪ እንደሆኑ አመላካች  ናቸው።

ፍትሐዊነት እና የጋራ ተጠቃሚነት ዓለም አቀፍ መርሕ በሆነበት ባለንበት ዘመን፤ የግብፅ መንግሥት 
ዘመን ያለፈባቸውን፤ በቅኝ ገዥዎች ፍላጎት ላይ የተመሠረቱ ስምምነቶችን መሠረት በማድረግ፤ የወንዙ ውሃ 
የወንድማማችነት እና የጋራ ፍትሐዊ ተጠቃሚነት ምንጭ እንዳይሆን መሰናክል ሆኗል።

በሀገሪቱ ወደ ሥልጣን የሚመጡ መንግሥታት የወንዙን ውሃ ባልተፈለገ መንገድ የፖለቲካ አጀንዳ 
በማድረግ፤ በተለይም ከኢትዮጵያ ጋር ሊኖራቸው የሚችለውን ዘላቂ የጋራ ተጠቃሚነት ዕድል ትርጉም 
ወደሌለው የጠላትነት እና የግጭት መነሻ ለማድረግ በተገኘው አጋጣሚ ሁሉ ሲንቀሳቀሱ ማየት የተለመደ ነው።

ይህ የተሳሳተ መንገዳቸው የግብፅ ሕዝብ አጠቃላይ ስለሆነው የወንዙ ውሃ እና ከውሃው ጋር በተያዙ 
አጀንዳዎች ዙሪያ የጠራ ግንዛቤ እንዳይኖረው ከማድረግ ባለፈ፤ በሀገራቱ ሕዝቦች መካከል ያለው ግንኙነት ወደ 
ተሻለ ደረጃ ከመሸጋገር ይልቅ ወዳልተገባ የተቃርኖ መንገድ እንዲጓዝ ጫናዎችን እየፈጠሩ ነው።

የኢትዮጵያ መንግሥት እና ሕዝብ በዘመናት መካከል ከግብፅም ይሁን ከሌሎች ሀገራት እና ሕዝቦች ጋር 
ያላቸው ግንኙነት ወንድማማችነትን፣ መከባበርን እና የጋራ ተጠቃሚነትን መሠረት ያደረገ ነው። የቀደመውም 
ሆነ አሁናዊ ታሪካቸውም  ይህንን እውነታ በተጨባጭ የሚያመላክት ነው።

ለጎረቤት ሀገራት ችግር ቀድሞ መድረስ፤ የሌሎችን ችግር የራስ አድርጎ መመልከት ኢትዮጵያውያን 
በታሪካቸው ከሚታወቁበት አንዱ መገለጫቸው ነው፤ ይህ ከእለት ተእለት ማኅበራዊ መስተጋብራቸው 
የሚመነጨው እሴታቸው፤ ድንበር በሚሻገረው ሀገራዊ የግንኙነት ምዕራፍም ጎልቶ የሚታይ ነው። 

ለዚህም አፍሪካውያን ከቅኝ ግዛት ለመውጣት ባደረጉት መራራ ትግል፤ የትግሉ አጋር የሆኑበት፤ ትግሉን 
በሥነልቦና፤ በሎጅስቲክ እና በሥልጠና በማገዝ፤ የሄዱበት ረጅም መንገድ፤ በዚህም የጻፉት ወንድማማችነት 
የዚህ እውነታ ማሳያ ነው። በሠላም ማስከበር ተልዕኮዎች ውስጥ  ያበረከቱት ዓለም አቀፋዊ አስተዋፅዖም  ከዚሁ 
ጋር የሚጠቀስ ነው።

በግብፅ በኩል ለዘመናት የተቃርኖ እና የግጭት ምንጭ የሆነውን የዓባይ ወንዝ ውሃ በፍትሐዊነት 
ለመጠቀም ይቻል ዘንድ ላለፉት ሁለት አስርት ዓመታት ኢትዮጵያ የተፋሰሱን ሀገራት በማስተባበር እየሄደችበት 
ያለውም መንገድ፤ በሀገራት መካከል መተማመንን በመፍጠር የጋራ ተጠቃሚነትን ማስፈን የሚያስችል ነው።

በአሁኑ ወቅትም የአካባቢው ሀገራት የወደፊት ዕጣ ፈንታ /ብሩህ ነገዎች/ የሚወሰነው ሀገራቱ  ያላቸውን 
አቅም አቀናጅተው ሲንቀሳቀሱ ብቻ ነው በሚል፤ አቅማቸውን አቀናጅተው መሄድ የሚችሉበትን ዕድል 
ለመፍጠር እየሄደችበት ያለው መንገድ፤ አካባቢው አዲስ ዓለም አቀፍ የኢኮኖሚ ኮሪደር ሊያደርገው 
እንደሚችል ይታመናል። 

ከሶማሌ ላንድ ጋር የተደረሰበት ከወደብ ጋር የተያያዘ የመግባቢያ ስምምነት የዚሁ እውነታ አካል፤ 
ለአካባቢው ሀገራት ሕዝቦች አዲስ የትብብር ምዕራፍ የሚከፍት፤ አካባቢውን ከግጭት ቀጠናነት ወደ ልማት 
ኮሪደርነት የሚለውጠው ነው። ይህ ደግሞ የአካባቢው ሀገራት የዘመናት መሻት ነው።

የግብፅ መንግሥት በዓባይ ውሃ ፍትሐዊ ተጠቃሚነት ዙሪያ የተዘረጉ ሠላማዊ እጆችን ከመቀበል ይልቅ፤ 
የአካባቢው ሀገራት ሕዝቦችን የመልማት ፍላጎት ታሳቢ ያደረገውን ይህንን የመግባቢያ ስምምነት እንደተለመደው 
የተቃርኖ እና የግጭት ምክንያት ለማድረግ  መንቀሳቀስ ከጀመረ ውሎ አድሯል። 

ለሶማሌ ሕዝብ ብዙ ዋጋ በመክፈል አሁን ላይ ላሉበት አንጻራዊ ሠላም ባለውለታ ከሆነው የኢትዮጵያ 
ሕዝብ እና መንግሥት በላይ ለሶማሊያ ሕዝብ አሳቢ  በመሆን፤ የሚያደርገው እንቅስቃሴ በየትኛውም መመዘኛ 
ተቀባይነት ሊኖረው አይችልም፤ ከዚህ ይልቅ በሶማሊያ ሕዝብ አብሮ የመልማት  እና የማደር ፍላጎት ላይ 
በተቃርኖ የቆመ ነው።

ኢትዮጵያ ለሶማሌና ሶማሌያውያን ሠላምና መረጋጋት የከፈለችውን ዋጋ ለማሳነስ መሞከር የጥፋት መንገድ 
አካል ነው፤ ውጤቱም  የአካባቢው ሀገራት ሕዝቦች  ያላቸውን አቅም አቀናጅተው  የራሳቸውን ዕድል በራሳቸው 
በመወሰን፤ እንደ አንድ ዘመናዊ ማኅበረሰብ  ወደ ብልፅግና የሚያደርጉትን ጉዞ የሚጻረር ነው።

ጣልቃ ገብነቱ የአካባቢው ሀገራት ሕዝቦች 
አቅማቸውን አቀናጅተው   ወደ ብልፅግና 

የሚያደርጉትን ጉዞ የሚፈታተን ነው!

የመቆጠብ ፋይዳ ጎልቶ የታየበት  የንፋስ 
ስልክ-ላፍቶ ክ/ከተማው ማኅደር

ግርማ መንግሥቴ

“ሰውን ሰው ያደረገው ዕቁብ ነው“ የሚባል እድሜ 
ጠገብ አገላለፅ አለ። ሁሉም እስከተቀበለው፤ እቁብ 
ጣዮችን ሁሉ እስከ ጠቀመና “ሰው እስካደረገ“ ድረስ 
ብያኔውን ከመቀበል፣ አፅድቆ ከማለፍና የተግባሩ 
ተሳታፊ ለመሆን ከመጣር ውጪ ምርጫ የለም።

ልክ እንደ "ሰውን ሰው ያደረገው እቁብ" ሁሉ፣ 
ቁጠባም ሰውን ሰው ሲያደርግ እየተመለከትን ሲሆን፤ 
ይህም እሁድ ሐምሌ 14 ቀን 2016 ዓ•ም በንፋስ ስልክ-
ላፍቶ ክፍለ ከተማ ጽሕፈት ቤት አዳራሽ በተካሄደው 
የዘመናዊ ኦቶሞቢሎች ርክክብ ሥነሥርዓት ላይ 
በግልፅ ታይቷል እና ቁጠባም (ልክ እንዳደጉት 
ሀገራት ሁሉ) እኛም ጋ ባሕል፤ ከባሕልም በሁሉም 
ዘንድ ተቀባይነት ያለው ተራማጅ ባሕል በመሆን ላይ 
መሆኑን ለመጠራጠር ምንም ባዶ ቦታ የለም።

እንደሚታወቀው፣ መንግሥታት (የኢትዮጵያን 
ጨምሮ) ቁጠባን ለማለማመድና ቆጣቢውንም ሆነ 
አገርን የኢኮኖሚው ተጠቃሚ ለማድረግ በማሰብ 
ቁጠባን ከማበረታታትም አልፈው "በዚህ ዓመት 
ይህንን ያህል ፐርሰንት (--- %) እናደርሳለን" በማለት 
እስከ ማቀድ ሲሄዱ ይታያሉ። ይህንን ወደ ሀገራችን 
ስናመጣው ደግሞ በታላቁ ዓባይ ግድብ ግንባታ 
ምክንያት ተጀምሮ እየተሠራበት ስለመሆኑ በቅርብ 
የምናውቀው ሆኖ እናገኘዋለን። 

የንፋስ ስልክ-ላፍቶ ክፍለ ከተማ ጽሕፈት ቤት 
ሠራተኞች ካቋቋሙትና ካፒታሉ ከብር 85 ሚሊዮን 
የዘለለው “ማኅደር የገንዘብ ቁጠባና ብድር ኃ/
የተ/ሕ/ሥ/ማ ማየትና መገንዘብ የተቻለውም ይህንኑ 
በመቆጠብ ያሰቡትን የማድረግ አቅም መገንባት 
የሚቻል መሆኑን ነው። (እዚህ ጋ፣ በ2009 በጀት 
ዓመት ብር 1.8 ቢሊዮን በማሰባሰብ ከነበረው 8.7 
ቢሊዮን ብር 10.5 ቢሊዮን ለማድረስ ታቅዶ ነበር።

 በዚህ መሠረት የተለያዩ የኅ/ሰብ ክፍሎች፤ 
ማለትም የመንግሥት ሠራተኛው፣ አርሶ/አርብቶ 
አደሩ፣ ባለሀብቶች፣ የከተማ ነዋሪዎች፣ ዲያስፖራው 
በአጠቃላይ ምዕላተ ሕዝቡ በቦንድ ግዥ፣ በልገሣ እና 
በገቢ ማስገኛ ፕሮጀክቶች ላይ እያደረገ ያለው ተሣትፎ 
በየጊዜው እየጨመረና የቁጠባ ባሕሉን እያሣደገ ነው።

በዚህም መሠረት ከ2008 ዓ.ም. ከነበረው ብር 
8,785,540,678.82 ወደ ብር 10,058,979,968.01 
ከፍ ብሏል። በዚህም 1,273,439,289.19 ብር በበጀት 
ዓመቱ በመሰብሰብ የእቅዱን 72.22% ማሳካት 
ተችሏል። የሚለውን የወቅቱን የመንግሥት ሪፖርት 
በማሳያነት ጠቅሶ ማለፍ ተገቢ ይሆናል።)

በሀገራችን የተለያዩ ዘርፎች (መደበኛ ቁጠባ፣ 
የፍላጎት ቁጠባ፣ የልጆች ቁጠባ ወዘተ) ያሉት ቁጠባ 
በተለያዩ የቢዝነስ ተቋማትም እየተለመደ የመጣና 
ታታሪና ባለ ዕድለኞችን ተጠቃሚ እያደረገ ያለ 
የቢዝነስ እንቅስቃሴ አካል ስለ መሆኑ ከንግድ ባንክ 
"ይቆጥቡ ይሸለሙ" ጀምሮ ሌሎች ማስታወቂያዎችና 
ቁጠባን አበረታች እንቅስቃሴዎች መገንዘብ ይቻላል።

በተለይ በአሁኑ ፈጣንና በአንድ ጊዜ ከኪስ ውልቅ 
አድርጎ የፈለጉትን የራስ ማድረግ፤ ከባንክ ላጥ አድርጎ 
በራስ አቅም ብቻ ያሻን መፈፀም ወዘተ እጅግ ከባድ 
በሆነበት፤ ፈጣንና ለደሀ ቁብ በማይሰጥ ዘመንና ዓለም 
- - - ውስጥ ልክ እንደ እቁብ ሁሉ ቁጠባም የፈለጉትን 
ለማድረግ ቀዳሚና አስተማማኝ ኢኮኖሚያዊ መፍትሔ 
እየሆነ በመምጣት ላይ ነው። ከላይ በጠቀስነው ክፍለ 
ከተማ የሚሠሩትና የቆጠቡት ትጉኃን ሠራተኞችም 
ያደረጉት ይህንኑ ነው።

ምንም እንኳን፣ በሌላው ዓለም ቁጠባ (saving) 
እንደ ማንኛውም የቢዝነስ እንቅስቃሴ የእለት ተእለት 
(ካገኙት ላይ የመቆጠብ) ተግባር ቢሆንም፣ እኛ 
አገር ግን ቁጠባ የጥቂት ብልሆች ብቻ በመሆን ሺህ 
ዘመናትን አስቆጥሯል። “ምን አለና ነው፤ ከምኑ ላይ 
ነው የምንቆጥበው?“ ስንል የነበርን የዋሃን ተጎዳን 
እንጂ አልተጠቀምንም።

በተለይ “ከሳንቲም ጀምሮ በመቆጠብ የፈለጉት ላይ 
መድረስ“ እንደሚቻል በሚነገርበት በዚህ “ገንዘብ፣ 
ገንዘብ- - -“ ባይ ዓለም የዚህ አይነቱ አስተሳሰብ ጉዳቱ 
እንጂ ጥቅሙን ከየትም አምጥቶ መግለፅ አይቻልም። 

በተለይ በመንግሥት ሠራተኛው አካባቢ ይህ ከምኑ 
ላይ ነው - - -??አስተሳሰብ ስር ሰድዶ የነበረ ቢሆንም 
አሁን አሁን በአንዳንድ ተቋማት ታታሪዎች አማካኝነት 
አስተሳሰቡን ሰብሮ በመውጣት ለሌሎች አርዓያ 
መሆን የተቻለበት ሁኔታ እየታየ ይገኛል። 

ለዚህ ደግሞ የቅርብ ምሳሌዎቻችን ወደ 
ኢንቨስትመንት ያደጉ የቁጠባ ማኅበራት መኖራቸው፤ 
እንዲሁም ዘመን አመጣሹንና የሐሰት የኢንተርኔት 
ቁማር (ይሄንን ይጫኑና በየቀኑ 100ሺህ ዶላር ያግኙ 
የሚለውን ገዳይ ማስታወቂያ ልብ ይሏል) በመጠየፍ 
ወደ ውስጥ፣ ወደ ራሳቸው ያዩት፣ - - - የብድር ተቋሙ 
ቆጣቢና ተጠቃሚ አባላት ናቸው።

በተለይ ለእኛ የመንግሥት ሠራተኞች መቆጠብም 
ሆነ ቆጥቦ የዘመናዊ ኦቶሞቢልና ሌሎች ንብረቶች 
ባለቤት መሆን ልክ “ርቆ የተሰቀለ ዳቦ“ (እንዲል 
ትያትሩ)፤ የማይታሰብ ብቻ ሳይሆን ከቶም 
የማይደረስበት መስሎ ለሚታየን ማኅደር የቁጠባ 
ማኅበርና አባላቱ የሚያስተምሩን ቁም ነገር አለና 
ያንን አጥብቀን ልንይዘው፤ አርዓያነቱንም ልንከተልና 
በ“ይቻላል!!!“ መንፈስ ልንንቀሳቀስ ይገባል። 

የጠቀስነው ክፍለ ከተማና ሌሎች ደመወዝተኛ 
ሠራተኞች ከቻሉ ሌሎቻችን የማንችልበት ምንም 
አይነት ምክንያት የለምና በጉዳዩ ላይ ልንወያይ፣ 
ልንነጋገርና ልንመካከር፤ ሀሳባችንንም ወደ መሬት 
ልናወርደው ይገባል። በተለይ በየተቋሞቻቸው 
በሠራተኞች የቁጠባ ማኅበራት አማካኝነት 
ከፍ ያለ ተቀማጭ ያላቸው ተቋማት ዝቅ ብለን 
ከምንጠቅሳቸውና መሰል የቢዝነስ ተቋማት ጋር 
በመቀራረብ ምን በማድረግ ሠራተኛውን ተጠቃሚ 
ማድረግ እንደሚቻል መመካከር ይቻላልና ጉዳዩ 
ቢታሰብበት አዋጭ ከመሆን አያመልጥም። 

በተለይም፣ ገንዘብ ባለገንዘቡን ተጠቃሚ 
ለማድረግ መንቀሳቀስ ያለበት ከመሆኑ አንፃር 
እንደነዚህ አይነቶቹን አካሄዶች መመልከቱ የተሻለ 
መሆኑ በባለሙያዎች ይመከራልና ይህችን ሀሳብ 
እንደ መንጠላጠያ መጠቀሙ አይከፋም። እለቱ፣ 
“የሚጠበቅባቸውን የመኪና ብድር አገልግሎት 
ቅድመ ቁጠባ ላጠናቀቁ አባሎቻችን የመጀመሪያ 
ዙር የኤሌክትሪክ መኪና ርክክብ“ የሚደርግበት ቀን 
መሆኑ በተነገረለት መድረክ በርካታ የቢዝነስ ዓለሙ 
ሰዎች የተገኙ ሲሆን፣ አንዱም ባሉት 23 ድርጅቶቻችን 
ዜጎችን ተጠቃሚ የማድረግ ሥራዎችን እንሠራለን፤ 
የሀገር ኢኮኖሚ መገንባቱ ላይም ዐሻራችንን ማኖር 
እንፈልጋለን“ ያሉት የበላይነህ ክንዴ ድርጅት ተወካይ 
ናቸው።

እንደ ተወካዩ ንግግር ድርጅታቸው "ማኅደር"ን 
ከመሳሰሉ ድርጅቶች ጎን ይቆማል፤ ያበረታታል፤ 
ይደግፋል፤ የአቅርቦትና ርክክብ ሥራዎችንም 
ይሠራል። ጎሸር ትሬዲንግም እንደዚሁ። በእለቱ 
የተገኙ የተለያዩ ዕድሮች ሥራ ኃላፊዎችም ማኅደርን 
ለመቀላቀልና የብድርና አገልግሎቱ ተጠቃሚ ለመሆን 
ቃል የገቡ ሲሆን፣ አንዳንዶቹም በዚሁ መድረክ ላይ 
የቁጠባና ብድር ተቋሙን መቀላቀላቸውን ሲገልፁ 
ተስተውለዋል።

በመግቢያችን በጠቀስነው ስፍራና ቀን በተካሄደ 
“የመኪና ቁልፍ ርክክብ ሥነ-ሥርዓት“ ላይ እንደ 
ተመለከትነው ተፈላጊውን የቅድመ ክፍያ መጠን 
ያሟሉ የቁጠባ ማህበሩ አባላት ከ1ነጥብ5 እስከ 
2ነጥብ5 ድረስ ዋጋ ያላቸውንና ዘመን ያፈራቸውን፣ 
በኤሌክትሪክ የሚንቀሳቀሱ ዘመናዊ ኦቶሞቢሎችን 
ተረክበዋል።

በእለቱ በሁሉም (ከመንግሥት የሥራ ኃላፊዎች፣ 
የማኅበሩ ማኔጅመንትና አመራር አካላት፤ እንዲሁም 
ከአስተባባሪና አስተናባሪው አቶ ኢዮብ ሥዩም 
ጀምሮ በአስመጪና ላኪዎች፣ ድጋፍ አድራጊ ባንኮች፣ 
በየአካባቢው የሚገኙ እድሮች የሥራ ኃላፊዎች፣ 
ቆጣቢዎቹ የዘመናዊ ኦቶሞቢሎቹ ቁልፍ ተረካቢዎቹና 
ሌሎችም) እንደ ተነገረው ቁጠባን ባሕላችን ካደረግን 
ከዚህ በላይ መሥራት እንደምንችል ብቻ ሳይሆን፣ 
ከራሳችንም አልፈን የአገሪቱን ኢኮኖሚያዊ እድገት 
ልናፋጥን የምንችል መሆኑ ነውና ቁጠባን ባሕላችን 
እናድርግ!!!

ዜና

ማሳደግ ኢትዮጵያ በዓለም የንግድ ሥርዓት ተወዳዳሪ 
ለማድረግ እና የገበያ መዳረሻዎችን ለማስፋፋት 
መንግሥት በትኩረት ይሠራል፡፡ 

መንግሥት የግሉን ዘርፍ ተወዳዳሪ ለማድረግ ምቹ 
ሁኔታዎችን እየፈጠረ ነው ያሉት አቶ አደም፤ ለዚህ 
ደግሞ በቅርቡ ተግባራዊ የተደረገው የማክሮ ኢኮኖሚ 
ማሻሻያ የንግዱን ማኅበረሰብ ጥያቄ የመለሰ አንዱ 
ማሳያ መሆኑን ተናግረዋል። የንግዱ ማኅበረሰቦችም 
የተፈጠረላቸውን ምቹ ሁኔታ በመጠቀም ሀገርንና 
ራሳቸውን በመለወጥ ዓለም አቀፍ ተወዳዳሪ ለመሆን 
መሥራት እንደሚጠበቅባቸው አመልክተዋል፡፡ 

መንግሥት የምርት አቅርቦትንና የገበያ ትስስሩን 
የማሳደግ እንዲሁም ከንግድ አሠራር ሥርዓት ውጭ 
በሆነ መንገድ ንግዳቸውን በሚያከናውኑ ነጋዴዎች 
የሚወስደው ሕጋዊ ርምጃ ተጠናክሮ እንደሚቀጥል 
ገልጸዋል። በመንግሥት በኩል በአቅርቦትና ፍላጎት 
መካከል ያለውን ልዩነት ለማጥበብ የሚሠሩ ሥራዎች 

“መንግሥት የወጪ ንግድ ምርቶችን...

ኢትዮጵያ ላገኘችው ስኬት አስተዋፅዖ ላደረጉ 
አካላት የዕውቅና መርሐ ግብር በአዲስ አበባ 
ተካሂዷል። በመርሐ ግብሩ የሴቶችና ማኅበራዊ ጉዳይ 
ሚኒስትር ኤርጎጌ ተስፋዬ (ዶ/ር) እንደገለጹት፤ የሴት 
ልጅ ግርዛትና ያለዕድሜ ጋብቻን ለማስቀረት ሕጎች 
ቢወጡም ከማኅበረሰቡ ጋር ጥብቅ የባሕል ትስስር 
ያላቸው በመሆናቸው ድርጊቱን የመከላከል ሥራን 
አዳጋች አድርጎት ቆይቷል።

በመሆኑም የችግሩን አሳሳቢነት በመገንዘብ 
ኢትዮጵያ በዓለም አቀፍ መድረክ ጎጂ ልማዳዊ 
ድርጊቶችን ለማጥፋት ቃል መግባቷንና ቁርጠኛነቷን 
ማሳየቷን ጠቅሰው፤ የሴቶችና ማኅበራዊ ጉዳይ 
ሚኒስቴርም ያለዕድሜ ጋብቻና የሴት ልጅ ግርዛትን 
ለማስቆም ብሔራዊ ጥምረት በማቋቋም ሰፋፊ 
የማኅበረሰብ ንቅናቄዎችን ማካሄዱን ይናገራሉ። 

የአምስት ዓመት ፍኖተ ካርታ በማዘጋጀት 
ውጤታማ ተግባራትን በማከናወን ሀገርን በዓለም 
አቀፍ ደረጃ እውቅና እንድታገኝ ማስቻሉን ገልጸው፤ 
የተገኘው ዓለም አቀፍ እውቅና በቅንጅት መሥራት 
ውጤታማ እንደሚያደርግ ያረጋገጥንበት ነው ሲሉ 
ያስረዳሉ።  

ፍኖተ ካርታው ትንታኔያዊ መረጃን መሠረት 
ያደረገና የሚያስፈልገውን በጀት የለየ የአምስት ዓመት 
ድርጊት መርሐ ግብር ሲሆን ያለዕድሜ ጋብቻና የሴት 
ልጅ ግርዛትን ሙሉ በሙሉ ከኢትዮጵያ ለማስወገድ 
የችግሩ ገጽታ፣ ስርጭት፣ አዝማሚያ፣ መንስኤና 
ችግሩን በዘላቂነት ለማስወገድ የተቀመጠውን የጊዜ 
ገደብ እንዲሁም የሚጠበቁ ውጤቶች ለማሳየት 
እንዲያስችል ሆኖ የተዘጋጀ  ንድፈ ሃሳባዊ መንገድ 
መሆኑ ከሴቶችና ማኅበራዊ ጉዳይ ሚኒስቴር የተገኘው 
መረጃ ያመለክታል። 

ኤርጎጌ (ዶ/ር) አክለውም፤ ችግሩ ሙሉ በሙሉ 
አለመወገዱን ጠቅሰዋው፤ ዛሬም ሴት ልጆች ለተለያዩ 
ጥቃቶችና ለጎጂ ልማዳዊ ድርጊት ሰለባ እየሆኑ 
እንደሚገኙ ተናግረዋል። በመሆኑም በሴቶችና 
በልጃገረዶች ላይ የሚደርሱ አስገድዶ መድፈር፣ 
ግርዛትና ያለ ዕድሜ ጋብቻን ለመከላከልና ጠንካራ 
እርምጃ እንዲወሰድ ድምፃችንን በጋራ ማሰማት 
እንደሚገባም ያብራራሉ።

ኢትዮጵያ ከስድስት ዓመት በኋላ የሴት ልጅ 
ግርዛትና ያለ እድሜ ጋብቻን ሙሉ ለሙሉ ለማስቆም 
እንደምትሠራ የገለጹት ኤርጎጌ (ዶ/ር)፤ ኢትዮጵያ 
መንግሥት የሴት ልጅ ግርዛትና ያለዕድሜ ጋብቻን 
የመሳሰሉ ጎጂ ልማዳዊ ድርጊቶችን ለማስወገድ 
የሚያደርገውን የሕግ፣ የፖሊሲ እና የፕሮግራም ጥረት 
አጠናክሮ እንደሚቀጥል ይጠቅሳሉ። 

በብሔራዊ ጥምረቱ የፕሮጀክት አስተባባሪ አቶ 
አበባው ቦጋለ በበኩላቸው፤ የብሔራዊ ጥምረቱ ሙሉ 
መጠሪያ የኢትዮጵያ ያለዕድሜ ጋብቻና የሴት ልጅ 
ግርዛትን የማስቀረት ብሔራዊ ጥምረት እንደሚባል 
ያመለክታሉ፡፡ በጥምረቱ የመንግሥት ሴክተሮችን፣ 
የሲቪል ማኅበረሰብ ድርጅቶችን፣ የተባበሩት 
መንግሥታት ድርጅት ኤጀንሲዎችን፣ የልማት 
አጋሮችን፣ የምርምር ተቋማትን እና እምነትን መሠረት 
ያደረጉ ተዋናዮችን ያገናኘ መሆኑን ይጠቁማሉ። 

በአፍሪካ ደረጃ ኢትዮጵያ የመጀመሪያዋ 
የተባበሩት መንግሥታት የሥነ-ሕዝብ አዋርድ ተሸላሚ 
ነች። ይህም እንደሀገር ተቀናጅቶ መሥራትና ማደግ 
እንችላለን የሚለውን ያሳያል ያሉት አቶ አበባው፤ 
በዚህም አዋርዱ አንድነታችንን በልዩነታችን ውስጥ 
አቀናጅቶ የሚያሳይ ሽልማት መሆኑን ይጠቁማሉ። 

ይህ ዓለም አቀፋዊ እውቅና ኢትዮጵያ በፆታ 
እኩልነት ላይ ያላትን ጽኑ ቁርጠኝነት እና የሴቶችን እና 
ልጃገረዶችን ተጠቃሚነት የበለጠ እንደሚያጠናክረው 
ያስገነዝባሉ። 

የሕዝብ ተወካዮች ምክር ቤት የጤና፣ ማኅበራዊ 
ልማት፣ ባሕልና ስፖርት ጉዳዮች ቋሚ ኮሚቴ 
ሰብሳቢ ወርቀሰሙ ማሞ፤ የሴቶች ችግር የሀገር ችግር 
በመሆኑ በትብብር መሥራት እንደሚገባ ይናገራሉ። 
በዚህም ብዙ መሥራት እንደሚጠበቅና ሴቶች 
ለሀገር እድገት የሚያበረክቱትን አስተዋፅዖ ማጠናከር 
እንደሚያስፈልግ ይገልፃሉ።

ኢትዮጵያን...

የልሂቃን ሚና - ለሀገራዊ...

ዓይነተኛ ሚና እንደሚኖረውም ይታሰባል፡፡ 
ለመሆኑ ከእነዚህ ተሳታፊዎች መካከል ሚዛናዊ፣ 

ምክንያታዊና የሰላ ሐሳብን ይሰጣል ተብሎ የሚታሰበው 
የልሂቃኑ ክፍል በምክክሩ ሂደት የሚኖረው ሚና እንዴት 
ይገለጻል? የኢትዮጵያ ሀገራዊ ምክክር ኮሚሽኑን ከማገዝ 
አኳያስ ልሂቃኑ ኃላፊነታቸውን እየተወጡ ናቸው ወይ? 
በቀጣይስ ለምክክሩ ስኬት ከልሂቃን ምን ይጠበቃል? 

በኢትዮጵያ ሀገራዊ ምክክር ኮሚሽን ኮሚሽነር 
ብሌን ገብረ መድኅን ፖለቲከኞችና ልሂቃን በሀገራዊ 
ምክክሩ በርካታ ሚና እንዳላቸው ያስረዳሉ፡፡ ሚናቸው 
ምክክሩን የሚመራው ተቋም ከሚቋቋምበት ጊዜ ጀምሮ 
መሆኑንም ያነሳሉ፡፡ አስፈላጊ ሰነዶችን በማዘጋጀት 
ሂደትና በአጠቃላይ በእውቀታቸውና በሥራ ልምዳቸው 
ከሌሎች ሀገራት ልምድ የተገነዘቡትን መሠረት 
በማድረግ ምክክሩን ውጤታማ ለማድረግ የሚያስፈልጉ 
ግብዓቶችን በመስጠት እገዛ እንደሚያደርጉ ይጠቅሳሉ፡፡

 በተጨማሪም፣ በተለያዩ የውይይት መድረኮች ላይ 
በመሳተፍና በሌሎችም መንገዶች ለሕዝቡ፣ ለሌሎች 
ልሂቃንና ባለሙያዎች፣ ለተቋማትና ለማኅበራት ሂደቱን 
አስመልክቶ ግብዓት የሚሆኑ ሐሳቦችን ያካፍላሉ፤ 
ሕዝቡ ስለ ምክክሩ ሂደት ያለውን ንቃት በመጨመር 
በኩልም እንዲሁ የድርሻቸውን የመወጣት ኃላፊነት 
እንዳለባቸው ይናገራሉ፡፡ 

ወደ ምክክር ሂደት ሲገባ ደግሞ፣ እንደ አንድ የሂደቱ 
አካል በምክክሩ ላይ አጀንዳ በመስጠት ያገለግላሉ፤ 
ሂደቱ ካለቀ በኋላም መስማማት ላይ የተደረሰባቸው 
ጉዳዮች በትክክል መፈጸማቸውን እየተከታተሉ 

ተጠናክረው የሚቀጥሉ ሲሆን፤ የንግዱ ማኅበረሰብም 
በኃላፊነት በመሥራት ሀገራዊ ግዴታቸውን መወጣት 
እንዳለባቸው አሳስበዋል።

የኢትዮጵያን ምርቶች መግዛት የአርበኝነት ተግባር 
ከመሆኑም ባሻገር ለተጨማሪ ዜጎች የሥራ ዕድል 
መፍጠር፣ የሀገር ውስጥ የእጅ ባለሙያዎችን፣ ሥራ 
ፈጣሪዎችንና ነጋዴዎችን ማበረታታት እንዲሁም 
ለነገዋ ኢትዮጵያ ኢንቨስት መሆኑን በመጥቀስ፤ መላው 
ኢትዮጵያውያን የኢትዮጵያን ምርትና አገልግሎት 
በመግዛትና መጠቀም ለነገዋ ኢትዮጵያ ኢንቨስት 
ሊያደርጉ  እንደሚገባ አስረድተዋል፡፡ 

መንግሥትም በሁሉም ዘርፎች ምርትና ምርታማነትን 
የማሳደግ ተጨማሪ የንግድ ዕድሎችን የማመቻቸት፣ 
የንግድ ሥርዓቱን ለማዘመን የሚረዱ የፖሊሲ እና የሕግ 
ማሻሻያዎችን የማድረግ እና የንግዱን ዘርፍ ተዋንያኖች 
አቅም የማሳደግ ሥራ እንደሚሠራ አብራርተዋል፡፡ 

የንግድና ቀጣናዊ ትስስር ሚኒስትር ካሣሁን ጎፌ 
(ዶ/ር) በበኩላቸው፤ በዘርፉ የአሠራር ማነቆ የሆኑ 
የፖሊሲ፣ የሕግ ማዕቀፎችን በጥናት በመለየት ማሻሻያ 

በማድረግ ለንግዱ ዘርፍ መዘመንና መጠናከር ተግባራዊ 
ሥራዎች እየተከናወኑ መሆኑን  ተናግረዋል፡፡ 

በሀገር ውስጥ ንግድ ዘርፉ መሠረታዊ ለውጥ 
እያመጡ ካሉ ሥራዎች የነዳጅ ዲጂታል ግብይት እና 
የኦንላይን የንግድ ፈቃድና ምዝገባ ዋነኛ መሆናቸውን 
ጠቅሰዋል፡፡ የግብይት ሠንሠለቱን በማሳጠር አምራቹንና 
ሸማቹን በቀጥታ የሚያገናኙ አንድ ሺህ 66 የሚሆኑ 
የቅዳሜና እሁድ ገበያ ማዕከላት አደረጃጀትና ግብይትን 
የማዘመን ሥራ መሠራቱን ገልጸዋል።

የመሠረታዊ ፍጆታ ሸቀጦችን ስርጭትና ግብይት 
ሥርዓትን በቴክኖሎጂ የተደገፈ የማድረግ፣ ለዜጎች ብቻ 
ተከልለው የነበሩትን የጅምላና የችርቻሮ ንግድ ዘርፍ 
ለውጪ ኢንቨስተሮች ክፍት የማድረግ ሥራ መሠራቱን 
ጨምረው አስታውቀዋል።

በሌላ በኩል በመንግሥትና በግሉ ሴክተር 
ተሳትፎ በሀገሪቱ ለመጀመሪያ ጊዜ የተገነባው የውጪ 
ምርቶች ማሳያ ቋሚ የኢግዚቢሽን ማዕከል እና 
ምርቶች በተመጣጣኝ ዋጋ ለኅብረተሰቡ የሚቀርቡበት 
ኤግዚቢሽንና ባዛር መከፈቱን ገልጸዋል።

የማረጋገጥና የምክክር ሂደቱን ውጤታማ የማድረግ ቁልፍ 
ሚና ይጫወታሉ፡፡ 

በሀገራችን አጀንዳ በማሰባሰብ ሂደት ላይ በሚገኘው 
የሀገራዊ ምክክር ሂደት ላይም ልሂቃን በርካታ 
አስተዋፅዖዎችን እያደረጉ እንደሚገኙ የገለጹት ኮሚሽነር 
ብሌን፤ አንዳንዶቹም የኮሚቴ አባል በመሆን በኅብረተሰብ 
ክፍሎች ልየታ፣ አጀንዳ የሚሆኑ ሐሳቦችን እንደ ግብዓት 
በማቅረብና በሌሎችም ጉዳዮች ላይ ገንቢ አስተያየቶችን 
በመስጠት ኮሚሽኑን እያገዙ እንደሚገኙ ያመለክታሉ፡፡

ልሂቃኑ ወይም ምሑራኑ በሚሰጡት ግብዓት 
ትምህርት መውሰዳቸውንና ማሻሻያዎችንም 
ማድረጋቸውን የሚናገሩት  ኮሚሽነሯ፣ የምሑራኑ 
እገዛ የምክክሩ አጀንዳ የማሰባሰብ ሂደት ውጤታማ 
ሆኖ እንዲጓዝ ያለባቸውን ሚና እየተወጡ እንደሚገኙ 
ይገልፃሉ፡፡ 

ከኮሚሽኑ ውጪም ሌሎች ምሑራን፣ የትምህርትና 
ሌሎችም ተቋማትና ባለድርሻ አካላት ሀገራዊ ምክክሩ 
ላይ ያላቸው ግንዛቤና አስተዋፅዖ እንዲጨምር በማድረግ 
ረገድም የድርሻቸውን እየተወጡ እንደሚገኙም 
ይጠቅሳሉ፡፡  

በዋቸሞ ዩኒቨርሲቲ የሠላምና ደኅንነት መምህርና 
ተመራማሪ ተመስገን ቶማስ (ዶ/ር) በበኩላቸው፤ 
ምሑራን የማኅበረሰብ ችግርን በመለየት፣ ለችግሮቹም 
መፍትሔ መሆን የሚችሉ አዳዲስ ሐሳቦችን በማፍለቅና 
በማመላከት በኩል ትልቅ ሚና እንዳላቸው ይናገራሉ፡፡ 
ሀገራዊ ችግሮቻችንን መፍታትን ታሳቢ ባደረገው ሀገራዊ 
ምክክር ላይም ምሑራን የምክክሩን ዓላማ ለማሳካት 
የበኩላቸውን ኃላፊነት መወጣት እንዳለባቸው ይገልፃሉ፡፡  

ምሑራን ማኅበረሰብን የማንቃት ሚናም 

እንዳላቸው ያነሱት ተመስገን (ዶ/ር)፤ የኮሚሽኑ ዓላማ 
ወደ ኅብረተሰቡ እንዲወርድና ምክክሩን ኅብረተሰቡ 
የራሴ ብሎ እንዲይዘው በማድረግ ረገድም ሚናቸውን 
መወጣት እንዳለባቸው ይጠቅሳሉ፡፡፡ በምክክሩ ሂደት 
በሀገራችን ያሉ ችግሮች በሙሉ እስከወዲያኛው መፍትሔ 
ይገኝላቸዋል ማለት አለመሆኑን መረዳት እንደሚያስፈልግ 
የሚናገሩት መምህሩ፣ በዋናነት ሊፈቱ የሚገቡ አንኳር 
ችግሮቻችን የትኞቹ ናቸው የሚለውን መለየት ከምሑራን 
የሚጠበቅ መሆኑንም ይናገራሉ፡፡  

ምሑራን ካላቸው ልምድና እውቀት አንጻር 
ከየትኛውንም ቡድን ወይም የፖለቲካ አካል ነፃና ሚዛናዊ 
የሆነ እይታ እንደሚኖራቸው ይታመናል ያሉት ተመስገን 
(ዶ/ር)፤ ከዚህ አንጻር ዘላቂ የፖለቲካ ሥርዓት፣ የተረጋጋ 
ሀገር እንዳንገነባ ማነቆ የሆኑብንን ችግሮችን በማመላከትና 
ለችግሮች መፍትሔ ከመፈለግ አንጻር የምሑራን ሚና 
መሠረታዊ መሆኑ ላይ ያሰምሩበታል፡፡

ኮሚሽነር ብሌን በበኩላቸው፣ የልሂቃንና 
የኅብረተሰቡ ተሳትፎ ለምክክሩ ስኬት እጅግ አስፈላጊ 
መሆኑን ተናግረው፤ ልሂቃን ማኅበረሰብን በማሳወቅ፣ 
በማንቃትና ሂደቱ ጤናማና ገለልተኛ እንዲሆን በማስቻል 
በሙያቸውና ባላቸው ልምድ ያገኙትን እውቀት ምክክሩን 
ለማጠናከር ከፍተኛ ሚና ኣላቸው ይላሉ፡፡ 

በተለያየ ዘርፎች ያሉ ልሂቃንም የምክክሩ ስኬት 
ለእኔ ነው ብሎ በጥንቃቄ በመያዝ፣ ከመንግሥትም ሆነ 
ከፖለቲካ ፓርቲዎች ዘንድ በምክክሩ ላይ ፈቃደኝነትና 
ቁርጠኝነት እንዲኖር በማድረግና ምክክሩን በማጠናከርና 
በመጠበቅ የበኩላቸውን መወጣት እንዳለባቸው 
ይጠቁማሉ፡፡

ከ1ኛ ገጽ የዞረ

ከ1ኛ ገጽ የዞረ

ከ1ኛ ገጽ የዞረ

ዘላለም ግዛው  

አዲስ አበባ:- የማክሮ ኢኮኖሚ ማሻሻያው ለቆዳ እና 
ለቆዳ ውጤቶች ዘርፍ ጠቃሚ ውሳኔ መሆኑንና መልካም 
ዕድል ይዞ መምጣቱን የቆዳና ቆዳ ውጤቶች ኢንዱስትሪ 
ምርምርና ልማት ማዕከል ገለጸ፡፡ በ2017 ዓ.ም. ከዘርፉ 
68 ሚሊዮን ዶላር ለማግኘት ማቀዱንም አስታውቋል፡፡   

የማዕከሉ ተወካይ ሥራ አስኪያጁ አቶ መሐመድ 
ሁሴን፤ የማክሮ ኢኮኖሚ የፖሊሲ ማሻሻያ መደረጉ፤ 
በዘርፉ ተቀዛቅዞ የነበረው የዓለም አቀፍ ገበያ 
የመነቃቃት አዝማሚያ ማሳየቱና ሌሎች ምቹ 
ሁኔታዎች መፈጠራቸው ለዘርፉ ጠቃሚ መሆናቸውን  
ተናግረዋል።

ኢትዮጵያ እንዳላት ሰፊ የእንስሳት ሃብት ተገቢውን 
ጥቅም ለማግኘት በሚደረገው ጥረት የማክሮ ኢኮኖሚ 
ማሻሻያው ለዘርፉ ከፍተኛ ችግር የነበረው የውጭ 
ምንዛሪ አቅርቦት ላይ በጎ ተፅዕኖ ይፈጥራል የሚል 
እምነት እንዳላቸው ጠቁመዋል፡፡  

በ20/80 ፖሊሲ በተለይ ለአምራች ኢንዱስትሪዎች 
ተግዳሮት የነበረው አሠራር መሻሻሉን እና 

ከሚመለከታቸው አካላት ጋር ቅንጅታዊ አሠራር 
በማጠናከር በዘርፉ ላይ የነበሩ ችግሮችን ለመቅረፍ ጥረት 
በመደረግ ላይ መሆኑንም አመልክተዋል፡፡  

‹‹ችግሮቹ ላይ ትኩረት በመደረጉ ይፈታል የሚል 
እምነት አለኝ›› ያሉት አቶ መሐመድ፤ በአንዴ መቅረፍ 
ባይቻልም በሂደት ለማስተካከል ጥረት እየተደረገ 
እንደሚገኝ ተናግረዋል፡፡

ያሳለፍናቸው ጊዜያቶች አስቸጋሪና በርካታ የውስጥና 
የውጭ ተግዳሮቶች የነበሩባቸው ናቸው፡፡ የኮቪድ 
ወረርሽኝን ጨምሮ በተለይ የቆዳ ዘርፍ በዓለም አቀፍ 
ደረጃ ከፍተኛ የገበያ መቀዛቀዝ አጋጥሞት ነበር ሲሉም 
ዘርፉ የተፈተነበትን ሁኔታ አስታውሰዋል፡፡ 

የተለያዩ ተግዳሮቶች ከዓለም አቀፍ ገበያው መቀዛቀዝ 
ጋር ተዳምረው በሃገር ደረጃ ተገቢው ጥቅም እንዳይገኝ 
ተፅዕኖ አሳድረው መቆየታቸውንም ጠቁመዋል፡፡   

የዓለም አቀፍ ገበያ የመነቃቃት ምልክቶች ማሳየቱን 
ተከትሎ ቅንጅታዊ አሠራርን በማጠናከር፣ አምራቾች 
በከፍተኛ አቅም እንዲያመርቱ በማድረግ በ2017 ዓ.ም 
አፈጻጸሙን ለማሳደግ እቅድ ተይዞ እየተሠራ እንደሚገኝ 
አመልክተዋል፡፡ 

 የማክሮ ኢኮኖሚ ማሻሻያው ለቆዳና ቆዳ ውጤቶች ጠቃሚ መሆኑ ተገለጸ 
. በ2017 ዓ.ም ከዘርፉ 68 ሚሊዮን ዶላር ለማግኘት ታቅዷል

በዚህም ማዕከሉ በ2017 ዓ.ም ለውጭ ገበያ 
በሚያቀርበው ምርት ገቢውን ወደ 68 ሚሊዮን ዶላር 
ለማሳደግ ማቀዱንም ጠቁመዋል፡፡   

በ2016 ዓ.ም ወደ ውጭ ከተላኩ የቆዳና ቆዳ ውጤት 
ምርቶች 45 ነጥብ ስምንት ሚሊዮን ዶላር ለማስገባት 
ታቅዶ 27 ነጥብ ሰባት ሚሊዮን ዶላር ገቢ በማግኘት 
የዘርፉን እቅድ 60 በመቶ ገደማ ማከናወን መቻሉንም 
ተናግረዋል፡፡ 

በኢንስቲትዩቱ ካሉት አራቱ ዘርፎች መካከል 
ያለቀለት ምርት የሚያመርቱ የቆዳ ፋብሪካዎች 17 ነጥብ 
ዘጠኝ ሚሊዮን ዶላር ማስገባታቸውን፣ የቆዳ ፋብሪካዎች 
በበኩላቸው አንድ ነጥብ ሦስት ሚሊዮን ዶላር አካባቢ 
መላካቸውን ጠቁመዋል፡፡  

የቆዳ ጓንት አምራቾችም ሦስት ነጥብ ዘጠኝ 
ሚሊዮን ዶላር አካባቢ መላካቸውን እና የቆዳ ቦርሳ 
አምራቾች ደግሞ ሁለት ነጥብ አምስት ሚሊዮን ዶላር 
አካባቢ ማስገባታቸውን እንዲሁም ለውበት መጠበቂያና 
ለሕክምና አምራቾች ለሚውል ግብዓት ከቆዳ ተረፈ 
ምርት ሁለት ሚሊዮን ዶላር ገቢ መገኘቱን ገልጸዋል፡፡  

ግብርና   
ለምግብ ዋስትና መጠበቅና ለውጭ ምንዛሬ ግኝት 

ተስፋ የተጣለበት የዶሮ ርባታ
ማህሌት አብዱል   

ኢትዮጵያ ለእንስሳት ርባታ ምቹ ሥነ-ምህዳርና 
የአየር ጠባይ እንዳሏት ይታመናል። ሀገሪቱ በከብት 
ሀብቷ በአፍሪካ በአንደኛነት ከዓለም ደግሞ ከቀዳሚዎቹ 
ተርታ ተሰልፋ የምትታይበት ሁኔታም ይህንኑ 
ያመለክታል።

ይህንን ምቹ ሁኔታ በመጠቀም የሕዝቧን የምግብ 
ዋስትና በማረጋገጥና ለሀገር ኢኮኖሚ እድገት ወሳኝ 
ሚና መጫወት ላይ የተሠራው ሥራ እዚህ ግባ 
የማይባል እንደሆነ ይታመናል። ይህንን የተፈጥሮ ሀብት 
በመጠቀም ኢኮኖሚያዊ ፋይዳ ያለው ሥራ መሥራት 
ያስችል ዘንድ በጠቅላይ ሚኒስትር ዐቢይ አሕመድ 
(ዶ/ር) ሃሳብ አመንጪነት የሌማት ትሩፋት ኢንሼቲቭ 
ከተጀመረ ወዲህ በተለይ ምርታማነት ማሳደግ ላይ 
ተስፋ ሰጪ ውጤት እየተመዘገበ መሆኑን መረጃዎች 
ያመለክታሉ።  

የመርሃ ግብሩ መጀመር በተለይም በግለሰብ ደረጃ 
የምግብ ዋስትናንና የምግብ ሥርዓትን በማረጋገጥ ረገድ 
አወንታዊ ሚና እየተጫወተ ይገኛል። ይህም በመሆኑም  
ዘንድሮ ከዚህ ቀደም ታይቶ በማይታወቅ ሁኔታ 
እንቁላል በስፋት መመረት መቻሉንና ህብረተሰቡም 
እንቁላል በአነስተኛ  ዋጋ እንደልብ ማግኘት እስከመቻል 
መድረሱን መረጃዎች ያመለክታሉ። ምርታማነቱ 
በከፍተኛ ሁኔታ በመጨመሩ ገበያውን በማረጋጋት 
ረገድ የላቀ አስተዋፅኦ እያበረከተም  ነው ። 

ይህ እንዳለ ሆኖ ግን የዝግጅት ክፍላችን ባካሄደው 
የመስክ ምልከታ በተለይ የመኖ አቅርቦትና የቅድመ 
ወላጅ ጫጩት ዶሮን እንደልብ ማግኘት ላይ አምራች 
ግለሰቦችም ሆኑ ኢንተርፕራይዞች የተቸገሩበት ሁኔታ 
ስለመኖሩ ተረድተናል።

አምራቹ በተደጋጋሚ የሚገጥመውን ችግር 
በመፍታትና በዘርፉ ያለውን እምቅ አቅም ተጠቅሞ 
የውጭ ምንዛሬን በመታደግም ሆነ ተጨማሪ የገቢ 
አማራጭ በመፍጠር ላይ ምን እየተሠራ ነው ስንል 
የጠየቅናቸው የግብርና ሚኒስትር ዴኤታ ዶክተር 
ፍቅሩ ረጋሳ እንዳሉት፤ በኢትዮጵያ የሌማት ትሩፋት 
መርሃግብር እንደ ሀገር ከተጀመረ ወዲህ የዶሮም ሆነ 
አጠቃላይ የእንስሳት ሀብቱን በተጨባጭ ጥቅም ላይ 
ማዋልና የዜጎችን ሕይወት መለወጥ የሚያስችል ውጤት 
እየተመዘገበ ነው።

 መንግሥት በዋናነት ዝርያ ማሻሻል፤ የመኖ እና  
የዶሮ ጫቹት ስርጭት እንዲሁም መሰል ግብዓቶችን 
አቅርቦት ማሻሻል ላይ ሰፊ ድጋፍ ሲያደርግ መቆየቱን 
ጠቅሰው፣ በዚህም በየአመቱ የሚገኘው ምርት በከፍተኛ 
ደረጃ ጨምሯል ብለዋል። 

‹‹እንደሀገር ለዘርፉ በተሰጠው ሰፊ ትኩረት በ2014 
ዓ.ም ላይ 26 ሚሊዮን የዶሮ ጫጩት ለአርቢዎች 
አሰራጭተናል፤ ዘንድሮ ደግሞ ይህንን ቁጥር በሶስት 
እጥፍ በማሳደግ 72 ሚሊዮን ጫጩት አሰራጭተናል›› 
በማለት ዶክተር ፍቅሩ ይናገራሉ።  በዚያው ልክም 
እንቁላልና የዶሮ ስጋም በጣም በከፍተኛ ሁኔታ 
ልዩነቶችን ማሳየታቸውን ይጠቅሳሉ። 

በ2014 ዓ.ም 3 ነጥብ 2 ቢሊዮን እንቁላል 
መመረቱን አስታውሰው፤ በ2016 ላይ  ደግሞ  5 ነጥብ 
7 ቢሊዮን እንቁላል ማምረት መቻሉን ያስረዳሉ። 
ዘንድሮ ለማምረት ታቅዶ የነበረው 6 ነጥብ 2 ቢሊዮን  
እንደነበር አመልክተው፤ መሃል ላይ ከእንቁላል ዋጋ ጋር 
ተያይዞ በተፈጠረው ችግር የእቅዱን 94 በመቶ ብቻ 
ማሳካት መቻሉን  አስገንዘበዋል። 

በዶሮ ስጋ ምርት ረገድም ከዚህ ቀደም እንደሀገር 
የነበረው የማምረት አቅም እስከ 90 ሺ ቶን ይደርስ 
እንደነበር አስታውሰው፤ ባለፉት ሁለት ዓመታት 
ምርትና ምርታማነት ማሻሻል ላይ በተደረገው ርብርብ  
በ2016 ዓ.ም በሀገር አቀፍ ደረጃ 205 ሺ  ቶን የዶሮ 
ስጋ ማቅረብ መቻሉን ሚኒስትር ዴኤታው ይጠቅሳሉ። 
ይህም ከቀድሞው ጋር ሲነፃፀር ከእጥፍ  በላይ የጨመረ 
መሆኑንና  ለዘርፉ  ትልቅ ስኬት  እንደሆነም ተናግረዋል። 

እሳቸው እንደሚሉት፤ የዶሮ መኖ ማቀነባባሪያ 
ፋብሪካዎች በአዲስ አበባና በቢሾፍቱ በብዛት የሚገኙ 

ቢሆንም፣ በሌሎች አካባቢዎች መሰል ፋብሪካዎች 
ባለመኖራቸው አምራቾች እዚህ ድረስ ለመምጣት 
የሚገደዱበት ሁኔታ ነበር። ይህም የማምረቻ 
ወጪያቸውን ከፍ የሚያደርግ በመሆኑ በምርት ዋጋ ላይ 
የራሱ አሉታዊ ሚና ነበረው። 

ከሌማት ትሩፋት መርሃ ግብር መጀመር ጋር ተያይዞ 
እያንዳንዱ ክልል ቢያንስ አንድ ማቀነባበሪያ እንዲኖረው 
በመንግሥት አቅጣጫ ተቀምጧል። በዚህም መሠረት 
በቅርቡ አሶሳ ላይ የተመረቀውን ጨምሮ ቦንጋ፣ 
ጅግጅጋና በሌሎችም የክልል ዋና ከተሞች ላይ 
ማቀነባበሪያ ፋብሪካዎቹ እንዲተከሉ ተደርጓል። 

‹‹ከእነዚህም በተጨማሪ ሃዋሳና ቢሾፍቱ ላይ 
በግልም ሆነ በኢንተርፕራይዞች ደረጃ የተቋቋሙ 
በርካታ ማቀነባበሪያዎች አሉ። ባህርዳር ላይ ደግሞ 
ትልቅና ኤክስፖርት ደረጃ የሚያደርግ ትልቅ የመኖ 
ፋብሪካ ተከፍቷል›› የሚሉት ሚኒስትር ዴኤታው፤ 
ይህም በመሆኑ አምራቾቹ ርቀት መጓዝ ሳይጠበቅባቸው 
በአቅራቢያቸው መኖ እያገኙ ምርታማነታቸውን 
በከፍተኛ ደረጃ ማሳደግ መቻላቸውን አስታውቀዋል። 
አዳዲስ ማቀነባበሪያዎችን ከመትከል ጎን ለጎን ነባሮቹም  
ፋብሪካዎች በሙሉ አቅማቸው እንዲያመርቱ ለማድረግ 
ትኩረት ተሰጥቶ እየተሠራ መሆኑንም ያስረዳሉ። 

በሌላ በኩል መንግሥት የቅድመ ወላጅ ዶሮ 
በከፍተኛ የውጭ ምንዛሬ ከውጭ በማስገባት 
ለአርቢዎች  ያከፋፍል እንደነበር  ዶክተር ፍቅሩ 
ያስታውሳሉ። ‹‹እንደሚታወቀው እነዚያን የቅድመ 
ወላጅ ጫጩቶች ለማስገባት ደግሞ ከፍተኛ የሚባል 
የውጭ ምንዛሬ እጥረት ስለነበር በዚህ ሁኔታ 
ምርታማነትን በታሰበው ልክ ለማሳደግ ፈታኝ ነበር፤ 
ትልልቅ አምራቾችም በተደጋጋሚ የሚያነሱትም ይህንን 
ችግር ነበር›› ይላሉ። ይህንን ችግር በዘላቂነት መፍታት 
ያስችል ዘንድ መንግሥት የተለያዩ ጥረቶችን ማድረጉን 
ይጠቁማሉ። በተለይም እነዚህ አምራቾች ድጋፍ 
እንዲያገኙ በጠቅላይ ሚኒስትር ፅሕፈት ቤት በኩል 
ለብሔራዊ ባንክ ደብዳቤ ተፅፎ ዶላር በተሻለ መልኩ 
እንዲያገኙ ሲደረግ እንደነበር ይጠቅሳሉ። 

  ‹‹በዚህም ከውጭ የሚመጡት ወላጅ ዶሮዎች 
(ፓረንት ስቶክ) ቁጥር ጨምሯል፤ ግን አሁንም ቢሆን 
በድጋፍ የሚደረገው አሠራር ዘላቂ መፍትሄ ለማምጣት 
የሚያስችል አልነበረም›› ይላሉ። በየጊዜው ወላጅ ዶሮ 
ከውጭ የማስገባቱ ሂደት ኢትዮጵያ ሁሌም በሌላ 
ሀገር ምርት ላይ ጥገኛ ሆና እንድትቀጥል የሚያደርግ 
ከመሆኑም ባሻገር አምራቾችን የሚያበረታታ አለመሆኑን 
ያነሳሉ።

 ይህንን ችግር ለመፍታት የኢትዮጵያ መንግሥት 
ከሚድሮክ ቢዝነስ ግሩፕና ከውጭ የቅድመ ወላጅ 
ዶሮ አምራች ኩባንያ ጋር በመተባበር ለመጀመሪያ ጊዜ 
የቅድመ ወላጅ ስቶክ ፋርም ግንባታ ከሰሞኑ ማስመረቋን 
ያመለክታሉ። ‹‹ይህ ሃዋሳ ሻላ ላይ ቢሻንጉራቻ አካባቢ 
በኤልፎራ የሚሠራ  ፋብሪካ ግንባታው ተጠናቆ 
የቅድመ ወላጅ ጫጩት ለማምረት ከውጭ ኩባንያዎች 
ጋር ስምምነት ተፈጥረዋል። ይህም ለመጀመሪያ ጊዜ 
የራሳችን የቅድመ ወላጅ ጫጩት ፋርም እንዲኖረን 
በማድረግ ፈር ቀዳጅ ነው›› ይላሉ። 

የቅድመ ወላጅ ዶሮ ፋብሪካው መከፈቱ እንደሀገር 
የነበረውን ፍላጎት ከማርካት ባለፈ ወደፊት ከዚህ በላይ 
በመሥራት ለውጭ ገበያ ማቅረብ የሚያስችል መሆኑን 
ጠቅሰው፣ ለዚህም በመንግሥት በኩል ትልቅ ትኩረት 
የተሰጠው መሆኑን ሚኒስትር ዴኤታው ያስረዳሉ። 
‹‹ይህ ፋብሪካ በአንድ ጊዜ ወደ ስድስት መቶ ሺ 
ጫጩቶችን የመያዝ አቅም ይኖረዋል። እያንዳንዳቸው 
ከሚጥሉት እንቁላል ጋር ሲደመር በሚሊዮን የሚቆጠር 
ዶሮ ለማምረት የሚያስችል ነው፤ ይህም ከሀገር ውስጥ 
ፍላጎት አልፎ ለውጭ ገበያም ለማቅረብ የሚያስችል 
ነው›› ሲሉ ተናግረዋል።   

ግብርና ሚኒስቴር ኢቢሲን ጠቅሶ በማህበራዊ 
ድረገፁ ላይ እንዳሰፈረው፤ በሚድሮክ  ኢንቨስትመንት 
ግሩፕ አማካኝነት የተገነባው የቅድመ ወላጅ (Grand-
parent) ዶሮዎችን በማምጣት  በኢትዮጵያ በርካታ 
ዶሮዎች እንዲመረቱ ለማድረግ ከፍተኛ አስተዋፅኦ 

አለው። ይኸው በሃዋሳ ከተማ አቅራቢያ ሻሎ እርሻ 
በመባል በሚታወቀው የሜድሮክ ኩባንያ የኤልፎራ 
የዶሮ ማዕከል  የቅድመ ወላጅ ዶሮ (Grandparent 
Generation Chicken Farming) ከፍተኛ የእንቁላል 
እና የስጋ ምርት መስጠት የሚችሉ የዶሮ ዝርያዎችን 
በመጠቀም ጥራት ያለው የዶሮ ስጋ ምርት እና እንቁላል 
ጣይ ዶሮዎችን በከፍተኛ መጠን ማምረት ያስችላል።

በዘገባው እንደተመለከተው፤ በእድገት ጥራት፣ 
በሽታ በመከላከል እንዲሁም ከፍተኛ የእንቁላልና የስጋ 
ምርት ያለው የዶሮ ስጋ ምርት እና እንቁላል ምርት 
በመስጠት የሚታወቁ ጥራት ያላቸው የዶሮ ዝርያዎችን 
በመጠቀም በሚከናወነው በዚህ በዓይነቱ ዘመናዊ የዶሮ 
ርባታ ዘዴ በርካታ ሀገራት ተጠቃሚ ሆነዋል። በዚህ 
ረገድ ከእ.ኤ.አ ከ1920 ጀምሮ በቅድመ ወላጅ ዶሮ ርባታ 
የተሰማራው ኢቪያገን ኩባንያ ውጤታማ የእንቁላል እና 
የስጋ ዶሮዎችን አምርቶ ለዓለም ገበያ በማቅረብ ግንባር 
ቀደም ነው። ኩባንያው  በሰሜን አሜሪካ፣ አውሮፓ እና 
በእሲያ በሚገኙ ከ100 ሀገራት በላይ ገበያውን በበላይነት 
መቆጣጠር ችሏል።

ኤልፎራ በአፍሪካ የመጀመሪያ የሆነውን የቅድመ 
ወላጅ  ዶሮ ሥርዓትን ወደ  ሥራ በማስገባት በአጠቃላይ 
150 ሚሊዮን ዶሮዎችን በማምረት የምግብ ዋስትናን 
ለማረጋገጥ ዝግጅት ማጠናቀቁን ነው የሚድሮክ 
ኢንቨስትመንት ግሩፕ ማስታወቁንም  በዘገባው 
ተመላክቷል። 

ጠቅላይ ሚኒስትር ዐቢይ አሕመድ (ዶ/ር) ከሰሞኑ 
ፋብሪካውን በጎበኙበት ወቅት  እንደገለፁት፤ በሌማት 
ትሩፋቱ እየተከናወኑ ባሉ የልማት ሥራዎች ኢትዮጵያ 
በሚቀጥሉት ዓመታት የምግብ ሉዓላዊነት አረጋግጣ 
ከልመና ትገላገላለች። 

ማዕከሉ  ከሀገር አልፎ  በምስራቅ አፍሪካ  ገበያ  
ውስጥ  ቁም ነገር ያለው  ሥራ ለመሥራት የሚያስችል 
መሆኑን ጠቅላይ ሚኒስትሩ ተናግረው፤  ከ90 እስከ 
100 ሚሊዮን የዶሮ ጫጩት መፈልፈል  እንደሚችል 
ጠቁመው፤ ‹‹‘ኢትዮጵያ  ሰጪ እንጂ ለማኝ መሆን 
የለባትም’ የሚለውን ሃሳብ ማሳኪያ ይሆናል  ተብሎ 

ይጠበቃል›› ብለዋል። የሌማት ትሩፋት  አካል የሆነው 
የዶሮ ጫጩት መፈልፈያ ማዕከል በሀገር ደረጃ 
የምናልመውን  በተሟላ መልኩ ለማሳካት ያስችላል›› 
በማለትም ገልፀዋል። 

አሁን ላይ 80 ሚሊዮን ዶሮ በሀገር ደረጃ የማራባት 
አቅም እንዳለው ያመለከቱት  ጠቅላይ ሚኒስትሩ፤ 
ከስድስት ወር በኋላ ከ90 እስከ 95 ሚሊዮን ዶሮ  
ማርባት እንደሚቻልም ይጠቁማሉ። ‹‹ዘንድሮ 80 
ሚሊዮን  ዶሮ በማቅረብ አሳክተናል›› ብለው፤ 
በሚቀጥሉት ዓመታት 150 ሚሊዮን የዶሮ ጫጩት 
ለማድረስ እየተሠራ መሆኑንም ይጠቁማሉ። ይህ 
ቁጥር ሀገሪቱ ካላት አጠቃላይ የሕዝብ ብዛት አኳያ በቂ 
ባለመሆኑ መሰል ሥርዓቶች መዘርጋታቸው  ተገቢና 
ተስፋ ሰጪ መሆኑን ማዕከሉን በጎበኙበት ወቅት 
ተናግረዋል። 

ለዶሮ እርባታ ኢትዮጵያ ያላት የአየር ጠባይ ምቹ 
መሆኑን ያስታወሱት ጠቅላይ ሚኒስትሩ፤  ይህንን 
ምቹ ሁኔታ ወደ ጥቅም መቀየር ያስችል ዘንድም 
በርካታ  ዘመናዊ የዶሮ ጫጩት መፈልፈያ ማዕከሎችን 
ለመፍጠር ትኩረት ተሰጥቶ እየተሠራ መሆኑን 
አንስተዋል። ‹‹ከአራትና አምስት ዓመታት በኋላ 
በቢሊዮን የሚቆጠሩ ጫጩቶችን  የማስፈልፈል አቅም 
ላይ እንደርሳለን›› በማለትም አክለዋል። ለዚህም በቂ 
የሆነ መኖ አስፈላጊ በመሆኑ ከሦስት ሺ ሄክታር በላይ 
ማሳ ላይ መኖ እየተመረተ መሆኑን ነው የጠቆሙት። 

በጥቂት ሀገራት በብቸኝነት የተያዘው የቅድመ ወላጅ 
ዶሮ ርባታ በኢትዮጵያ ለመጀመር በጠቅላይ ሚኒስትሩ 
ሃሳብ አመንጪነት፣ በወዳጆች ትብብርና በሚድሮክ 
ድጋፍ የቅድመ ወላጅ ዶሮ ርባታ ማሽን ሰሞኑን 
በማዕከሉ መተከሉን በዘገባው ተመልክቷል። በሚድሮክ 
ኢንቨስትመንት ግሩፕ በሃዋሳ ከተማ የተቋቋመው ይህ 
ፕሮጀክት የውጭ ምንዛሬ ወጪን በማስቀረትና የሌማት 
ትሩፋትን በመደገፍ አስተዋፅኦው ከፍተኛ ስለመሆኑም 
ጠቅላይ ሚኒስትሩ መናገራቸውንም ጠቅሷል። በዋናነት 
ግን የኢትዮጵያን የምግብ ዋስትና ለመቀየር መሠረት 
እንደሚጥልና ፋይዳው የጎላ መሆኑን አመልክተዋል። 

አስኳላ 

አስናቀ ፀጋዬ 

የዛሬው የአዲስ አበባ ተግባረ ዕድ ፖሊ ቴክኒክ 
ኮሌጅ ኢትዮጵያውያን ወጣቶችን በእጅ ሙያ 
ትምህርት ለማሠልጠንና ሀገሪቷ የሚያስፈልጓትን 
የቴክኒክ ባለሙያዎች ለማፍራት በሚል በ1934 ዓ.ም 
እንደተቋቋመ ታሪክ ያስረዳል። ኮሌጁ የሥልጠና 
ሥራውን ‹‹ሀ›› ብሎ ሲጀምር ለሥልጠና የሚመጡ 
ወጣቶች ትምህርት ቤቱን ለመቀላቀል ምንም አይነት 
የቀለም ትምህርት ደረጃ አይጠየቁም ነበር። በመኪና 
ማሽከርከር፣ በመኪና እድሳት፣ በብየዳ፣ በግንበኛነት፣ 
በአናፂነት፣ በኤሌክትሪክና በብረት ሥራ ነበር 
ለመሠልጠን ወደ ኮሌጁ የሚመጡት። 

ሠልጣኞች በስልጠና የሚቆዩበት ጊዜ መጀመሪያ 
ለሶስት ወራት የነበረ ሲሆን በኋላ ላይ ግን ወደ ስድስት 
ወር እንዲራዘም ተደርጓል። በኮሌጁ የመጀመሪያ ሁለት 
ምሥረታ ዓመታት ትምህርቱ የሚሰጠው በጠዋቱ 
ክፍለ ጊዜ ብቻ ነበር። በከሰአቱ ክፍለ ጊዜ ደግሞ 
ተማሪዎች ጂምናስቲክ እንዲሠሩ ይደረጋል። ከ1936 
ዓ.ም ጀምሮ ደግሞ የሚመለመሉ ሠልጣኞች ትምህርት 
ደረጃ ወደ አምስተኛና ስድስተኛ ክፍል ከፍ እንዲል 
ተደረገ። እንዲህ እንዲህ እያለ ለሶስትና ስድስት ወራት 
ይሰጥ የነበረው ሥልጠናም በ1938 ዓ.ም ወደ ሶስት 
አመት እንዲራዘም ሆነ። በፈረንሳይኛ ይሰጥ የነበረው 
ትምህርትም ወደ እንግሊዝኛ ተቀየረ። 

ከ1942 እስከ 1950 ዓ.ም ወደ ኮሌጁ መግቢያ 
መመዘኛ ስምንተኛ ክፍል ማጠናቀቅን እንደመስፈርት 
የተጠቀመበትና የሥልጠና ጊዜው ወደ አራት አመት 
የተራዘመበት ወቅት ነበር። እነዚህ ዓመታት ሠልጣኞች 
በሥልጠና ቆይታቸው ለሥራ ብቁና ለውድድር ዝግጁ 
ሆነው እንዲወጡ ለማድረግ በተለያዩ ድርጅቶች ውስጥ 
ተመድበው ለግማሽ ቀን መማር የጀመሩባቸው ወይም 
የትብብር ሥልጠና የወሰዱባቸው ታሪካዊ አመታት 
ናቸው። 

  ከዚህ ጊዜ ጀምሮ ተግባራዊ የተደረገው የስምንት 
ሲደመር አራት /8+4/ ሥልጠና ፕሮግራም እስከ 1971 
ዓ.ም ሲሠራበት የቆየ ሲሆን፤ ከ1970 ዓ.ም ጀምሮ ሥራ 
ላይ እንዲውል በተደረገው የአስር ሲደመር ሁለት 
/10+2/ የሥልጠና መርሃ ግብር እንዲተካ ተደርጓል። 
ሆኖም ከ1970 ዓ.ም ጀምሮ ተግባረዊ የተደረገው 
የ10+2 መርሃ ግብር ሠልጣኞችን በበቂ ሁኔታ 
አጠቃላይ እውቀትና ክሂሎት ከማስጨበጥ አንፃር በቂ 
ሆኖ ባለመገኘቱ ከ1977 ዓ.ም ጀምሮ የቴክኒክና ሙያ 
ትምህርት ሥልጠና ወደ 10+3 ከፍ እንዲል ሆነ። 

ይህ መርሃ ግብር ተግባራዊ ከተደረገበት ጊዜ 
ጀምሮ እስከ 1980 ዓ.ም አጋማሽ ድረስ ወደ አዲስ 
አበባ ተግባረ ዕድ ትምህርት ቤት ገብቶ ለመማር 10ኛ 
ክፍልን ከማጠናቀቅ ባሻገር የተሻለ ትምህርት ደረጃ 
ማስመዝገብና መልካም ሥነ ምግባር መያዝን ይጠይቅ 
ነበር። የአዲስ አበባ ተግባረ እድ ትምህርት ቤት በሀገር 
አቀፍ ደረጃ የቴክኒክና ሙያ ትምህርትና ሥልጠና 
ፖሊሲ ተቀርፆ ወደ ተግባር ከተገባበት እስከ 1994 
ዓ.ም ድረስ ለበርካታ ዓመታት በአጠቃላይ በ8 የሙያ 
ትምህርት መስኮች ሠልጣኞችን እየተቀበለ በማስተማር 
የሚታወቅ ብቸኛው የከተማዋና የሀገሪቱ አንጋፋ 
የቴክኒክና ሙያ ትምህርት ሥልጠና ተቋም ነው። 

የአዲስ አበባ ተግባረ ዕድ ፖሊ ቴክኒክ ኮሌጅ 
ከተመሠረተበት 1934 ዓ.ም ጀምሮ በአንድ ጊዜ 
በ10ሺዎች የሚቆጠሩ ሠልጣኞችን በማሠልጠን 
በከተማዋ አዲስ አበባ፤ እንዲሁም እንደ ሀገር ይታይ 
የነበረውን የሠለጠነ የሰው ሃይል እጥረት በመቅረፍ 
ረገድ የማይተካ ሚና ተጫውቷል። 1994 ዓ.ም 
በኮሌጁ ታሪክም ሆነ እንደ ሀገር የሙያ ሥልጠናና 
የቀለም ትምህርት በአዋጅ እንዲለያዩ የተደረገበት 
ወቅት ነበር። በዚህም የአዲስ አበባ ተግባረ ዕድ 
ትምህርት ቤት የቴክኒክና ሙያ ትምህርትና ሥልጠና 
ተቀርፆ ከተገባበት 1994 ዓ.ም ጀምሮ የሚሰጣቸውን 
የሥልጠና ዘርፎች በማሳደግ የኮሌጅነት ደረጃን መያዝ 
ችሏል። 

ከዚህ ጊዜ ጀምሮ ከሙያ ትምህርት ጎን ለጎን 
ይሰጣቸው የነበሩትን የቀለም ትምህርቶች በመተው 
ሙሉ በሙሉ የቴክኒክና ሙያ ሥልጠናዎችን ብቻ 
መስጠት ጀምሯል። የቅበላ መስፈርቱም በ10ኛና በ12ኛ 

ክፍል ብሔራዊ ፈተኛ በሚወሰን ውጤት ሆነ። በ10+1፣ 
10+2 እና 10+3 ከሰባት በማያንሱ ዲፓርትመንቶች 
በተለያዩ የሙያ መስኮች ከ3 ሺህ 500 በላይ የሚሆኑ 
ሠልጣኞችን በመደበኛና በተከታታይ ትምህርት ክፍለ 
ጊዜ አሠልጥኖ ባለሙያዎችን እያስመረቀ በጊዜ ሂደት 
አልፏል። 

ኮሌጁ መንግሥት ባስቀመጠው መመሪያ መሠረት 
አዋጭ በሆኑ የሥልጠና ዘርፎች ላይ በማተኮር እስከ 
2001 ዓ.ም ድረስ  በ10+3 የማሠልጠን ትግበራ ሲፈፅም 
ቆይቶ በመቀጠል የቅበላ መስፈርት እንደተጠበቀ 
ሆኖ ሥልጠናው በደረጃ እንዲሆን በመደረጉ ከደረጃ 
1 እስከ ደረጃ 5 ድረስ በሙያ አብቅቶ ማስመረቅ 
ችሏል። በተለያዩ ጊዜያት በከተማ፣ እንዲሁም በሀገር 
አቀፍ ደረጃ በሥልጠና ሂደትና በሌሎች መስፈርቶች 
ተወዳድሮ በአሸናፊነት፣ በአንደኛ ደረጃ በማጠናቀቁ 
እንደ ሽልማት በአዲስ አበባ ከተማ አስተዳደር የተለያዩ 
የሥልጠና ክፍሎች ማስፋፊያ ሥራዎችን እንዲያከናውን 
በማሰብ ሁለት ጂ+7 ህንፃዎች እንዲገነቡለት ተደርጓል። 

ኮሌጁ የሚያሠለጥናቸው ሠልጣኞች በአዳዲስ 
ቴክኖሎጂ ፈጠራ ሥራ ላይ ከፍተኛ ድርሻ እንዲኖራቸው 
ወደ ልህቀት ማእከልነት ለማደግ የሚያስችለውን 
አቅም መገንባት ችሏል። ወቅታዊ የሠልጣኞች የቅብላ 
አቅሙም በመደበኛው፣ በማታውና በቅዳሜና እሁድ 
ሥልጠና መርሃ ግብር በዘጠኝ የሥልጠና ዘርፎች 
በአጠቃላይ 8ሺህ ሠልጣኞችን የማሠልጠን አቅምን 
ገንብቷል። ከሰሞኑ ደግሞ ይህ አንጋፋ ተቋም የ82ኛ 
ዓመት ክብረ በዓሉን እያከበረ ባለበት ወቅት በምስራቅ 
አፍሪካ፤ ብሎም በመላው አፍሪካ በቴክኒክና ሙያ 
ትምህርት ሥልጠና ይበልጥ ተወዳዳሪ ለመሆን 
የሚያስችለውን የISO 9001/2015 የጥራት ሥራ 
አመራር ሰርተፍኬት ሽልማት አግኝቷል። 

የአዲስ አበባ ተግባረ ዕድ ፖሊቴክኒክ ኮሌጅ 
ዋና ዲን አቶ ግሩም ግርማ እንደሚናገሩት፣ ኮሌጁ 
ባለፉት 82 ዓመታት ከተመሠረተባቸው ዓላማዎች 
አንፃር ሲመዘን ከ120ሺህ በላይ ለሚሆኑ ዜጎች ወቅቱ 
የሚፈልገውን ሥልጠና በመስጠት፣ ችግር ፈቺ 
ቴክኖሎጂን በማሸጋገር፤ በአራቱ ድጋፍ ማአቀፎች 
ደግሞ ለኢንዱስትሪ ኢንተርፕራይዞች ድጋፍ በመስጠት 
ምርትና ምርታማነታቸውን ማሻሻል የሚችሉበትን 
ሥርዓት ሲያግዝ ቆይቷል፤ አሁንም ይህንኑ ሥራ 
እያከናወነ  ይገኛል። በተያዘው በጀት አመት ኮሌጁ 
ከከተማ አስተዳደሩ የተሰጡትን ዋና ዋና ተልእኮዎችና 
ሰፋፊ ሥራዎች በስኬት ከመወጣት በተጨማሪ፤ 
የሪፎርም ሥራዎችን ወደ ተግባር በማስገባት ቁልፍ 
ስኬቶችን አስመዝግቧል። 

ከእነዚህ የሪፎርም ተግባራት መካከል የተቋሙን 
ገፅታ ትርጉም ባለው መልኩ የሚቀይር ሥራ 

ተከናውኗል። በሌላ በኩል የመልካም አስተዳደር 
ችግሮችን ደረጃ በደረጃ መቀነስና የአገልግሎት 
አሰጣጡን ማዘመን የሚያስችል ሥራ ተከናውኗል። 
ኮሌጁ በ82 ዓመት ታሪኩ ለመጀመሪያ ጊዜ የጥራት 
ሥራ አመራር ሥርዓትን በመተግበር፣ የደምበኞችን 
ፍላጎት ማእከል መነሻ በማድረግና እርካታቸውን 
መዳረሻ በማድረግ ከላይ የተጠቀሰውን የጥራት ሥራ 
አመራር ሰርተፍኬት ሽልማት ማግኘት ችሏል። 

በሥራና ክሂሎት ሚኒስቴር አነሳሽነት ታህሳስ 2015 
ዓ.ም ወደ ሥራ ከተገባበት ጊዜ ጀምሮ በርካታ ሥራዎች 
በኮሌጁ ተሠርተዋል። የተቋሙን ገፅታ ከመቀየር፣ 
አሠራርን ከማሻሻል፣ የሠራተኞችን አቅም ከማሳደግ 
አንፃር ብዙ ልፋት የሚጠይቁ ሥራዎች ቢኖሩም 
በዚህ ረገድ ስኬታማ ሥራዎችን ማከናወን ተችሏል። 
ኮሌጁ የጥራት አመራር ሥርዓት በመተግበሩ ምክንያት 
በስትራቴጂክ እቅዱ ያስቀመጠውን ራእይ ከማሳካት 
ባሻገር ለኮሌጁ ማህበረሰብ የኩራት ምንጭ ከመሆንና 
ለተጨማሪ ተልእኮ ተፈፃሚነት ይበልጥ መነቃቃት 
ከመፍጠሩም ባሻገር የኮሌጁንና ሠልጣኞቹን ዓለም 
አቀፋዊ ተቀባይትና ተአማኒነት የሚያሳድግ መሆኑ 
ተነግሮለታል። 

የኮሌጁ አሠራር ከምንም በላይ በቢሮክራሲ ውስጥ 
የሚሠራውን፣ እያንዳንዱን ሥራና የሚወሰነውን ውሳኔ 
ተገማችና ግልፅ ፍሰት ያለው ሥራን መሥራት የሚያስችል 
በመሆኑ የተገልጋዮችን እንግልት ከመቀነስም በላይ 
አሁን ላይ ፈታኝ የሆነውን የደምበኞችን እንግልት 
በመቀነስ፣ መልካም አስተዳደርን በማስፈን እንደ 
አንድ የመንግሥት ተቋም ዜጎች በመንግሥት ተቋማት 
ላይ ያላቸውን እምነት የመጨመር ሚና ለመወጣት 
ያግዘዋል። 

በርግጥ እንዲህ አይነቱ የሪፎርም ሥራ ለኮሌጁ 
የመጀመሪያው እንጂ የመጨረሻው አይደለም። ኮሌጁ 
እድሜውንና ገናናነቱን የሚመጥኑ ከዚህ የላቁ ሥራዎች 
የሚጠበቁበት እንደመሆኑ መጠን፣ እንደ አመራርም 
ሆነ እንደ ሠራተኞች በርካታ ሥራዎችን መሥራት 
ይጠበቃል። 

በኢትዮጵያ ተስማሚነት ምዘና ድርጅት ዋና 
ዳይሬክተር ወይዘሮ መአዛ አበራ እንደሚናገሩት 
ከሆነ የአዲስ አበባ ተግባረ እድ ፖሊቴክኒክ ኮሌጅ 
ባሳየው ከፍተኛ የሥራ አመራር ብቃት ነው ይህን 
ሽልማት ያገኘው። የአመራር ቁርጠኝነትን የሚጠይቅ፣ 
በተቋም ውስጥ ያለውን የአሠራር ሥረዓት ማዘመን፣ 
በዓለም አቀፍ የአሠራር ሥርዓት መቅረፅ፤ እንዲሁም 
የመምህራንና የማኔጅመንቱን አቅም የመገንባትና በዚህ 
የአሠራር ሥርዓት ውስጥ ማለፍ ግድ ይላል። ስራንና 
ትጋትንም ይጠይቃል። 

ከዚህ አንፃር የተግባረ እድ ፖሊ ቴኪኒክ ኮሌጅ 

ላሳየው ቁርጠኛ አመራር የሚገባውን የሥራ አመራር 
ጥራት ሽልማት አግኝቷል። ይህም ለሌሎች መሰል 
ተቋማት አርያ የሚሆን ነው። ይህ  በISO 9001/2015 
የአሠራር ሥርዓት ውስጥ ማለፍ ምርትና ምርታማነትን 
የሚጨመር፣ ወጥ የሆነ አሠራር በኮሌጅ ውስጥ 
እንዲኖር የሚያስችል፣ የደምበኛን እርካታ የሚጨምር፣ 
የአሠራር ሥርዓትን በዓለም አቀፍ ደረጃ እንዲያድግ 
የሚያስችልና የተቋሙን ውጤታማነት የሚጨምር 
ነው። በዚህ የአሠራር ሥርዓት ውስጥ ማለፍ 
በዓለም አቀፍ ደረጃ አገልግሎትን ጭምር ተቀባይነት 
እንዲኖረው የሚያስችል ነው።      

በርካታ የመንግሥትና የግል አገልግሎት ሰጪ 
ተቋማት በኢትዮጵያ እንደመኖራቸው ልክ እንደ ተግባረ 
እድ ፖሊቴክኒክ ኮሌጅ ሁሉ በእንዲህ አይነቱ የአመራር 
ሥርዓት ውስጥ ማለፍ የአሠራር ሥርዓታቸውን 
እንዲያዘምኑ፣ ደምበኞቻቸውን እንዲጨምሩና 
በአገልግሎት አሰጣጥ እንዲረኩ፣ በዓለም አቀፍ ደረጃ 
ተቀባይነትን እንዲያገኙ ትምህርት እሚወስዱበት 
ነው። ይህንን ተሞክሮ ሌሎች ፖሊቴክኒክ ኮሌጆች 
ወስደው ወደ ተግባር መለወጥ ይኖርባቸዋል። ከዚህ 
አኳያ የኢትዮጵያ ተስማሚነት ድርጅትም አገልግሎት 
ለመስጠትና አስፈላጊውን ድጋፍ ለማድረግ ሁሌም 
ዝግጁ ነው። 

የኢትዮጵያ የተስማሚነት ድርጅት የጥራት ሥራ 
አመራር ሥርዓትን ብቻ አይደለም እውቅና የሚሰጠው። 
ተቋሙ ሌሎችም የትምህርት ማኔጅመንት ሥርዓት 
ISO 21001 ሰርተፍኬት ይሰጣል። ይህም አሁን 
ኮሌጁ ላገኘው የሥራ አመራር ጥራት ሽልማት ድጋፍ 
ሆኖታል። በቀጣይም ሌሎች ሰርተፍኬቶችም አሉና 
ኮሌጁ በዚህኛው ሽልማት ሊዘናጋ አይገባም። ከዚህ 
አንፃር አሠራሩን ከዓለም አቀፍ አሠራር ሥርዓት ጋር 
በመፈተሽ በዛ አሠራር ሥርዓት ውስጥ በማለፍ  ትጋቱን 
መጨመር ይኖርበታል። 

የአዲስ አበባ ሥራና ክሂሎት ቢሮ ምክትል ሃላፊ 
ዶክተር አበራ ብሩ እንደሚሉት  በዓለም አቀፍ ደረጃ 
ተሳታፊ ለመሆን ተወዳዳሪነትና ብቃት ይጠይቃል። 
ለጥራትና ለተወዳዳሪነት ደግሞ ወሳኙ ነገር በዓለም 
አቀፍ ደረጃ የተቀመጡ መስፈርቶችን ማሟላትና 
እነርሱን መተግበር የግድ ይላል። ከዚህ አንፃር እንደ 
አዲስ አበባ ከተማ አስተዳደር ተወዳዳሪ ለመሆን 
የሚያስችሉ የሥራ አመራር ስልቶችንና ሥርዓቶችን 
ለመተግበር ከጊዜ ወደ ጊዜ በተሻለ ሁኔታ በጅምር ላይ 
ቢሆንም ለውጥ እየታየ መጥቷል። 

ከዚህ በፊት በተለያዩ የማኔጅመንት መሣሪያዎች፣ 
ካይዘንም ይባል በሌላ አይነት አኳኋኖች ሲደረጉ 
የነበሩ ነገሮችን እንደማሳያ መውሰድ ይቻላል። 
ከቅርብ ጊዜ ወዲህ ግን በድፍረት የተገባባቸውና 
ውጤት የተገኘባቸው ጉዳዮች ቢኖሩ የጥራት አመራር 
ሥርዓትን ተግባራዊ ማድረግ ነው። ይህን ተግባራዊ 
በማድረግ ውጤታማ ከሆኑ ተቋማት መካከል ደግሞ 
አንዱ የአዲስ አበባ ተግባረ እድ ፖሊቴክኒክ ኮሌጅ 
አንዱ ነው። ይህ የሚያሳየው እንደ አዲስ አበባ ከተማ 
አስተዳደር በጥራትና ውድድር ላይ የተመሠረተ ምርትና 
አገልግሎትና ብቃት ያለው የሰው ሃይል ማቅረብ፤ 
እንዲሁም ኢንዱስትሪ ኤክስቴንሽን አገልግሎት 
መስጠት በከፍተኛ ደረጃ ትኩረት እንደተሰጠው 
ያሳያል። 

እነዚህን የጥራት ሥራ አመራር መሣሪያዎችን 
ተግባራዊ ማድረግ የተፈለገውም አንደኛ ከጥራት 
አንፃር የሚሰለጥኑ ወጣቶችና ሴቶች በኢትዮጵያ ብቻ 
ሳይሆን በዓለም አቀፍ ደረጃም ተወዳዳሪ እንዲሆኑ 
ለማስቻል ነው። ሁለተኛውና ዋናው ጉዳይ ደግሞ 
ኢንዱስትሪዎችን ለማብቃት እጅግ ወሳኝ በመሆኑ 
ነው። በተለይ ኢንተርፕራይዞችን በተሟላ ሁኔታ 
ድጋፍ ለመስጠት መጀመሪያ አስፈላጊ የሚባሉ 
ሥርዓቶችን በተቋም ውስጥ መተግበርና ማሸጋገር 
ያስፈልጋል። ሶስተኛውና አሁን ላይ እየተገባበት ያለው 
ጉዳይ አገልግሎት ማቅረብና ምርት ማምረት ሲሆን፤ 
ምርትና አገልግሎቶችን ከድጋፍ በዘለለ ለገበያው 
ለማቅረብ የጥራት ሥርዓት አመራሩ አቅራቢዎች ጥራት 
ያላቸውንና ተወዳዳሪ እንዲሆኑ ያስችላል። ከዚህ 
አንፃር ISO 9001/2015ን ተግባራዊ ማድረግ እንደ 
ትልቅ ስኬት ይቆጠራል።

ተግባረ ዕድ ኮሌጅ - በጥራት ሥራ አመራር ሽልማት

አንጋፋውን የተግባረ ዕድ ኮሌጅ “በምስራቅ አፍሪካ ተወዳዳሪ ቴክኒካል ዩኒቨርሲቲ” ለማድረግ እየተሠራ ነው፣

ፎ
ቶ

- ዳ
ኜ

 አ
በራ

፣



«የኢንዱስትሪ ምርት ፍላጎታችንን   በራስ አቅም  መሸፈን  
ከሉዓላዊነት ጋር  የሚያያዝም  ነው»

ፖለቲካና ወቅታዊ

ወቅታዊ
አዲስ ዘመን   ሰኞ ነሐሴ 20 ቀን 2016 ዓ.ም ገጽ 9

ወደ ገጽ 10 ዞሯል

ራስወርቅ ሙሉጌታ 

የአንድ ሀገር እድገት የሚለካው ኢንዱስትሪው  
ባለበት የእድገት ደረጃና ለኢንዱስትሪ ባለው ምቹ 
ሁኔታ ነው። ዛሬ ላይ ያደጉ ሀገራት ተብለው የተለዩት 
በኢንዱስትሪው የበለጸጉት ናቸው።  በተመሳሳይ በማደግ 
ላይ ያሉ ሀገራት ተብለው የተቀመጡትም በኢንዱስትሪው 
መስክ እያስመዘገቡት ያለው ውጤት የሚያሰጣቸው  
መሆኑን እናያለን።   

ኢትዮጵያ  ለኢንዱስትሪ  ምቹ ሁኔታዎች ካሉባት  
ነገር ግን በአግባቡ ጥቅም ላይ ማዋል ካልቻሉ ሀገራት 
መካከል አንዷ ሆና ቆይታለች።  ባለፉት ጥቂት  ዓመታት  
ግን  ዘርፉ በተለያዩ ተግዳሮቶች ውስጥም ሆኖ በየአመቱ 
አበረታች ውጤት እያስመዘገበ እንደሆነ  ይነሳል። ለመሆኑ 
በኢትዮጵያ ያለው  የኢንዱስትሪ ዘርፍ እንቅስቃሴ  ምን 
ይመስላል?  ስንል  በኢንዱስትሪ ሚኒስቴር ሚኒስትር 
ደኤታ የሆኑትን አቶ ታረቀኝ ቡሉልታን አነጋግረን 
የሚከተለውን አጋርተውናል። 

አዲስ ዘመን፡-  በአሁኑ ወቅት በኢትዮጵያ ያለው 
የኢንዱስትሪ ዘርፍ ውጤታማነት እንዴት ይታያል? 

አቶ ታረቀኝ፡- የኢንዱስትሪው ዘርፍ ከሀገር እድገት 
ተለይቶ የሚታይ አይደለም። ወይንም የሀገርን እድገት 
ከኢንዱስትሪው ዘርፍ ለይቶ ማሰብ አይቻልም።  ይህም 
በመሆኑ   በኢትዮጵያ መንግሥት ሀገራዊ  እድገትን 
ያፋጥናሉ ብሎ  ቀዳሚ ትኩረት  ሰጥቶ እየሰራባቸው 
ካሉ አምስት ዘርፎች ማለትም ግብርና ፤ መአድን፤ 
ቱሪዝምና አይሲቲ  ጋር ኢንዱስትሪውም  ዋነኛ ትኩረት 
ሆኖ ይገኛል። በየትኛውም ሀገር  የኢንዱስትሪውን 
እድገት ከሚወስኑት ነገሮች መካከል ደግሞ ለዘርፉ 
የተቀመጠው ፖሊሲ ውጤታማነት ትልቁን ስፍራ 
ይይዛል። ኢትዮጵያም በኢንዱስትሪው ዘርፍ ምን መሳካት 
እንዳለበት  በግልጽ በፖሊሲ አስቀምጣ በመንቀሳቀስ 
ላይ ትገኛለች። ለዚህም ነው  ብዙ ቀሪ ሥራዎች ቢኖሩም 
ላለፉት ተከታታይ ዓመታት  ሊያሠራ የሚችል ፖለሲ 
በመቀመጡ  በተግዳሮቶች ውስጥም  እየታለፈ  አበረታች 
ውጤት ለማስመዝገብ የተቻለው። 

ከሀገሪቱ አጠቃላይ ኢኮኖሚዊ አስተዋጽኦ ትልቁን 
ድርሻ የያዘው የግብርናው ዘርፍ ሲሆን ኢንዱስትሪው 
ከአስራ አምስት በመቶ የዘለለ አይደለም። ከአጠቃላይ 
ሀገራዊ ምርት አኳያም ሲለካ ያለው አበርክቶ  ከሰባት 
በመቶ አይዘልም። በፖሊሲው የተቀመጠውም  ዘርፉ  
ለአጠቃላይ ሀገራዊ ምርት ያለውን ድርሻ  ማሳደግ 
ነው።  ለዚህ ደግሞ የውጪ ኢንቨስትመንት መሳብ፤  
በሀገር ውስጥ ያሉት የከፍተኛና መካከለኛና አነስተኛ 
ኢንዱስትሪዎችን በቁጥር መጨመር አጠቃላይም የሀገር 
ውስጥ  ኢንቨስትመንትን ለማበረታታትና  ከውጪ 
ያሉትን ለመሳብ   የሚያስችሉ  ምቹ ሁኔታዎች በፖሊሲው 
ተቀምጧል።  

በአሁኑ ወቅት ሀገሪቱ የምትጠቀምባቸው  አብዛኛው 
የኢንዱስትሪ ምርት ከውጪ ሀገራት የሚገቡ ናቸው። 
አስተዳደራዊ ዳታዎች እንደሚያመለክቱት ዘንድሮ  ብቻ 
ከኢንዱስትሪ ምርት  ፍላጎት  በሀገር ውስጥ አቅም መሸፈን  
የተቻለው  አርባ በመቶ ብቻ  ነው። ይህ አካሄድ ምንም 
እንኳን ገንዘቡ ኖሮን ከፍለን የምንገዛው ቢሆንም  እንደ 
ሀገር ጥገኛ  ማድረጉ አይቀርም።  ይህም በረጅም ጊዜ  
በኢኮኖሚ  ዘርፍ ዘላቂ ተወዳዳሪ እንዳንሆን ከማድረግ 
ባለፈ  ዘላቂ ጥቅምን ለማስጠበቅ  በሚሠሩ ሥራዎች 
ለይ የራሱ ተዕእኖ ይኖረዋል።  በመሆኑም  እንደ ሀገር 
ያለንን የኢንዱስትሪ ምርት ፍላጎት  በራስ አቅም  መሸፈን  
ከሉዓላዊነት ጋር የሚያያዝም ይሆናል። ይህንንም መሠረት 
በማድረግ በአስር አመቱ እቅድ የተቀመጠው  ቢያንስ  
ሰማንያ በመቶ የኢንዱስትሪ ፍላጎትን በሀገር ውስጥ  
ምርት ለመሸፈን  ሲሆን፤   ይህም ዘርፉ  የሀገር ውስጥ 
ኢኮኖሚ የሚኖረውን ድርሻ  ወደ ስልሳ በመቶ የሚያሳድግ 
ይሆናል። 

አዲስ ዘመን፡- በኢንዱስትሪ  ዘርፍ ከውጪ 
የሚገቡ ምርቶችን በሀገር ውስጥ ምርቶች  ለመተካት 
የተጀመሩት ሥራዎች  ምን ውጤት ተገኘባቸው ?

አቶ ታረቀኝ፡- በኢንዱስትሪው ዘርፍ  እንደአጠቃላይ  
እስካሁን በተከናወኑ ተግባራት አበረታች ውጤት 
ተመዝግቧል ተብሎ የተለየው  በተኪ ምርት ረገድ በተሠሩ 
ሥራዎች ነው። አዲሱ የኢንዱስትሪ ፖሊሲ ከዚህ በፊት 
ወጪ ምርቶች ለይ ብቻ ይደረግ የነበረውን የትኩረት 
አቅጣጫ በመቀየር  ተኪ ምርቶችንም የሚያበረታታ 
ሆኖ የተዘጋጀ ነው። በዚህም በቀዳሚነት በተኪ ምርት 
ስትራቴጂ ዘጠና ስድስት የኢንዱስትሪ ምርቶች  የተለዩ 
ሲሆን   አስራ አንድ የምግብና መጠጥ፤ ሰላሳ ሶስት 
የጨርቅና   አልባሳት፤  ስምንት ቆዳና የቆዳ ምርቶች፤ 
ሃያ ሶስት ኬሚካልና የኮንስትራክሽን ግብአት፤ ሃያ አንድ 
ብረትና ኢንጂነሪንግ   ናቸው።   

በስፋት ከውጪ ይገባ የነበረውን ብቅል መቶ 
በመቶ መተካት የተቻለ ሲሆን ለውጪ ገበያም ማቅረብ 
ተጀምሯል።  የፓስታና የመኮሮኒ ስንዴ፤ የምግብ ዘይቶች፤  
የፍራፍሬ ጭማቂዎችና  የበለጸጉ ምግቦችንም በሀገር 
ውስጥ  ምርት  በከፍተኛ ደረጃ እንዲተኩ ለማድረግ 
ተችሏል።  ከጨርቅና አልባሳት አኳያም ሱሪ፤ ቁምጣ፤ 
የውስጥ ሱሪ፤  ጅንስ ሱሪ የህጻናት አልባሳት፤ የሌሊት 
ልብሶች፤ ወዘተ በስፋት ተመርተዋል።  ከቆዳ ምርቶች 
ጫማ  የጫማ ሶል፤  ቦርሳ በከፍተኛ ሁኔታ እየተመረቱ 
ነው።  በኬሚካል ምርት ረገድም መሠረታዊ ኬሚካል፤  
የሳሙና ዲተርጀንት፤  ማሸጊያዎች የእንጨትና የወረቀት 
ምርቶች በስፋት እየተመረቱ ይገኛል።  ከብረት  ምርቶች 
ጋር በተያያዘም  ማሽነሪዎች፤ ቧንቧዎች፤  አልሙኒየም 
ባር፤ የተሽከርካሪ አካላት፤ ከኤሌክትሪክ ጋር በተያያዘ  
ትራንስፎርመርና  ኬብል ሌሎችንም ለማምረት እቅድ 
ተይዞ እየተሠራ ሲሆን በየአመቱም  አበረታች ለውጥ 
ሊመዘገብበት ችሏል። 

በዚህ ረገድ በ2016 ዓ.ም ለማሳካት በእቅድ ተይዞ 
የነበረው 2 ነጥብ 31  ቢሊዮን  ዶላር  ማዳን ነበር። 
አፈጻጸሙም ሁለት ነጥብ ስምንት አራት አራት ቢሊዮን 
ሊደርስ ችሏል። ከዚህ ውስጥ እንደ ዘርፍ  ትልቁን ድርሻ 
ማለትም  አንድ ነጥብ  አራት ዘጠኝ ቢሊዮን ዶላር የያዙት 
ከምግብና መጠጥ ጋር የተያያዙት ምርቶች ናቸው። ከዚህ 
በመቀጠል ኬሚካል 832 ነጥብ አምስት ሚሊዮን ዶላር፤  
ማኑፋክቸሪንግና ቴክኖሎጂ 96 ነጥብ ስድስት  ሚሊዮን 
ዶላር ፤ ቆዳና የቆዳ ውጤቶች ሶስት መቶ ሃያ ሚሊዮን 
ዶላር፤  ጨርቅና አልባሳት መቶ አራት ሚሊዮን ዶላር፤  
በየደረጃቸው ለመታደግ ተችሏል።  ለቱሪዝም አገልግሎት 
የሳፋሪ ኮም መኪና በሀገር ወስጥ እንዲመረት መደረጉ፤ 
ለኮሊዶር ልማት እየዋሉ ያሉት የስማርት  የመብራት 
ፖሎች በአምስት ኢንዱስትሪዎች  ለማምረት መቻሉ 
ከቅርብ ጊዜ ውጤታማ ሥራዎች መካከል የሚጠቀሱ 
ናቸው።

በተኪ ምርት ረገድ  በቅድሚያ ወደ ሥራ ከተገባባቸው 
ዘርፎች መካከል  አልባሳትና ጨርቃ ጨርቅ  አንዱ ነው። 
በዚህም የተማሪዎችና የሚሊተሪ  ዩኒፎርም  ለመተካት 
በተሠራው ሥራ  መቶ በመቶ በሀገር ውስጥ መሸፈን 
ተችሏል።  እነዚህን ምርቶች  ሙሉ ለሙሉ በሀገር ውስጥ 
ግብአት ለማሟላትና  ዘላቂነትን ለማረጋገጥም  ከውጪ 
የሚገባውን ጨርቅ ለመተካት ከክር ጀምሮ ወደ ማምረት 
እየተገባ ነው።  በተጨማሪ  ቀደም ብለው ተጀምረው   
ውጤት ከተመዘገበባቸው መካከል የቀለም፤ የወረቀት   
የእንጨት ምርቶች፤  ለህክምና አገልግሎት የሚውል ፋሻ፤ 
የጅንስ ልብስ፤ የጫማ ሶል እና  ልዩ ልዩ የቆዳ ውጤቶችም 
ይጠቀሳሉ። 

ከቆዳ ምርት ጋር በተያያዘ ለጸጥታ አካላት የጫማ 
አቅርቦትንም  መቶ በመቶ መሸፈን የተቻለ ቢሆንም     
ካለው የቆዳ ምርት አቅም አኳያ ሲታይ  አሁንም ብዙ ሥራ 
የሚጠበቅ ይሆናል።  ኢትዮጵያ ከአፍሪካ በቀንድ ከብት 
አንደኛ ነች።  የስጋ ምርትን በብዛት ተጠቃሚ ስላለም 

በየአመቱ የሚታረዱትም እንስሳት ቁጥር ከፍተኛ ነው።  
ነገር ግን  አሁንም ድረስ  ለስጋው እንጂ ለቆዳው ትኩረት 
አይሰጥም። እንደ ሀብት የሚታየውም ስጋው እንጂ ቆዳው 
አይደለም። በሌሎች ዓለማት ከጅምሩ ወደ ከብት ርባታ 
ሲገቡ  ከፍተኛ ተጠቃሚነትን ከቆዳው እናገኛለን በሚል 
አሳቤ ነው።  በኢትዮጵያ ግን  የእንስሳት ርባታ ሲካሄድም 
ቆዳን ከግምት ያስገባ ምንም የሚሠራ ነገር የለም።  
ይልቁንም ከብቶቹ በርባታ ወቅት  በሚደርስባቸው 
ድብደባና  በተለያዩ ነፍሳት  መበላት ቆዳቸው ላይ  ከፍተኛ 
ጉዳት ይደርሳል። 

በእርድ ወቅትም አብዛኛው አራጅ ዋጋው አነስተኛ 
በመሆኑ  ለቆዳው ብሎ የሚያደርገው ጥንቃቄ የለም። 
በዚህም የመቀደድ የመፋፋቅ ጉዳት ስለሚደርስብት ወደ 
ገበያው ሳይቀርብ ይቀራል። ቆዳ የሚሰበስቡ ማህበራትም  
ተጠቃሚነቱ የተቀዛቀዘ በመሆኑ የንግድ ዘርፍን እስከ 
መቀየር የሚደርሱት በርካቶች ናቸው።  በዚህም 
አሁንም ድረስ  በክልሎች በዞንና ወረዳዎች  ደረጃ በቂ 
የመሰብሰቢያ ማእከላት የሉም። በተጨማሪ አንደ ቆዳ  
ለማቆየት የራሱን ክብደት አንድ ሶስተኛ ጨው ይፈልጋል።  
ለቆዳ  ምርት ማቆያ የሚቀርበው የጨው  መጠን በቂ 
አለመሆንም አንዱ ችግር ነው። ይህንንም ለመቅረፍ 
በአንድ ወገን ብቻ የሚቻል ባለመሆኑ ከሚመለከታቸው 
አካላት ማለትም ከግብርና ሚኒስቴር፤ ከንግድና ቀጣናዊ 
ትስስር ሚኒስቴርና ከኢንዱስትሪ ባለቤቶች ጋር በመሆን 
የጋራ እቅድ አዘጋጅተን ወደ ሥራ እየገባን እንገኛለን።  

በአጠቃላይ በተኪ ምርቶች  እንቅስቃሴ ውጤት  
እንዲመዘገብ   በመንግሥት በኩል የተወሰዱት ርምጃዎች 
ቀዳሚውን ድርሻ ይይዛሉ።  ይህም ሆኖ የሀገር ውስጥ 
ምርትን ከመጠቀም አኳያ ክፍተት  በመኖሩ የመንግሥት 
ተቋማት ቅድሚያ የሀገር ውስጥ ምርትን እንዲጠቀሙ 
አቅጣጫ ተቀምጧል።  በቀጣይ በአመለካከት ረገድ 
በግለሰብ ደረጃ የሚስተዋለውን ክፍተት ለመሸፈን 
የሚሠሩ ሥራዎች ይኖራሉ። 

አቶ ታረቀኝ ቡሉልታ
በኢንዱስትሪ ሚኒስቴር ሚኒስትር ደኤታ

የተማሪዎችና የሚሊተሪ  
ዩኒፎርም  ለመተካት በተሠራው 
ሥራ  መቶ በመቶ በሀገር ውስጥ 
መሸፈን ተችሏል።   እነዚህን 
ምርቶች  ሙሉ ለሙሉ በሀገር 
ውስጥ ግብአት ለማሟላትና  

ዘላቂነት ለማረጋገጥም  ከውጪ 
የሚገባውን ጨርቅ ለመተካት 

ከክር ጀምሮ ወደ ማምረት 
እየተገባ ነው



ፖለቲካና ወቅታዊ

ወቅታዊ 

«የኢንዱስትሪ ምርት ፍላጎታችንን   በራስ አቅም...
ከገጽ 9  የዞረ

አዲስ ዘመን፡- የኢንዱስትሪው ዘርፍ የሀገር 
ውስጥ ፍላጎትን ከመሸፈን ባለፈ የውጪ ምንዛሬ 
ምንጭ ለማድረግ እየተሠሩ ያሉ ሥራዎች ምን 
ውጤት አስመዝግበዋል? 

አቶ ታረቀኝ፡-  የሀገር ውስጥ ምርትን ለውጪ ገበያ  
ማቅረብ አንዱ ትኩረት  ተሰጥቶበት  አቅድ ተይዞለት 
አየተሠራ ያለ ሥራ ነው። የአስር  አመቱ  እቅድ ከወጪ 
ንግድ ዘጠኝ ቢሊዮን ዶላር ለማግኘት  እንደሚሠራ 
ተመላክቷል። በዘንድሮው አመት ብቻ ሶስት ነጥብ ስምንት 
ቢሊዮን ብር  የሚያወጣ  ምርት ወደ ውጪ የተላከ 
ቢሆንም የኢንዱስትሪ ምርት ድርሻ ከዘጠኝ በመቶ በታች 
ነው።  አብዛኛው የግብርና ምርት ነው።  ይህ መሻሻል  
ይኖርበታል፡፡  አብዛኛው ገቢ ከኢንዱስትሪ ምርት መገኘት 
ይኖርበታል። ለዚህ ደግሞ በዓለም አቀፍ ደረጃ ተቀባይነት 
ያላቸውን ጥራታቸውን የጠበቁ ምርቶችን ማውጣት 
የግድ ይላል።  ይህንንም መነሻ በማድረግ  በአንድ 
በኩል ኢንዱስትሪዎች ጥራት ላይ ትኩረት አድርገው 
እንዲያመርቱ እየተሠራ ሲሆን በሌላ በኩል የውጪ ገበያ 
መዳረሻዎችን ለማስፋትም የተያዙ አቅዶች አሉ።

አዲስ ዘመን፡-  ኢትዮጵያ ታምርት ንቅናቄ   
ለኢንዱስትሪው ዘርፍ  ያበረከተው አስተዋጽኦ 
እንዴት ይታያል?

አቶ ታረቀኝ ፡-  በኢትዮጵያ ታምርት ንቅናቄ  ዘርፉ 
ከፌዴራል እስከ ክልሎችና ከተማ አስተዳደሮች ትኩረት 
እንዲያገኝና በንቅናቀቄ የተለያዩ ተግባራት እንዲከናወኑ 
አስችሏል። በተጨማሪ  ወደ አምራች  ዘርፍ የሚገባውን 
ኢንቨስትመንት እያሳደገ ሲሆን ዘንድሮ ብቻ አንድ ሺ 
119 ባለሀበቶች  ገብተዋል። ከዚህ ውስጥ 220 የውጪ 
ባለሀብቶች ሲሆኑ ሌላው የሀገር ውስጥ ዜጋ  ነው።  
ይህም በካፒታል ደረጃ አንድ መቶ አስራ ሰባት ቢሊዮን  
ብር ኢንቨስት ተደርጎበታል።  በዚህ ረገድ እስከ ቅርብ 
ጊዜ   እንደ ትልቅ ተግዳሮት ይነሳ  የነበረው የፋይናንስ 
አቅርቦትም እየተሻሻለ መጥቷል። 

ከዚህ ቀደም   የነበረው የፕሮጀክት፤ የሥራ ማስኬጃ፤ 
የሊዝ፤ የውጪ ምን ዛሬ አቅርቦት  አነስተኛ ነበር።  ይህንን 
ለማስተካከል  የካፒታል ፍሰት እንዲጨምር አቅጣጫ 
ተቀምጦ እየተተገበረ ይገኛል።  ዘንድሮ ብቻ ለአነስተኛና 
መካከለኛ  ስድስት ነጥብ ሶስት ቢሊዮን ለትልልቅ 
ኢንዱስትሪዎች  ደግሞ 54 ነጥብ ሶስት ቢሊዮን ብር 
ማቅረብ ተችሏል።   በሙሉ አቅም የማምረት አቅም 
አጠቃቀምን በተመለከተም  ኢትዮጵያ ታምርት ንቅናቄ 
ሲጀመር አርባ ሰባት በመቶ ነበር።   ዘንድሮ በዘርፍ 
ቢለያይም በአማካይ ከሃምሳ ዘጠኝ በመቶ ለመሻገር 
በቅቷል።  ነገር ግን ይህም ቢሆን በቂ ነው ለማለት 
አያስደፍርም በመሆኑም በቀጣይ ትኩረት ተሰጥቶ 
የሚሠራበት  ይሆናል። 

በሌላ በኩል በዘርፉ ያሉ ማነቆዎችን ከመቅረፍ 
አኳያም በርካታ ሥራዎች ተሠርተዋል።  ከነዚህም 
መካከል ከግብአት አቅርቦት ጋር  በጥራትም በብዛትም 
ያለውን ክፍተት የማሻሻል ተግባር ተከናውኗል።   የውጪ 
ምንዛሬ ቅድሚያ የሚያገኙበት እና ከዚህም ሲያልፍ  
በፍራንኮ ቫሉታ የሚያመጡበት ሥርዓት  ተዘርግቷል። 
በተለያዩ ጊዜያት የታሪፍ  ጫናን ለመቀነስም በሀገር 
ውስጥ እንደሚያመርቱ ሲረጋገጥና ለኢንዱስትሪ ግብአት 
ለሚቀርቡ ምርቶች ዜሮ የሚደርስ ታሪፍ የሚቀመጥበት 
አካሄድ አለ።  በቀጣይም ውጤታማነትን ለማረጋገጥ 
ውጤት ተኮር የማበረታቻ ሥርዓት  ትኩረት ተሰጥቶ 
የሚሠራበት ይሆናል። በተለይም የሀገር ውስጥ ባለሀብትን 
በልዩ ትኩረት የመደገፍና የማበረታታት ሥራም 
ተከናውኗል።  በዚህ ረገድ  ከዚህ ቀደም የነበረውን ክልከላ 
በማንሳት የሀገር ውስጥ ባለሀብቶች ኢንዱስትሪ ፓርኮች 
ውስጥ  ገብተው የሚሠሩበት ሁኔታ  በአዲሱ ፖሊሲ 
በመመቻቸቱ  ገብተው  ውጤት አስመዝግበዋል።

በሌላ በኩል ለአነስተኛና መካከለኛ ኢንተርፕራይዞች  
እስካሁን ከነበረው በላይ ትኩረት እየተሰጠ ይገኛል።  
በዘንድሮው አመት ብቻ በሀገር አቀፍ ደረጃ 3 ሺ 262 
የሚደርሱ አዳዲስ  ኢንተርፕራይዞች ተቋቁመዋል። 
ከዚህ ውስጥ  2 ሺ 394 አነስተኛ፤  868 መካከለኛ  
ናቸው።  ዛሬም ድረስ አብዛኛው ኢንዱስትሪ  መካከለኛና 
አነስተኛ ውስጥ ያለ ነው።  አንደ ሀገር  ትልልቅ የሚባሉት 
ኢንዱስትሪዎች ከሁለት ሺ የሚበልጡ አይደሉም።  
በአዲሱ አዋጅ አንድ መቶ ሚሊዮን ብር ድረስ ኢንቨስት 

የሚያደርጉት  የሚመደቡት ከመካከለኛ ኢንዱስትሪዎች 
ጎራ ነው።  እነዚህን የመደገፍ በቂ የማምረቻና የመሸጫ 
ቦታ ከማዘጋጀት መሠረተ ልማት ከማሟላት አኳያ  አሁንም 
ብዙ ሥራ ይጠይቃል። 

አዲስ ዘመን፡- የጸጥታ መደፍረስ በቀዳሚነት 
ከሚጎዳቸው ዘርፎች መካከል የኢንዱስትሪ  ዘርፉ 
ይጠቀሳል።  በጸጥታ ችግር ሥራ አቁመው  የነበሩትን  
ወደሥራ ለማስገባት ምን ምን ተግባራት ተከናወኑ ?

አቶ ታረቀኝ፡-   የጸጥታ መደፍረስ አምራች 
ኢንዱስትሪውን በቀጥታ እንደሚጎዳው ይታወቃል።  
ነገር ግን   ምንም እንኳን በትግራይ  ክልል በርካታ 
ኢንዱስትሪዎች ሥራ አቁመው የነበር  ቢሆንም  የተደረጉት 
ጦርነቶች በአብዛኛው በገጠራማ አካባቢዎች  ስለነበር 
የደረሰው ጉዳት እንደሚወራው አይደለም።   ሙሉ ለሙሉ 
ውድመት የደረሰባቸው ጥቂት ናቸው።  ይህም ሆኖ  
የኢንዱስትሪ ሚኒስቴር ከሚመለከታቸው ተቋማት ጋር 
በመሆን  የማጥናት ሥራ በማከናወን  በሶስት ከፍሏቸዋል።  
አንደኛ መቀሌና አካባቢዋ ያሉ ኢንዱስትሪዎች  የተወሰኑ 
ድጋፍ ተደርጎላቸው ወደሥራ መመለስ የሚችሉ፤ 
በሁለተኛ ደረጃ የተወሰኑ የመለዋወጫ እቃዎች መተኪያ 
ተደርጎላቸው ወደሥራ መግባት የሚችሉ   እና  በሶስተኛ 
ደረጃ  ሙሉ ለሙሉ የወደሙ ናቸው።  

በዚህም በቅድሚያ በተለይ ቶሎ ወደ ሥራ የሚገቡትን  
ለይቶ ሥራ ለማስጀመር በተከናወኑ እንቅስቃሴዎች  392 
ኢንዱስትሪዎች   ሥራ ጀምረዋል። ከእነዚህ ውስጥ ዛሬ 
ላይ ለውጪ ገበያ ምርት ለመላክ የደረሱም አሉ።  አንዳንድ 
ባለሀብቶች የብድር ክፍያ ጊዜ እንዲራዘም ተጨማሪ 
ብድር  እንዲያገኙና ከቀረጥና ታክስ ነጻ ያገኙዋቸው 
መብቶች በድጋሚ እንዲሰጧቸው ጠይቀዋል።  በዚህም 
መሠረት  መንግሥት ድጋፍ አድርጎ ባለሀብቶችም 
በራሳቸው ጥረት ወደማምረት እንዲገቡ ተደርጓል። 
በአማራ ክልልም  በተመሳሳይ ቀድሞ በነበረው ግጭት  
ሥራ አቁመው የነበሩት ወደ ሥራ እንዲገቡ ተደርገዋል። 
የተወሰኑት የቀሩትም በኢትዮጵያ ታምርት  ወደሥራ 
እንዲገቡ እየተደረገ ይገኛል።  አሁን ላይም በየእለቱ 
ክትትል እየተደረገ የቆሙ ካሉ የቆሙበትን   ምክንያት 
በመለየት  እንደ መንገድ፣ ውሃ  ፣ መብራት ያለ የመሠረተ 
ልማት  ከሆነ የማሟላትና ወደ ሥራ እንዲገቡ የማድረግ 
ሥራ እየተከናወነ ይገኛል። 

አዲስ ዘመን፡-የሀገር  ውስጥ ኢንዱስትሪ 
ምርቶች የጥራት ጥያቄ ዛሬም ድረስ ይነሳባቸዋል።    
ይህንን ችግር  ለመቅረፍ ምን እየተሠራ ይገኛል?

አቶ ታረቀኝ፡-  የጥራት ጥያቄ የሚነሳው በሀገር 

ውስጥ ምርት ላይ ብቻ አይደለም። ከውጪም ገብተው 
ከፍተኛ የጥራት መጓደል ያለባቸው ምርቶች እንዳሉ 
የአደባባይ ሚስጥር ነው። የጥራት  ቁጥጥር ሥራዎችን 
የሚያከናውኑ ተቋማት አሉ ። በተለይ ከምግብና ምግብ 
ነክ ጋር የተያያዙ ምርቶች ለይ ከፍተኛ ቁጥጥር እየተደረገ 
ይገኛል።  ቁጥጥሩ ወደገበያ እንዲገቡ ፈቃድ የመስጠት 
ብቻ ሳይሆን ገበያ ውስጥም ከገቡ በኋለ  የድንገቴ ቁጥጥር  
በማድረግም የሚከናወን ነው።  እነዚህ ምርቶች በቀጥታ  
ከዜጎች ጤና ጋር የሚያያዙ በመሆኑ የሚደረገውም 
ክትትልም ሆነ  ምርቶቹን የማስወገድ፤ ፈቃድ የመንጠቅና 
ሌሎች የሚወሰዱ ርምጃዎች  ጠንካራ ናቸው።  

ከሁሉም በላይ ግን በሀገር ውስጥ ምርት ላይ  የእይታ 
ችግር አለ።  ለምሳሌ እንደ ህንድ ያሉ ሀገራት ዜጎች የትም 
ቢሆኑ ከሀገራቸው ምርት ውጪ ሲጠቀሙ አይስተዋልም።  
ይህን የሚያደርጉት ግን ሁሉም ምርቶቻቸው ደረጃቸውን 
የጠበቁ ሆነው ወይንም የጥራት ችግር ሳይኖርባቸው ቀርቶ 
አይደለም። ለሀገራቸው ክብር ስለሚሰጡ ነው። በእኛ ሀገር  
እንደ አጠቃላይ  በስፋት የሀገር ወስጥ ምርት ችግር አለበት 
የሚል እሳቤ  ይስተዋላል።  ይህ ትክክል አይደለም።  
በአሁኑ ወቅት በርካታ  የሀገር  ውስጥ ምርቶች በቱርክ፤  
በታይላንድና  በቻይና ስም ገበያ ውስጥ ይስተናገዳሉ። 
ሕዝቡ በሰላም ገዝቶ አድንቆ እየተገለገለባቸው ነው።  ይህ 
መቀየር ያለበት አመለካከት ነው።   

እንደአጠቃላይ የመንግሥት የግዥ ተቋማት የሀገር 
ውስጥ ምርትን እንዲጠቀሙ የተላለፈ መመሪያ ስላለ 
ያንንም በአግባቡ በመተግበር የሀገር ውስጥ ምርት 
ተጠቃሚነትን ለማስፋፋት እየተሠራ ይገኛል።  በግለሰብ 
ደረጃ ያለውን አመለካከት ለመቀየር ግን አሁንም ብዙ ሥራ 
የሚጠበቅብን ይሆናል። 

አዲስ ዘመን፡- በሥራ እድል ፈጠራ 
የኢንዱስትሪው ዘርፍ ባለፉት ዓመታት ምን ውጤት 
አስመዝግቧል ?

አቶ ታረቀኝ፡-  የሌሎች ሀገራት ተሞክሮ 
እንደሚያመላክተውና በኢትዮጵያም አዋጭ የሚሆነው 
ጥቃቅንና አነስተኛ ኢንተርፕራይዞችን ማስፋፋት 
ነው። በዚህ ረገድ በየአመቱ በዘርፉ አበረታች ውጤት  
እየተመዘገበ መጥቷል።  ከዚህ ጋር ተያይዞ ዘርፉ ከተለያዩ 
ከፍተኛ የትምህርት ተቋማት ተመርቀው ለወጡና 
ለሌሎችም በስፋት  የሥራ እድል መፍጠር የሚጠበቅበት 
ይሆናል።  በተጠናቀቀው በጀት ዓመት ብቻ  147 
ሺ  310 በአነስተኛና መካከለኛ ፤ 124 ሺ 694 በጥቅሉ  
ለ272 ሺ ዜጎች በኢንዱስትሪዎች የሥራ እድል መፍጠር 
ተችሏል።    ይሄ እያደረገ ሄዶ በየአመቱ  800ሺ የሥራ 
እድል እንዲፈጥር ይጠበቃል። በአስር አመቱ የልማት 
እቅድ ማጠናቀቂያ አጠቃላይ  አምስት ሚሊዮን  አዲስ 
የሥራ እድል በአምራች ኢንዱስትሪውን  ለመፍጠር እቅድ 
ተቀምጦ እየተሠራ ይገኛል። ለዚህም  ከአስራ አንድ ሺ 
በላይ አዳዲስ ኢንተርፕራይዞች ወደ ሥራ እንዲገቡ 
ለማድረግ የሚሠራ ይሆናል።  

በዚህ ሂደት የሰለጠነ የሰው ሃይል ለአምራች 
ኢንዱስትሪዎች ከማቅረብ አኳያ  ብዙ መሥራት የሚጠበቅ 
ይሆናል። በአሁኑ ወቅት ከቴክኒክና ሙያ ማሠልጠኛ 
ተቋማትና ከዩኒቨርሲቲዎች የሚወጡ ምሩቃን በቀጥታ 
ሥራውን  ሲቀላቀሉ የሚያዳግቷቸው ነገሮች ይኖራሉ። 
በመሆኑም የተለያዩ የተግባር ሥልጠናዎች መስጠት 
አስፈልጓል። ለዚህም  ዘንድሮ ብቻ  ከምረቃ በኋላ 28ሺ 
በተግባር የሠለጠኑ ተማሪዎችን  ለኢንዱስትሪው ማቅረብ 
ተችሏል።  

አዲስ ዘመን፡-  ዘርፉ በሚቀጥሉት ዓመታት 
በቀዳሚነት ትኩረት ሰጥቶ የሚሠራቸው ሥራዎች 
ምን ምን ይሆናሉ ?

አቶ ታረቀኝ፡-  እንዳጠቃላይ  ሊገለጽ የሚችለው 
ሃሳብ ኢንዱስትሪው በሀገር ኢኮኖሚ ላይ ያለውን ድርሻ 
በአስተማማኝነት ማሳደግ ነው።  ለዚህም ኢትዮጵያ 
ታምርት ንቅናቄን አጠናክሮ መቀጠል፤  ተኪ ምርት ላይ 
ትኩረት የሚደረግ ይሆናል፡፡  የወጪ ንግድን በማሳደግ   
በቀጣዩ በጀት አመት 518 ሚሊዮን ዶላር ማድረስ የሚል 
ዕቅድ ተይዟል።  ተጨማሪ ኢንቨስትመንት  የመሳብ 
እና ያሉትን  በማጠናከር   የሥራ እድል ፈጠራውን 
በሚጠበቀው ደረጃ የማሳደግና የአገልግሎት አሰጣጥን 
ማዘመን  ትኩረት የሚሰጣቸው ይሆናል።

 አዲስ ዘመን፡-   ለነበረን ግዜ እናመሰግናለን
 አቶ ታረቀኝ፡- አመሰግናለሁ



አዲስ ዘመን   ሰኞ ነሐሴ 20 ቀን 2016 ዓ.ም ገጽ 11

ትዝብት/ ማረፊያ 

ፋሽን     
ስፖርት እና መዝናኛ

የታላቁ ቅናሽ- ታላቅ ኪሳራ

የባህሉ አካል የሆነው የአሸንዳና ሻደይ ልጃገረዶች መዋቢያ
ሰሚራ በርሀ 

የነሀሴ ወር ልጅነታችንን በሚያስታውሱ፣ የአዲስ 
ዓመትን  መምጣት በሚያበስሩ  ሁነቶች የተሞላ ነው። ይህን 
ወር በተለይ በሰሜኑ የሀገራችን ክፍል እንስቶች በናፍቆት 
ይጠብቁታል። ዋና በዓላቸው ነውና። ይህ ከነሀሴ  16 ጀምሮ 
የሚከበር በዓል፣ መጠርያው እንደየአካባቢው ይለያያል። 
አሸንዳ፣ ዓይንዋሪ ፣ ሻደይ፣  አሸንድዬ ፣ ሶለል የሚሉ 
ስያሜዎች አሉት ።   

መነሻው ሃይማኖታዊ ታሪክ እንደሆነ የሚነገርለት 
ይህ በዓል ልጃገረዶች በፍጹም ነጻነት ከእኩዮቻቸው ጋር 
በመሆን እንደልባቸው የሚጫወቱበትና የሚያጌጡበት 
ነው። በሚሄዱባቸው ሁሉ  በእንግዳነት ይስተናገዳሉ፤ 
በሚጫወቱበት ጊዜም ወንድሞቻቸው የእነሱን ደህንነት 
ለመጠበቅ አብረዋቸው ይሆናሉ። 

በዚህ በዓል ሰሞን ልጃገረዶች የሚያዜሙት ዜማ፣ 
የሚጠቀሟቸው ግጥሞች እና ሥነ-ቃሎች ለዚህ በዓል 
ራሳቸውን የሚያስውቡበት መንገድ ከትውልድ ትውልድ 
እየተላለፈ ዛሬ ላይ ደርሷል። 

በዛሬው የፋሽን ገጻችን በትግራይ አካባቢ የዚህ 
በዓል ትውስታ ዛሬም ውስጣቸው እንዳለ የሚናገሩ 
እናቶች  ልጃገረዶች በበዓሉ ሰሞን የሚያጌጡባቸውን 
መዋቢያዎች እና የሚጠቀሟቸውን አልባሳት በተመለከተ 
አጫውተውናል። 

ወይዘሮ ሕይወት አርኣያ አሁን የሶስት ልጆች እናት 
ናቸው። የአሸንዳ ጨዋታ የሚካሄድበት ወቅት በጉጉት 
የሚናፈቅ እና የማይጠገብ  መሆኑን  ያስታውሳሉ። የአሸንዳ 
በዓል ወጣቶች የሚተጫጩበት መሆኑንም ይገልጻሉ።  
በአሸንዳ ወቅት ሁሉም ልጃገረዶች እጅግ ተውበው እና 
አምሮባቸው ነው የሚወጡት። ሁሉም አንድ አይነት 
እስከመምሰል እንደሚደርሱም ጠቅሰው፣ ከአንዳቸው 
አንዳቸውን ለመምረጥም ይቸግራል ሲሉ ወይዘሮ ሕይወት 
ይናገራሉ። 

እሳቸው እንዳሉት፤ ለአሸንዳ ዝግጅት የሚጀመረውም  
ከሁለት እና ከሶስት ሳምንት በፊት ቀደም ብሎ  ነው።  

ለበዓሉ አሸንዳ በናፍቆት የሚጠበቅ ስለሆነ ሁሉም ሴቶች 
የመረጡትን ባህላዊ ልብስ ያሰፋሉ ወይም ወላጆቻቸው 
ያሰፉላቸዋል፤ ያም ካልሆነ ደግሞ እናቶቻቸው በቤት ውስጥ 
ይጠልፉላቸዋል። 

የአሸንዳን በዓል ለማክበር አሁን የተለያዩ አይነት 
ጨርቆች ጥቅም ላይ ቢውሉም ትክክለኛው ባህል ግን የሀገር 
ባህል ልብስ የምንለው ፈትል  ወይም የአቡጀዲ ጨርቅ 
በተለያየ ዲዛይን የተጠለፈ እና ጀርሲ ተብሎ የሚጠራ 
የሻማነት ባህሪ ያለው ልብስ ለአሸንዳ በዓል ልጃገረዶች 
ይጠቀሙበታል ሲሉም ያብራራሉ። 

ሌላኛዋ እናት ወይዘሮ ዓለም ብርሃነ ሲሆኑ ይህ የአሸንዳ 
በዓል በአክሱም ከተማ ዓይንዋሪ እየተባለ እንደሚጠራ 
ይገልጻሉ። እሳቸው እንደሚሉትም፤ አሸንዳን በዋናነት 
የሚጫወቱት ልጃገረዶች ወይንም ያላገቡ እንስቶች ሲሆኑ፣ 
ልጃገረዶቹ  ከመካከላቸው ያገባች  ጓደኛቸው ካለች  የእሷን 
መዋቢያ እና ልብስ ለዓመቱ ለመዋስ ቀደም ብለው ቀጠሮ 
ያስይዛሉ። 

ከልብሱ በተጨማሪም ከነሀስ የተሰሩ የአንገት እና 
የጆሮ ጌጦች እንዲሁም በተለያየ ቀለም ባላቸው ጨሌዎች 

የተሠሩ የአንገት ግንባር ላይ እንዲሁም ጸጉራቸው ላይ 
የሚያደርጓቸውን መዋቢያዎችን እንዲሁም ጫማ ወደ ገበያ 
ወርደውም ይሸምታሉ። 

በአንገት ላይ የሚደረጉ ጌጣጌጦች የተለያዩ አይነቶች 
መሆናቸውን የሚያነሱት ወይዘሮ ዓለም፣  አንደኛው 
‹‹ጎባጉብ››  ተብሎ የሚጠራው ጌጥ ሲሆን፣  ሶስት ጥንድ 
ጌጦችን በአንድ ላይ ይዞ ከአንገት ላይ በጣም ሳይጠብቅ  
በጥቁር ክር የሚያደርጉት ነው፤ ይህንን ጌጥ ያደረገች 
እንስት ሌሎች በአንገት ላይ የሚደረጉ ጌጦችን ማድረግ 
አይጠበቅባትም ይላሉ።  

ሌላኛው በአንገት ላይ የሚደረገው ጌጥ የተለያየ ዲዛይን 
እና መጠን ያላቸውን በጥቁር ክር የተያያዙ መስቀል መሳይ 
ጌጦች ያሉት  ‹‹ሕንቆ›› ተብሎ የሚጠራው ነው።  ልጃገረዶቹ 
ይህን ጌጥ በአንገታቸው ላይ ጥብቅ በማድረግ ያስሩታል 
፤ መካከለኛ መጠን ያለውን ደግሞ ቀጥሎ የሚያደርጉት 
ሲሆን፣  እንደየደረጃጀቸው ወደ አንገታቸው ወረድ እና 
ረዘም በማድረግ ያጌጣሉ።

በጆሯቸው ላይ የሚያጌጡበት ጉትቻም  እንዲሁ  
የተለያየ መጠን  እና ዲዛይን ያለው  ሲሆን፣ የእጅ አምባር 

እና የተለያየ ዲዛይን ያላቸውን መስቀሎች ይጠቀማሉ። 
ሌላኛው የሚያጌጡበት ደግሞ ከክር ተገምዶ የሚሠራ 
ነው። በአንገታቸው አስገብተው ነገር ግን በቀኝ እና በግራ 
ወገባቸው አጠላልፈው ይጠቀሙበታል። በአብዛኛውም 
ጥቁር ክር ይጠቀማሉ፤ ስያሜውም ‹‹ሐሪ›› የሚሰኝ ሲሆን፣ 
እሱም ሐር እንደማለት መሆኑን ጠቅሰዋል። 

እንስቶቹ የሚሠሩትን የጸጉር አሠራር በተመለከተ 
ወይዘሮ ሕይወት ሲያብራሩ፣ ‹‹ያላገባች ከሆነች  ጋሜ የሚባል 
አሠራር ነው ምትሠራው፤ እሱም በመሃል አናቷ ላይ ጸጉሯ 
የተላጨ ሲሆን፣ ከፊት እና ከኋላ ግን ሹሩባ ትሠራለች›› ሲሉ 
አብራርተዋል። 

ያገቡ እንስቶች አሸንዳ የሚጫወቱ ከሆነ ደግሞ 
በሚያደርጉት ጌጥ ይለያሉ  ይላሉ። ‹‹ያገባች ከሆነች ስታገባ 
የተሰጣትን ከብር የተሠራ አንድ አይነት  የአንገትና የጆሮ ጌጥ  
ታደርጋለች። በላይኛው የጆሮ ክፍሏም ሸቋር ተብሎ የሚጠራ 
ጌጥ ታደርጋለች›› ሲሉ ወይዘሮ ሕይወት ያብራራሉ።  

ነሀሴ 16 ጨዋታውን ሲጀምሩም የባህሉ ስያሜ 
እንዲሆን ያደረገውን አረንጓዴ የአሸንድዬ ቅጠል 
በወገባቸው ላይ አስረው ፣ በአካባቢው ካሉ እኩዮቻቸው 
ጋር በመሆን ጨዋታቸውን ይጀምራሉ። ልጃገረዶቹ ከቤት 
ከመውጣታቸው አስቀድመውም በአናታቸው ላይ በስሱ 
በቤት ውስጥ የተዘጋጀ ንጹህ ቂቤ በእናቶቻቸው እንደሚቀቡ 
ወይዘሮ ዓለም ተናግረዋል። 

ሌሎች እንስቶች ደግሞ በዚህ ቀን የሚያጌጡት አሁን 
ላይ የምንመለከታቸውን ሰው ሠራሽ መዋቢያዎች ላይሆን 
ይችላል፤ ባህላቸውን በጠበቀ እና ከትውልድ ትውልድ 
ሲወራረስ የመጣውን ተፈጥሯዊ መዋቢያ ይጠቀማሉ። 
በተለምዶው ስር ኩል ተብሎ የሚጠራውን በትግርኛ ደግሞ 
ኩሕሊ  በአካባቢው የሚገኝ  የከበረ  ማዕድንን በመፍጨት 
ነጭ ሽንኩርት  ካስነኩት በኋላ በእናቶቻቸው በታላቅ 
እህቶቻቸው አልያም አብረዋቸው አሸንዳ በሚጫወቱ 
እኩዮቻቸው በአይናቸው ሽፋሽፍት እና ቅንድባቸው ላይ  
ይኩላሉ  ሲሉ ወይዘሮ ሕይወት አብራርተዋል።

ይህ በዓል ከነሀሴ 16 ጀምሮ እስከ ነሀሴ 21 በአንዳንድ 
አካባቢዎች ደግሞ እስከ ነሀሴ 24 ድረስ ይከበራል።

መልካምሥራ አፈወርቅ

አንዳንዴ ለሁኔታዎች ትኩረት ሰጥተን  ቆም 
ብለን ካላሰብን ብዙ ነገሮች ሊበላሹ  ይችላሉ። ‹‹ልብ 
ካለየ ዓይን ብቻውን ዋጋ የለውም›› እንዲሉ  ልቦናችን 
ከእኛ ባልሆነ ወቅት  የእጃችንን የምንጥልባቸው  
አጋጣሚዎች  መበርከታቸው   አይቀርም።

እኛ በተለምዶ አባባል ‹‹የጅብ ችኩል›› በምንሆን 
ጊዜ ከትርፋችን ኪሳራችን ያመዝናል። ማግኘት 
ሲገባን ማጣታችን ይበዛል። ሁሌም  ማስተዋላችን 
ሲነጠቅ ውሏችን በችኩልነት   ይነጠቃል። ይህ 
ተሞክሮ  የሚደጋገም ከሆነ ደግሞ በጤናማ  መንገድ   
የመኖራችን  ሀቅ  የከሰመ፣ አልያም የጠፋ  ይሆናል።

ሰሞኑን  በአንዳንድ  የከተማችን  መሀል  ቦታዎች 
ድንገቴ  የሚባል  የንግድ ሂደት ሲካሄድ   ተመልክተናል። 
ይህ  አጋጣሚ በኮሪደሩ  ልማት ምክንያት የንግድ 
ሱቆቻቸው እንዲነሳ ትዕዛዝ  በደረሳቸው ነጋዴዎችና 
ገበያተኞች መካከል የተስተዋለ እውነታ ነው።

ከሰሞኑ በአንዳንድ ሥፍራዎች  የነበረው ክስተት 
ነጋዴዎቹ ሥፍራውን ለመልቅቀ የሚያደርጉት 
ውክቢያ  ብቻ   አልነበረም። ከሱቆቹ ወጥተው 
ለሽያጭ በቀረቡ ዕቃዎች ላይ የነበረው መራኮትም  
በእጅጉ  ያስደንቅ ነበር።

አስገራሚው ጉዳይ የገዢና ሻጮቹ ተለምዷዊው 
ግብይት  አይደለም። በነዚህ ሥፍራዎች ከተፈጠረው 
ድንገቴ የሱቆች  መነሳት ጋር ነጋዴዎቹ ዕቃዎቻቸውን 
አውጥተው መሸጣቸው ፈጽሞ  አያስደንቅም። 
ነጋዴዎቹ  በቦታዎቹ   የቆዩ   ናቸውና  ዕቃዎቹን   
ወደቤት  ላለመውሰድ  ድምጻቸውን  ከፍ አድርገው 
‹‹ታላቅ ቅናሽ ›› እያሉ  ገበያቸውን ይቀጥላሉ።

ጥሪያቸው ፈጣንና አስቸኳይ መሆኑን ያስተዋሉ 
አብዛኞቹ መንገደኞች ታዲያ የጎንዮሽ  አይተዋቸው 
ብቻ  አያልፉም። ከጊዜያቸው  ጊዜ ነጥቀው፣ ከሌሎች 

እየተጋፉ፣  ወደእነሱ ጎራ ይላሉ። ከነዚህ  መሀል  
አንዳንዶቹ  የሰዎችን  ብዛት አይተው ብቻ ከበባውን  
የተቀላቀሉ ናቸው። ሌሎቹ  ደግሞ  ቢገዙም  
ባይገዙም ዕቃዎቹን  አንስተው፣ አገላብጠው  
ለመጣል የሚያህላቸው የለም።

ገሚሶቹ  ለሽያጭ የቀረቡትን  በእጃቸው 
ጨብጠው  ዋጋ በተቆረጠላቸው ልብሶች ላይ 
መከራከር  መለያቸው ነው። እንደውም አንዳንዴ 
ሂሳብ እንዲቀነስላቸው ልመናቸው  የለቅሶ ያህል  
የሚከብድና  የሚያስጨንቅ ይሆናል።

ከሁሉም የሚያስገርሙት ግን ‹‹ታላቅ ቅናሽ 
የሚለውን ጥሪ ሰምተው ብቻ ልብሶቹን ለመግዛት 
የሚሻሙት መንገደኞች  ናቸው። እነዚህ ሰዎች 
ወደሥፍራው  የሚያጣድፋቸው ‹‹ቅናሽ››  የምትለው 
ቃል ‹‹ታላቅ›› በሚል ማባበያ መጠራቷ ብቻ ነው።

ይህ አባባል ለእነሱ የሚገዙትን ዕቃ ለመለየት 
እንኳን ጊዜ አይሰጣቸውም። ለሽያጭ የቀረቡ ዕቃዎች  
በሙሉ ‹‹ታላቅ ቅናሽ›› መባላቸው ብቻ  በእነሱ እሳቤ 
ትክክልና እውነተኛ  ነው። ይህን አመኔታ ይዘው ወደ 
ግዢው የሚቀርቡ ሸማቾች እቃው በሚባለው ልክ 
ዋጋው ይመጥናል ወይ? የሚለውን ለማጣራት ጊዜ 
የላቸውም። በተባሉት ሂሳብ ተሻምተውና  ከፍለው 
ዕቃውን በእጃቸው ለማስገባት ይጣደፋሉ።

እንዲህ አይነቶቹ  ገዢዎች ሊወስዱት 
የሚጣደፉት  እቃ  እንደተባለው ሆኖ ጥራቱን 
የጠበቀ ሊሆን ይችላል። ምንአልባትም በአብዛኞች 
ዘንድ ተፈላጊና ተመራጭ መሆኑም አያጠራጥርም።  
አስደናቂው ጉዳይ ግን ታላቅ ቅናሽ የተባለለት ነገር 
ዋጋው ከተለመደው ገበያ  የማይቀንስ ወይም በእጥፍ  
የሚጨምር   ስለመሆኑ   አለማጣራታቸው ነው። 

ገዢዎቹ  በአጋጣሚና በድንገት አገኘነው 
ለሚሉት ዕቃ የዋጋ ልዩነት በወጉ የሚረዱት   ቤት 
ከገቡ፣   አልያም ከሌሎች  ጋር ካወሩበት በኋላ 

ሊሆን ይችላል። በርካሽ  ዋጋ  በታላቅ ቅናሽ  ማባበያ 
ከእጃቸው ያስገቡት ዕቃ ዋጋው እንደተባለው ቅናሽ 
አለመሆኑን ውሎ አድሮ  ይሰሙታል። ይባስ ብሎም 
ገበያ ላይ ከሚታወቅበት የመሸጫ ዋጋ በእጥፍ  
መጨመሩን  ይረዱና በንዴት ሲጦፉ፣ ሲቃጠሉ 
ይከርማሉ።

ይህ የመንገድ  ላይ ታላቅ ቅናሽ ገበያ ነገር 
በዚህ ብቻ  አያበቃም። አብዛኞቻችን  ገና ቃሉን 
ስንሰማው ወደ ዓእምሯችን  የሚመጣው  የነጋዴዎቹ 
ሱቅ በድንገት መዘጋትና ለኪሳራ መዳረጋቸው 
ብቻ ነው። እንዲህ ማሰብ፣ መጨነቃችን ክፋት 
የለውም። ይህ ስሜት ገፋፍቶንም የአቅማችንን 
ልንገዛቸው መተባበራችን  ጤናማነት ነው። እኛ 
እንዲህ ቀናውን ስናስብ ግን በሌላ አጋጣሚ 
ልንሸወድ የምንችልባቸውን ማጭበርበሪያዎችንም     
አስቀድመን  ብንጠረጥር  ክፋት የለውም። እንዲህ 
ማድረጋችን አንድም ለራሳችን፣ ብሎም ለሌሎች 
ትምህርት ይሆናልና።

ይህ የሰሞኑ የማጣሪያ ቅናሽ ገበያ ጉዳይ  ሌላውንም 
አቅጣጫ እንድንታዘብ ያደርጋል። ሱቁን ለመልቀቅ 
የሚጣደፉ አንዳንድ ነጋዴዎች የእጆቻቸውን ዕቃዎች 
ፈጥነው ለመሸጥ የራሳቸውን ዘዴ ይጠቀማሉ። 
አብዛኞቹ የተመረጡና ዓይነ ገብ ሱሪዎችን፣ ሸሚዝና 
ጃኬቶችን በእጃቸው እያውለበለቡ የመጡበትን ሀገር 
ምንጭ ጭምር  አድምቀው ይጠራሉ።

   ወጪ ወራጅ  መንገደኞች በሚተራመሱበት 
ጎዳና  ውድ ተብዬዎቹ  የቡቲክ ልብሶች በታላቅ 
ቅናሽ ከመንገድ  መዘርጋታቸው የብዙዎችን ቀልብ  
ቢስብ አያስገርምም። ይህን  ተከትሎ የቱርክ፣ 
የጣልያን፣የአሜሪካ ስሪት ናቸው  የተባሉ  ልብሶች 
ለገበያ መቅረባቸው ደግሞ   ይበልጥ ግዢውን 
ያሰፋል፣ ገበያውን ያጦፋል።

ወዳጆቼ! አሁንም ልብ እንዲባል የሚያስፈልገው 

የአስተውሎቱ ጉዳይ ነው። አንዳንድ ሰዎች ከዓይናቸው 
ይልቅ ጆሯቸውን አበክረው ያምኑታል። በዚህ የታላቅ 
ቅናሽ ጥድፊያ ላይ እየሆነ ያለውም  ይኸው  ነው። 
አብዛኞቹ ችኩል ገዢዎቹ  የቱርክ የጣልያን፣ የአሜሪካ  
የሚባሉትን  እቃዎች እንደተባሉት ስለመገኘታቸው 
ለማጣራት ጊዜ አያገኙም፡ የሰሙትን አምነው 
ይቀበላሉ። የተጠየቁትን  ቆጥረው ይከፍላሉ።

አሁንም ገዢዎቹ ስለእውነታው የሚረዱት ዋል 
አደር ብለው  ሊሆን ይችላል። የገዙትን ሲለብሱትና 
ለሌሎች ሲያሳዩት። በርካሽ  ዋጋ ከታዋቂ ቡቲኮች 
መደርደሪያ እጃቸው የገባው  ድንቅ ልብስ ታዲያ  
ታሪክና መልኩ የተለያየ  ነው።  የቱርክ የተባለው፣ 
የቻይና፣ የጣልያን ተብሎ የተሸጠው ደግሞ  እዚሁ 
በሀገራችን የተመረተ የእጅ  ውጤታችን  ሆኖ ይገኛል።

ይህ ሁሉ ሆኖ በታላቅ ቅናሽና በማጣሪያ 
ሽያጭ ሥም ሲቸበቸብ የከረመው ልብስና ጫማ 
እንደተባለው እውነት አለመሆኑ ቆይቶ ይደረስበታል። 
ብዙዎች በጥድፊያና ችኮላ የሚፈጽሙት ስህተት  
ከጥቅም ይልቅ ኪሳራ ላይ ሊጥላቸው ግድ ነው። 

እንደ እኔ እምነት  እንዲህ አይነቶቹ  አጋጣሚዎች   
የሚከሰቱባቸው  እውነታዎች ሁሌም ይኖራሉ  
ለማለት አልደፍርም። ይህን መሰሉን ድርጊት 
የሚፈጽሙትም  ሁሉም  ባለቡቲኮችና  ነጋዴዎች  
አለመሆናቸውም ግልጽ ነው።  ምንም ይሁን ምንም  
ግን  ሸማቹ   በግዴለሽነት  የሚፈፅመው  ስህተት 
መልሶ ለጸጸትና ለንዴት  ሊጥለው  አይገባም ባይ ነኝ።

አንዳንዴ አተረፍ ባይ አጉዳይነት  ብዙዎችን 
ይጎዳል። አለማስተዋልና  ችኩልነትም ከትርፍ ይልቅ 
ለኪሳራ ይዳርጋል። ይህ  እንዳይሆን ደግሞ ልክ እንደ 
ጆሯችን ሁሉ  የእይምሮ አስተውሎታችንና የዓይናችን  
ትኩረት አብሮን ሊጓዝ ይገባል። ያለዛ የታላቁ ቅናሽ 
ታላቅ ኪሳራ አይነት አጋጣሚዎች  ከእኛው ጋር 
መሰንበት መቀጠላቸው  አይቀሬ ይሆናሉ።

ዓለም አቀፍ 

የእሥራኤል መንግሥት የሀገሪቱ አየር ኃይል ተዋጊ 
ጄቶች በሊባኖስ በሚገኙ የሄዝቦላ ዒላማዎችን እየደበደቡ 
መሆኑን አስታወቀ። በሌላ በኩል ሄዝቦላ የእሥራኤል 
ወታደራዊ ጣቢያዎችን ዒላማ ያደረጉ በመቶች የሚቆጠሩ 
ሮኬቶችን ወደ ሰሜናዊ እሥራኤል ማስወንጨፉን 
ጠቅሷል።

የእሥራኤል መከላከያ ሚኒስትር ትናንት ባወጣው 
መግለጫ ወደ እሥራኤል ሚሳኤሎችን እና ሮኬቶችን 
ለመተኮስ የሚደረጉ እንቅስቃሴዎች መታየታቸውን 
ተከትሎ እራስን የመከላከል እርምጃ እየተወሰደ ይገኛል 
ብሏል። “ይህን ስጋት ለመቀልበስ በተደረገ እራስን 
የመከላከል ተግባር አይዲኤፍ (የእሥራኤል መከላከያ 
ኃይል) አሸባሪዎችን ዒላማ ያደረገ ጥቃት እየፈጸመ 
ይገኛል” ሲሉ የእሥራኤል ጦር ቃል አቀባይ ዳንኤል ሃጋሪ 
ተናግረዋል።

የእሥራኤል መንግሥት ጥቃቱን መውሰድ 
ከመጀመሩ በፊት ሠላማዊ ሰዎች ሄዝቦላ ከሚገኝባቸው 
አካባቢዎች እንዲርቁ ማሳሰቢያ ተሰጥቷል ብሏል። 
በኢራን የሚደገፈው የሺዓ ሙስሊም ቡድን የሆነው 
ሄዝቦላ በበኩሉ መጠነ ሰፊ የሆነ የድሮን ጥቃት እሥራኤል 
ላይ መክፈቱን አስታውቋል። እሥራኤል ከሳምንታት 
በፊት የቡድኑን ከፍተኛ የጦር መኮንን መግደሏን ተከትሎ 
ሄዝቦላ የበቀል እርምጃ እንደሚወስድ ሲዝት መቆየቱ 
ይታወሳል።

ከዚህ በተጨማሪ እሥራኤል የሐማስ የፖለቲካ ቢሮ 
ኃላፊ የሆኑትን እስማኤል ሃኒዬን በኢራን መዲና ቴህራን 
መግደሏን ተከትሎ በመካከለኛው ምሥራቅ ሰፊ የሆነ 
ጦርነት መቀስቀሱ አይቀሬ ነው ሲባል ቆይቷል። የሄዝቦላን 
የድሮን ጥቃቶችን ተከትሎ እሁድ ንጋት ላይ በሰሜናዊ 
እሥራኤል በሚገኙ አካባቢዎች የማስጠንቀቂያ ደውሎች 
ሲሰሙ ነበር።

የእሥራኤል መከላከያ ኃይል ወደ 100 የሚጠጉ 
የጦር ጀቶቹ እየተሳፉ በሚገኙበት የአየር ድብደባ በ40 

እሥራኤል በሊባኖስ የሚገኙ የሄዝቦላ ዒላማዎችን 
በአየር መደብደብ ጀመረች

ቦታዎች የነበሩ በሺዎቹ የሚቆጠሩ የሄዝቦላ የሮኬት 
ማስወንጨፊያዎችን ማውደሙን አስታውቋል። 
የእሥራኤል የጦር ጀቶች የሄዝቦላን ሰው አልባ አውሮፕላን 
አየር ላይ ሲያወድሙ የሚያሳዩ ምስሎች ጭምር 
እየወጡ ነው። ሁለቱ ኃይሎች የወሰዷቸውን ወታደራዊ 
እርምጃዎች ተከትሎ በሰው እና በንብረት ላይ የደረሰው 
የጉዳት መጠን እስካሁን ድረስ አልታወቀም።

እንደ የእሥራኤል መከላከያ ኃይል ከሆነ ሄዝቦላ 
ከ150 በላይ ተተኳሾችን ከሊባኖስ ድንበር ሆኖ ወደ 
እሥራኤል ተኩሷል። የጦሩ ቃል አቀባይ ሃጋሪ እንዳሉት 
በምላሹ የእሥራኤል አየር ኃይል በደቡባዊ ሊባኖስ 
በሚገኙ ዒላማዎች ላይ ድበደባዎችን እየፈጸመ ይገኛል። 
ሄዝቦላ እስካሁን ድረስ 11 የእሥራኤል ወታደራዊ 
ጣቢያዎችን ዒላማ ያደረጉ 320 ሮኬቶችን ማስወንጨፉን 
አስታውቋል።

ቤት ሊዘርፍ የገባው 
ጣሊያናዊ ሌባ ቁጭ ብሎ 
መጽሐፍ ሲያነብ ተያዘ
ቤት ሊዘርፍ የገባው ጣሊያናዊ ዘራፊ ስለ ግሪክ 

ሚቶሎጂ [አፈ-ታሪክ] የሚተርክ መፅሐፍ ቁጭ ብሎ 
ሲያነብ መያዙ ተሰምቷል። የጣሊያን መገናኛ ብዙኃን 
እንደዘገቡት የ38 ዓመቱ ዘራፊ በጣሊያኗ መዲና 
ወደሚገኝ አንድ አፓርትማ በበረንዳ ተንጠልጥሎ ነበር 
የገባው። ግለሰቡ ሊዘርፍ ወዳሰብው ቤት ከገባ በኋላ 
ከአልጋው አጠገብ ስለ ሆሜር ኢሊያድ የሚተርክ 
መፅሐፍ ሲያገኝ ቁጭ ብሎ ማንበብ ይጀምራል። የ71 
ዓመቱ የቤቱ ባለቤት ከእንቅልፋቸው ነቅተው ሲመለከቱ 
ሌባው በመፅሐፉ ተመስጦ ሲያነብ ያገኙታል። የሌባው 
በቁጥጥር ሥር መዋል በመገናኛ ብዙኃን ከተነገረ በኋላ 
የመጽሐፉ ጸሐፊ ሌባው “አንብቦ እንዲጨርስ” አንድ 
ዕትም እንደሚልክለት ለመገናኛ ብዙኃን ተናግሯል።

መጽሐፍ ሲያነብ በቤቱ ባለቤት ዕይታ ውስጥ የገባው 
ሌባ ደንግጦ በገባበት በረንዳ በኩል ለማምለጥ ሲሞክር 
ነበር በቁጥጥር ሥር የዋለው። በቁጥጥር ሥር ከዋለ 
በኋላ በበረንዳ ተንጥልጥሎ የገባው የሚያውቀውን ሰው 
ለማግኘት እንደሆነ ለፖሊስ ተናግሯል።

“እኔ የማውቀው የእንግዳ ማረፊያ ቤት [ቤድ 
ኤንድ ብሬክፋስት] ውስጥ የገባሁ መስሎኝ ነው። 
መጽሐፉን ሳገኘው ጊዜ ማንበብ ጀመርኩ” ሲል ለፖሊስ 
ቃሉን ሰጥቷል ‘ዘ ጋድስ አት ሲክስ ኦክሎክ’ የተባለው 
መጽሐፍ ፀሐፊ የሆነው ጂዮቫኒ ኑቺ፤ ኢል ሜሳጌሮ 
ለተሰኘው ጣቢያ “የሚገርም ነው” ሲል ተናግሯል። “እጅ 
ከፍንጅ የተያዘውን ሰው አግኝቼ አንድ ዕትም ልሰጠው 
እፈልጋለሁ። ምክንያቱም በቁጥጥር ስር የዋለው እያነበበ 
ስለሆነ ንባቡን እንዲያጠናቅቅ እፈልጋለሁ” ብሏል።

“በጣም የሚገርም ነው። ሰብዓዊነትንም የሚያሳይ 
ነው” ብሏል ጸሐፊው። ሌባው በቁጥጥር ሥር ከመዋሉ 
በፊት ከሌላ ቤት የዘረፈው ነው የተባለ በጣም ውድ 
የሚባሉ ልብሶችን የያዘ ቦርሳ አዝሎ ነበር። ጸሐፊው 
ኑቺ በሰጠው ቃለ-ምልልስ ከግሪክ አማልክት መካከል 
በጣም የሚያደንቀው ሄርሜስ የተባለው የሌቦች አምላክን 
እንደሆነ ተናግሯል። ሄርሜስ ከግሪክ 12 የኦሊምፒያን 
አማላክት አንዱ ሲሆን የንግድ፣ ሀብት፣ ዕድል፣ እንቅልፍ፣ 
ቋንቋ እና ሌብነት አምላክ ነው ይባልለታል።  

የእሥራኤል ጠቅላይ ሚኒስትር ቤኒያሚን ኔታኒያሁ 
የደኅንነት ካቢኔያቸውን አስቸኳይ ስብሰባ መጥራታቸውን 
አስታውቀዋል የጠቅላይ ሚኒስትሩ ጽ/ቤት ኔታኒያሁ እና 
የመከላከያ ሚኒስትሩ ዮአቭ ጋላንት “ሁኔታዎችን በቴል 
አቪቭ ሆነው እየመሩ ነው” ብሏል። ከእሥራኤል እና 
ሐማስ ጦርነት በኋላ በመካከለኛው ምስራቅ ከፍተኛ 
ውጥረት መከሰቱን ተከትሎ እሥራኤል እና ሊባኖስ 
የተኩስ ልውውጥ ሲያደርጉ ቆይተዋል። ምዕራባውያን 
እና በመካከለኛው ምሥራቅ የሚገኙ ሀገራት ቀጣናውን 
ወደለየት ጦርነት ሊያስገባ ከሚችል እንቅስቃሴ እሥራኤል 
እና ሄዝቦላ እንዲታቀቡ ሲጠይቁ ቆይተዋል። የእሥራኤል 
እና የሄዝቦላ ጦርነት አይቀሬ ነው መባሉን ተከትሎ እንደ 
አሜሪካ፣ ዩናይትድ ኪንግደም፣ ካናዳ፣ ጀርመን እና 
ፈረንሳይ ያሉ ምዕራባውያን ሀገራት ዜጎቻቸውን ከሊባኖስ 
ሲያስወጡ ቆይተዋል።

አፋር ክልል

 አዲስ አበባ አስተዳደር

ንብረትነቱ የወ/ሮ ነኢማ ያሲን ኮድ 1- 06526 አፋ የሆነ  የተሽከርካሪ የሞተር ቁጥር  AK4AN4607141 

የሻንሲ ቁጥር MD6M14PA6N4A07504 የፊት ሰሌዳ ወድቆ የጠፋባቸው ስለሆነ በቁጥር አ/ብ/መ/ፖ/681/16 

በ27/11/2016 ከፖሊስ ባቀረቡልን ማስረጃ መሰረት በሌላ ምክንያት ይዤዋለሁ የሚል ካለ ይህ ማስታወቂያ 

ከወጣበት  ቀን ጀምሮ በ15 ቀን ውስጥ ሪፖርት እንዲያደርጉ እያሳወቅን በተባለው ጊዜ ካልቀረቡ ለአመልካች 

ተለዋጭ ሰሌዳ  የሚሰጣቸው መሆኑን እንገልጻለን፡፡

በአፋር ብሔራዊ ክልላዊ መንግሥት የመንገድ ልማትና ትራንስፖርት ቢሮ 

በከሳሽ አ/አ ውሃና ፍሳሽ ባለስልጣን እና በተከሰሽ አቶ ግርማው እንዳየሁ ዋሴ ክስ የቀረበባቸው መሆኑን አውቀው 

ለ23/12/16 ዓ.ም በ8፡00 ሰዓት የተቀጠረ ስለሆነ በቀነ ቀጠሮው አ/አ/ከ የመ/ደ/ፍ/ቤት ቦሌ ምድብ 4ኛ ፍ/ብሄር 

ችሎት እንዲቀርቡ ፍ/ቤቱ አዟል፡፡ ተከሳሽ ባይቀርቡ መልስ በፁሁፍ የማቅረብ መብታቸው እንደሚታለፍ ፍ/

ቤቱ አዟል፡፡ 

በአዲስ አበባ ከተማ የመጀመሪያ ደረጃ ፍ/ቤት ቦሌ ምድብ ችሎት

ማስታወቂያ
በአቶ ወ/አምላክ ወ/ፃዲቅ ስም ካርታ ቁጥር ወ/252/2/76 የቦታ ስፋት 375 ካ.ሜ የሆነው የይዞታ ማረጋገጫ 
የጠፋባቸው መሆኑን በ25/10/2016 ዓ.ም ምትክ እንዲሰጣቸው ጠይቀዋል፡፡
በመሆኑም የማረጋገጫ ካርታው ወድቆ ያገኘ ወይም በእዳ ይዤዋለሁ የሚል ማንኛውም አካል ይህ ማስታወቂያ 
ከወጣበት ቀን ጀምሮ በ30 ቀናት ውስጥ ካላመለከተ ለአመልካች የይዞታ ማረጋገጫ በምትክ የምንሰጥ መሆኑን 

እናሳውቃለን፡፡

በማዕከላዊ ኢትዮጵያ ክልል የጉራጌ ዞን አስተዳደር የወልቂጤ ከተማ ማዘጋጃ 

ቤታዊ አገልግሎት ጽ/ቤት

ማስታወቂያ
በአቶ አሳምር ደጄኔ ስም ካርታ ቁጥር አክ/ከ/ማ/1324/2012 የቦታው ስፋት 269.5 ካሜ  የሆነው 
የይዞታ ማረጋገጫ የጠፋባቸው መሆኑን በ7/12/2016 ዓ.ም አመልክተው ምትክ እንዲሰጣቸው 
ጠይቀዋል፡፡ በመሆኑን የማረጋገጫ ካርታው ወድቆ ያገኘ ወይም በእዳ ይዤዋለሁ የሚል ማንኛውም 
አካል ይህ ማስታወቂያ ከወጣበት ቀን ጀምሮ በ30 ቀናት ውስጥ ካለመለከት ለአመልካች የይዞታ 
ማረጋገጫ በምትክ የምንሰጥ መሆኑን እናሳውቃለን፡፡

በማዕከላዊ ኢትዮጵያ ክልላዊ መንግሥት ጉራጌ ዞን አስተዳደር የወልቂጤ 

ከተማ ማዘጋጃ ቤታዊ አገልግሎት ጽ/ቤት

ማስታወቂያ
አቶ ተስፋማርያም ወ/ስላሴ ስም ተመዝግቦ የሚገኘው ይዞታ በቂርቆስ ክፍለ ከተማ ወረዳ 11 የቤት ቁጥር  272 የካርታ 
ቁጥር 24343 የሆነው የይዞታ ማረጋገጫ ካርታ ስለጠፋባቸው በማንኛውም ምክንያት አግኝቸዋለሁ /ይዤዋለሁ/ 
የሚል ካለ ይህ ማስታወቂያ ከወጣበት እስከ 90 ቀን /ዘጠና ቀን/ ድረስ ጽ/ቤታችን ቀርበው እንዲያሳውቁ ካልቀረቡ 
ግን በምትኩ ሌላ ሰርተፍኬት የሚሰጣቸው መሆኑን እናሳውቃለን።

በአዲስ አበባ ከተማ አስተዳደር የቂርቆስ ክ/ከተማ የመሬት ይዞታ 
ምዝገባና መረጃ ጽ/ቤት 

የሙያ ምዝገባና ፈቃድ ሰርተፍኬት መጥፋት ማስታወቂያ
አቶ ሽመልስ ማሙዬ አስፋው የተባሉ በPharmacy Professional በአዲስ አበባ ከተማ አስተዳደር ምግብና 
መድኃኒት ባለስልጣን የተመዘገቡ ሲሆን የሙያ ፈቃድ ሰርተፊኬት ጠፋብኝ ብለው በ03/12/2016 ዓ.ም ከፖሊስ 
በተጻፈ ማስረጃ አመልክተዋል፡፡ ስለሆነም  የተጠቀሰውን የሙያ ፈቃድ ሰርተፍኬት ወድቆ ያገኘ ወይንም 
በእዳ ይዤዋለሁ የሚል በአንድ ወር ጊዜ ካላመለከተ ተለዋጭ የሙያ ፈቃድ ሰርተፍኬት የሚሰጥ መሆኑን 
እናስታውቃለን።

በአ/አበባ ከ/አስተዳደር የምግብና መድኃኒት ባለስልጣን

INVITATION FOR BID
TENDER Ref. No. NCB/OCC-073/2024

Oromia Construction Corporation (OCC) has intended to invite eligible bidders for the 
purchases of different size of steel production Casing and Observation Pipe for different 
Dirilling project interested bidders are invited to participate for the purchase of the item/
items mentioned above on the  basis of the following conditions.
1. Those who owned renewed relevant license, Supplier's Registration Certificate, 

VAT Reg.  Certificate, TIN Number & Tax Clearance letter can purchase a complete 
bidding document upon payment of non-refundable Birr 400.00(Four Hundred) in 
cash.

2. Obligatory to provide bid security of Birr 400,000.00 (Four Hundred Thousand) in 
the form of C.P.O or unconditional bank guarantee.

3. Bid will be closed on September, 12/2024 G.C at 2:00 P.M. and opened on the same 
date at 2:30 PM.

4. OCC reserves the right to accept or reject partially or the entire bid.
Address: Procurement Directorate at Kality

Road in front of Drivers Training Center Near CCRDA
+251-11-439-01-50 FAX. NO. 0114396476/0114390546/0114396594

Oromia Construction Corporation 

ነፃ ሃሳብ
    አዲስ ዘመን   ሰኞ ነሐሴ 20 ቀን 2016 ዓ.ም

ፖለቲካ እና ወቅታዊ

ሰው መሆን 

የኢትዮጵያ ከጎረቤት ሀገራት ጋር ዘመናትን 
የተሻገረ ጠንካራ ዲፕሎማሲያዊ ወዳጅነት 
ያላት ሀገር መሆኗ ይታወቃል። አልፎ አልፎ 
ከሚከሰት አለመግባባትና ግጭት ባሻገር ስኬታማ 
የሚባል የኢኮኖሚ፣ ፖለቲካዊና ማህበራዊ 
ትስሰሮችን ፈጥራ እስካሁን መቆየት ችላለች። 
ቀጣናው የተረጋጋ እንዲሆን  የአንበሳውን ድርሻ 
በመውሰድም ትታወቃለች።  የሰላም አስከባሪ 
ሃይሎችን በመመደብ ግጭትና ጦርነት ባለባቸው 
እንደ ሶማሊያና ሱዳን ባሉ ሀገራት በማሰማራት 
የወሰደችው ሃላፊነትም ከዋና ዋናዎቹ ሚናዎቿ 
መካከል የሚጠቀስ ነው። 

ኢኮኖሚውንም ብንመለከት ኢትዮጵያ 
የአፍሪካ ሀገራት በተለይም ጎረቤቶቿ  የገበያ ትስስር 
እንዲፈጥሩ በአፍሪካ ህብረት፣ በኢጋድ በሌሎች 
መሰል የግንኙነት መድረኮች ላይ ስትሞግት 
ቆይታለች። ነፃ የንግድ ኮሪደር በሀገራቱ መካከል 
እንዲኖር ለማስቻልም ያላሰለሰ ጥረት አድርጋለች። 
ከምእራባውያን ተፅእኖ የተላቀቀ የእርስ በእርስ 
ንግድ ትስስር መፍጠር አፍሪካን ከኋላቀርነት 
ለማላቀቅ ፍቱን መድሃኒት መሆኑን፤ ለማስገንዘብና 
ትብብር እንዲፈጠር ለማስቻል ተደጋጋሚ ጥረቶችን 
አድርጋለች፤ አሁንም እያደረገች ትገኛለች።

ኢትዮጵያን ጨምሮ በጎረቤት ሀገራትና 
በአፍሪካውያን መካከል በሚከሰት የብሄራዊ ጥቅም 
ግጭት እና ፖለቲካዊ ልዩነት ሳቢያ የሚደርሰውን 
ጥፋት ለመቀነስ አፍሪካዊ መፍትሄ መፈለግ ነፃና 
ሉአላዊት አህጉርን ለፍጠር ያስችላል የሚል ፅኑ 
እምነትም አላት። ለዚህ ነው ይህንን መርህ አጥብቃ 
በመያዝ አቋሟን ስታራምድ የቆየችው።  ከጎረቤት 
ሀገሮቿና እንደ ግብፅ ካሉ በቀጣናው ላይ ልዩ 
ፍላጎት ካላቸው ሀገራቶች ጋር በአፍሪካ ማእቀፍ 
ውስጥ መፍትሄ ለመፈለግም ተደጋጋሚ ጥረቶችን 
ለማድረግ ሙከራዎችን ታደርጋለች።

ኢትዮጵያ ‹‹ብሄራዊ ጥቅሞቼ ናቸው›› 
ካለቻቸው ዋና ዋና ጉዳዮች መካከል ‹‹የባህር በር 
የማግኘት ተፈጥሯዊና ሕጋዊ መብት›› እንዲሁም  
‹‹የአባይ ወንዝን በፍትሃዊነት በጋራ የመጠቀም 
አጀንዳ›› ቀዳሚዎቹ ናቸው። እነዚህ ሁለት 
አጀንዳዎች የኢትዮጵያ የኢኮኖሚ እድገት ነፃነት 
ሁለንተናዊ በሆነ መልኩ  እንደሚያረጋግጡ 
ታምኖባቸዋል። 

አሁን በሥልጣን ላይ የሚገኘው መንግሥትም 
ሆነ ያለፉት መንግሥታት በአንድም ሆነ በሌላ 
መንገድ እነዚህን አጀንዳዎች እውን ለማድረግ 
የተለያዩ ሙከራዎችን ሲያደርጉ ቆይተዋል። የዓባይ 
ግድብ እውን መሆን እና ግንባታው መጀመር ለዚህ 
ርምጃ እንደ ምሳሌ ልንወስደው እንችላለን። ከዚህ 
ባሻገር አሁን በሥልጣን ላይ የሚገኘው በብልፅግና 
ፓርቲ የሚመራው መንግሥትም የዓባይ ግድብን 
ማጠናቀቅ እንዲሁም ሕጋዊ መሠረትን በተከተለ 
አግባብ የባህር በር እንድታገኝ ለማስቻል በርካታ 
ሥራዎችን እየሠራ ይገኛል። 

ይሁን እንጂ ይሄ ተግባር አልጋ በአልጋ በሆነ 
መንገድ እየተፈፀመ ያለ ጉዳይ አይደለም።  የዓባይ 
ግድብ ሥራ ለማጠናቀቅ ከሚያስፈልገው አቅም 
ጀምሮ ‹‹ግድቡ ብሄራዊ ጥቅማችንን ይነካል›› 
ባሉ እንደ ግብፅ ባሉ ሀገራት ፈታኝ ጉዳዮች 
በየጊዜው ይገጥሙታል። ባለፉት ዓመታት 
ተደጋጋሚ ድርድሮች፣ እሰጣ ገባዎችን  ሀገራችን 
አስተናግዳለች። እስካሁን ባልተጠናቀቀው በዚህ 
ድርድርም አያሌ ፖለቲካዊ ትርፎች  እና ድሎች 
የተገኙ ቢሆንም የተቋጨና የተደመደመ ነገር 
የለም። 

ግብፅ በጠረጴዛ ዙሪያ ከሚደረገው የሶስትዮሽ 
ድርድር ባሻገር ኢትዮጵያ ላይ ፖለቲካዊና 

ወታደራዊ ጫናዎችን ለማድረግ የማትፈነቅለው 
ድንጋይ የማትጎነጉነው ሴራ የለም። በተደጋጋሚ 
ጊዜ  የሚደረጉ የድርድር መድረኮችን ከማቋረጥና 
እንዳይካሄዱ እንቅፋት ከመሆን ጀምሮ ‹‹ፍላጎቴን 
እውን ያደርግልኛል›› ያለችውን አማራጮች 
ሁሉ አሟጣ እየተጠቀመቸ ትገኛለች።  ከዚህ 
ስልት መካከል አንዱ የኢትዮጵያ ጎረቤቶች 
በእርሷ (በግብፅ) ጎራ እንዲሰለፉ የማድረግ 
እንቅስቃሴ አንዱ ነው። ‹‹ይሄንን ስልት በምን 
መልኩ ተፈፃሚ እያደረገችው ይሆን?›› የሚለውን 
ከዚህ እንደሚከተለው በማስቀምጠው አመክንዮ 
ለማስረዳት እሞክራለሁ።

ኢትዮጵያ የመልማት ፍላጎቷን  እና ሁለንተናዊ 
እድገቷን ለማረጋገጥ ‹‹ቁልፍ ማስፈፀሚያዎቼ 
ናቸው›› ብላ ካስቀመጠቻቸው ጉዳዮች መካከል 
በተፈጥሯዊና ሕጋዊ መብት የተደገፈው የባህር በር 
ባለቤት የመሆን ጥያቄ አንዱ ነው። ይህን ጥያቄ 
ተቀባይነት እንዲያገኝ ደግሞ የቀይ ባህር ተጋሪ 
ጎረቤት ሀገራት ቀና ምላሽና ሚና ከፍተኛ ነው። 

ኢትዮጵያ ይህንን ፍላጎቷን ማንሸራሸር 
ከጀመረችበት ጊዜ አንስቶ የሚወጡ መረጃዎች 
እንደሚያመለክቱት (ከሱማሌ ላንድ በስተቀር) 

ሁሉም ሀገራት በጎ ምላሽ ሲሰጡ አልተስተዋለም። 
እንዲያውም አጀንዳውን የመልማትና ሕጋዊ 
መብትን የመጠየቅ ሳይሆን ‹‹የጠብ አጫሪነት›› 
አድርገው በመውሰድ ከፍተኛ ቁጣና ንዴትን 
እያንፀባረቁ (እንደ ሱማሌ አይነቶቹ) ይገኛሉ። 
አንዳንዶቹም ከዚህ ቀደም በወደብ ኪራይ ሲያገኙት 
የነበረውን የደለበ ጥቅም እንደሚያሳጣቸው 
በማመን ከጥያቄው በተቃራኒ በመቆም የኢትዮጵያን 
የእድገት ግስጋሴ ለመግታት ከሚማስኑት ተርታ 
ተሰልፈው ተመልክተናቸዋል።

ከላይ ያነሳነው የኢትዮጵያ የባህር በር 
ጥያቄና የጎረቤት ሀገራት አሉታዊ ምላሽ ደግሞ 
ለግብፅ አዲስ የሴራ ጉንጉን እንድትጠልፍ ቀዳዳ 
ከፍቶላታል። ‹‹የዓባይ ወንዝን ድርሻ ጠቅልዬ 
ካልወሰድኩ›› በሚል እብሪተኝነት አንዴ ስታብጥ 
አንዴ ደግሞ ስትተነፍስ የምትታየው ግብፅ 
ኢትዮጵያን በማተራመስና ከጎረቤት ሀገራቶች ጋር 
በመነጠል እቅዷን ተግባራዊ ለማድረግ ደፋ ቀና 
ስትል እየታየች ነው። ለዚህ ፍላጎቷ መሳካት ደግሞ 
የኢትዮጵያ የባህር በር ጥያቄና የአንዳንድ ሀገራት 
አሉታዊ ምላሽ የተመቻቸ አጋጣሚን ፈጥሮላታል። 
ለመሆኑ ግብፅ በዚህ ጉዳይ ላይ ምን እያደረገች 
ትገኛለች?

ግብፅ በዓባይ ጉዳይ ላይ ተፈፃሚ እንዲሆን 
የምትፈልጋቸው የቅኝ ዘመን ውሎች ተግባራዊ 
እንዲሆኑ የኢትዮጵያን እጅ መጠምዘዝ 
ትፈልጋለች። ከዚያ በተጨማሪ በቀይ ባህር ላይ 
ኢትዮጵያ ሚና እንዳይኖራት ትሻለች፤ ይህንን 
ደግሞ በቀጥታ ማድረግ አልቻለችም። በመሆኑም 
እንደ ሁለተኛ አማራጭ ኢትዮጵያን በወታደራዊ 
አቅም ማስፈራራት፣ ከበባ ለማድረግ መሞከር፣ 
ጎረቤት ሀገራትን ከኢትዮጵያ በተቃራኒ እንዲቆሙ 
ማባበል፣ ለፍላጎቶቻቸው እውን መሆን (የባህር በር 
ጥያቄ የተመለከተ) ሁነኛ አጋርና ደጋፊ እንደሆነች 
ማሳየት የመሳሰሉት ርምጃዎች እየተከተለቻቸው 
ከሚገኙ ስልቶች ውስጥ ጥቂቶቹ ናቸው። ለዚህ 
ጉዳይ የቅርብ ጊዜ ማስረጃዎችን እንደሚከተለው 
ለማንሳት እንሞክር። 

ከሰሞኑ ግብፅና ሶማሊያ ወታደራዊ ስምምነት 
ማድረጋቸውን ከዓለም አቀፍ መገናኛ ብዙሃን 
ሰምተናል። በሱዳን የእርስ በእርስ ጦርነት በቀጥታ 
ተሳታፊ በመሆን ምንም እንኳን ሙከራው 
የተሳካ ባይሆንም የምታራምደውን ፖሊሲ 
የሚያስፈፅጽምላት መንግሥት ለመመስረት ደፋ 
ቀና እያለች ትገኛለች። ከሁሉ በላይ ግን በኢትዮጵያ 
የባህር በር ጥያቄና ተፈፃሚነት ዙሪያ ከፍተኛ 
ተቃውሞ እያነሳች በምትገኘው ጎረቤት ሀገር 
ሶማሊያ አማካኝነት ሰፊ የሴራ በር እየከፈተች 
ነው። ለዚህ ደግሞ በሶማሊያ ምድር የጦር ካምፕ 
ለማቋቋም የጀመረችው እንቅስቃሴ ተጠቃሽ ነው። 

ግብፅ ኢትዮጵያን ከጎረቤት ሀገራቶች 
ጋር ለማቃቃር ጥቃቅን ስንጥቆች እየፈለገች 
እየተወሸቀች ነው። በተለይ ከቀይ ባህር ፖለቲካዊና 
ኢኮኖሚያዊ ተፅእኖ እንደተገለለች እንድትቆይ 
ትሻለች። ለዚህ እንዲበጃት ደግሞ እንደ ሶማሊያ 
ላሉ ሀገራት ተቆርቋሪና መብት አስጠባቂ ሆና ብቅ 
ብላለች። ይሄ ለኢትዮጵያ ጠንካራ የጠብ አጫሪነት 
መልእክት ያዘለ ነው። ለዚህ ነው ለግብፅ ተቀያያሪ 
ስልት ተመጣጣኝ ምላሽ መስጠት የሚያስፈልገው። 
ለመሆኑ ከፊት ለፊት በዲፕሎማሲና በድርድር 
እንዲሁም በሕጋዊ መንገድ ፍላጎቶቿን 
አስጠብቃለሁ በማለት የምታደናግረውና ከጀርባ 
ደግሞ ድብቅ አጀንዳ በመያዝ ሴራ ለምትጎነጉነው 
ግብፅ ማርከሻ መፍትሄው ምን ይሆን? 

የመጀመሪያውና ዋንኛው ጉዳይ ኢትዮጵያ 
ከጎረቤት ሀገራቶች ጋር ያላት ዲፕሎማሲያዊ 
ወዳጅነት ቀድሞ ከነበረው በተሻለ ለማጠናከ 
የሚያስችሉ ተግባራትን ማከናወን ነው። በተለይ  

በባህር በር ጉዳይ ኢትዮጵያ የማንንም ሉዓላዊነት 
የመዳፈር አሊያም ጥቅምን የማሳጣት ሳይሆን 
የራሷን ብሄራዊ ጥቅም ፍፁም ሕጋዊና ተፈጥሯዊ 
በሆነ መንገድ ለማስጠበቅ ጥረት እያደረገች 
ስለመሆኑ በተደጋጋሚ ማረጋገጥ ያስፈልጋል። 

ተከታታይ ውይይቶችንና ማብራሪያዎችን 
እንዲሁም ወዳጅነት ላይ የተመሠረተ ግንኙነቶችን 
ማድረግም ይጠበቅባታል። ይሁን እንጂ  ይህ 
መንገድ የሀገሪቱን ብሄራዊ ጥቅም በሚጎዳ 
መንገድ መፈፀም የለበትም። እንደሚታወቀው 
‹‹ግብፅ በግልፅ ከኢትዮጵያ ጋር የጥቅም ግጭት 
ውስጥ ናቸው›› ብላ ከምታስባቸው ጎረቤቶቿ ጋር 
ያለውን ልዩነት ይበልጥ ለማስፋት እየሠራች ነው። 
ኢትዮጵያ ደግሞ ከዚህ በተቃራኒው በመሄድ 
ከእነዚህ ሀገራት ጋር ዲፕሎማሲያዊ ወዳጅነትን 
ሊያጠናክር በሚችል መንገዶች ላይ ንግግር 
መጀመር ይኖርባታል። 

ሌላውና መሠረታዊው ጉዳይ የኢትዮጵያ 
የባህር በር ጥያቄና ፍላጎት በቅርብ ጊዜ ውስጥ 
ተግባራዊ የሚሆንበት መንገድን መፈለግ ነው። 
ለዚህም ሕጋዊ መንገድን የተከተለ የኢትዮጵያን 
ታሪካዊ፣ ተፈጥሯዊ የባህር በር የማግኘት መብትን 
የሚያስጠብቅ ዓለም አቀፍ፣ አህጉር አቀፍ 
ጫናዎችን አጠናክሮ መቀጠል ያስፈልጋል። ይህንን 
ማድረግ ሲቻል ግብፅ ሆኖ ማየት የማትሻውን 
የኢትዮጵያ የቀይ ባህር ባለቤትነት እና ኢኮኖሚያዊ  
ተጠቃሚነት ማስፈን ይቻላል። ከዚህ ጋር 
ተያይዞም የኢትዮጵያ በቀይ ባህር ላይ የሚኖራት 
ተፅእኖ ማደግ ለጎረቤት ሀገሮች ዋስትና እንጂ ስጋት 
እንደማይሆን ማረጋገጥ ተገቢ ነው። በዚህ ሂደት 
ውስጥ የግብፅ ቀጣናው ላይ ማንጃበብ ረብ የለሽ 
ማድረግ ያስችላል።

እንደሚታወቀው ከዛሬ 14 ዓመት በፊት 
የዓባይ ግድብን መሠረተ ድንጋይ ስናስቀምጥ 
የግብፅ መንግሥት ቁጣና ጫጫታ ጎልቶ ይሰማ 
ነበር። ማስፈራሪያና ዛቻውን፣ ወታደራዊ ጡንቻን 
ለማሳየት ይደረግ የነበረውን ሩጫ፣ ዲፕሎማሲያዊ 
የበላይነት አግኝቶ ኢትዮጵያን ከዓለም መድረክ 
ላይ ለማስገለል የነበረውን ውክቢያ፣ ለጉድ ነበር። 
እንዲያውም ያንን ሁሉ የተመለከተ ‹‹ዛሬ ግድቡ 
ይጠናቀቃል›› የሚል ግምት አልነበረውም። 
ይሁን እንጂ ውሻው እንደጮህ ግመሉም 
ጉዞውን እንደቀጠለ እዚህ ደርሰን እውነታውን 
ተመልክተናል። 

ዛሬስ? ዛሬም ከዚህ የተለየ ነገር እንደሌለ የግብፅ 
መንግሥት እንዲገነዘብ ማድረግ ያስፈልጋል። 
በወታደራዊ ስምምነትና ከበባ፣ ኢትዮጵያን ከጎረቤት 
ሀገሮች ጋር በማቃቃር፣ በዓለም አቀፍ ክስና እሩጫ 
የሚቀየር አቋም አለመኖሩን ማስረገጥ ይገባል። 
‹‹የባህር በር ይገባኛል›› ጥያቄ በዚህ ውዥንብርና 
ሁካታ የሚቆም አለመሆኑን ኢትዮጵያውያን ግልፅ 
ማድረግ ይጠበቅብናል። መንግሥት የጀመረውን 
ዲፕሎማሲያዊ ጥረት አጠናክሮ መቀጠል አለበት። 
በብዙ ጩኸት መካከል ዓባይን መገደብና ሃይል 
ማመንጨት እንደቻልነው ሁሉ የባህር በር 
ፍላጎታችንንም ከጎረቤቶቻችን ጋር ሳንቃቃር እና 
ብሄራዊ ጥቅማችንን ሳንጎዳ እንደምናሳካ ማሳየት 
ይኖርብናል።   

ይህ ሲሆን ቀደምት ከአባቶቻችን ጀምሮ 
ልናሳካው የምንሻው የአፍሪካውያንን መተባበር፣ 
ኢኮኖሚያዊና ማህበራዊ ትብብር፣ ዲፕሎማሲያዊ 
ወዳጅነትና በጋራ የመልማት ህልም እውን 
ማድረግ እንችላለን። ከሁሉ በላይ ግን ሁሌም 
በኋላ ቀርነታችን፣ በድህነታችን እና በራሳችን 
የተፈጥሮ ሀብት ገዝፋ በመውጣት የበይ ተመልካች 
እንድንሆን ለምትሻው ግብፅና ለተቀያያሪው የሴራ 
ስልቷ የማንበገር መሆናችንን በድጋሚ የምናሳይበት 
ይሆናል። ሰላም!!

ተቀያያሪውን የግብፅ ስልት ያገናዘበ ምላሽ ለመስጠት

ግብፅ በዓባይ ጉዳይ 
ላይ ተፈፃሚ እንዲሆን 

የምትፈልጋቸው የቅኝ ዘመን 
ውሎች ተግባራዊ እንዲሆኑ 

የኢትዮጵያን እጅ መጠምዘዝ 
ትፈልጋለች። ከዚያ በተጨማሪ 

በቀይ ባህር ላይ ኢትዮጵያ 
ሚና እንዳይኖራት ትሻለች፤ 

ይህንን ደግሞ በቀጥታ 
ማድረግ አልቻለችም



ዓለማየሁ ግዛው
 
የ33ኛው ኦሊምፒክ አዘጋጇ ፓሪስ ከሳምንታት 

እረፍት በኋላ 17ኛውን የፓራሊምፒክ ጨዋታዎችን 
ለማስተናገድ ዝግጅቷን አጠናቃ እንግዶቿን በመቀበል 
ላይ ትገኛለች። ውድድሩ ከነገ በስቲያ በርካታ የዓለም 
ሀገራትን በተለያዩ የጉዳት ዓይነቶችና ስፖርቶች 
ለማፋለም በይፋ ጅማሬውን ያደርጋል። የኢትዮጵያ 
ፓራሊምፒክ ብሔራዊ ቡድን ከተሳታፊ ሀገራት አንዱ 
ሲሆን በሀገር ቤት የነበረውን የሁለት ወራት ዝግጅት 
አጠናቆ ወደ ውድድሩ ሥፍራ አቅንቷል።

  እአአ በ1960 ሮም ላይ የተጀመረውን 
ፓራሊምፒክ ፓሪስ በታሪኳ ለመጀመሪያ ጊዜ 
ታስተናግዳለች። ኢትዮጵያ ዘንድሮ በመድረኩ ለ 
6ኛ ጊዜ በአራት አትሌቶችና በሁለት አሯሯጮች 
ትሳተፋለች። በ2020ው የቶኪዮ ፓራሊምፒክ 
ጨዋታዎች በሶስት አትሌቶች ተሳትፋ በአንድ የወርቅ 
ሜዳሊያ ከዓለም ሀገራት 56ኛ ደረጃን በመያዝ 
ማጠናቀቋ ይታወሳል። 

የኢትዮጵያ ፓራሊምፒክ ቡድን ለተሳትፎው 
በሆቴል ተሰባስቦ ዝግጅቱን ከጀመረ የቆየ ሲሆን 
በሚደረግለት ውስን ድጋፍ ልምምዱን ሲያጠናክር 
ቆይቷል። ለመገናኛ ብዙሃን የቡድኑን ዝግጅት 
በተመለከተ መረጃ ለማግኘት አስቸጋሪ በነበረው 
የዝግጅት ጊዜ፣ በኢትዮጵያ ስፖርት አካዳሚ ሜዳ 
መምና በተለያዩ ቦታዎች የአየር ንብረቱን እና 
የውድድር ሥፍራውን ያማከለ ልምምድ ሲደረግ 
ቆይቷል። ቡድኑ ምንም እንኳን እንደሌሎቹ 
መድረኮች ሰፊ ትኩረት ባይሰጠውም፤ ከዚህ ቀደም 
ከነበሩት ውድድሮች የተሻለ ውጤት በማምጣት 
በቶኪዮ ፓራሊምፒክ ጨዋታዎች የተመዘገበውን 

ስፖርት

ደረጃ ለማሻሻል ትልቅ ተስፋ ተጥሎበታል። 
ኮሚቴው ስለ ቡድኑ ዝግጅት ለመገናኛ ብዙኃን 

መረጃ ለመስጠት ያልቻለበትን ምክንያት ለውድድሩ 
የሚያስፈልገው ገንዘብ በወቅቱ ባለመለቀቁና ስለ 
ጉዞው እርግጠኛ እንዳልሆነ በተደጋጋሚ ሲገልጽ ነበር። 
ዝግጅቱን በማጠናቀቅ በባህልና ስፖርት ሚኒስቴር እና 
በፓራሊምፒክ ኮሚቴ ሥራ አስፈጻሚ አማካኝነት 
ነሐሴ 16/2016 ዓ.ም ይፋዊ ሽኝትና የባንዲራ ርክክብ 
በማድረግ ትናንት ምሽት ፓሪስ ገብቷል። 

ኢትዮጵያ በሁለቱም ጾታዎች በፓራ አትሌቲክስ 
ውድድር የምትሳተፍ ሲሆን በአራት የጉዳት ዓይነቶች 
አራት አትሌቶችን አሳትፋ በውጤት ለማጠናቀቅ 
ትፎካከራለች። በዚህም መሠረት በ1 ሺ 500 ሜትር 
ርቀት በአራት የጉዳት ዓይነቶች ትወከላለች። በቶኪዮ 
ፓራሊምፒክ ጨዋታዎች ለኢትዮጵያ በታሪክ 
የመጀመሪያውን የወርቅ ሜዳሊያ ያስገኘችው አትሌት 
ትዕግስት ገዛኸኝ በጭላንጭል (T-13) ለውጤት 

ከሚጠበቁት ግንባር ቀደም አትሌቶች አንዷ ናት። 
ለመጀመሪያ ጊዜ በፓራሊምፒክ ጨዋታዎች ሀገርን 
የምትወክለው አትሌት ያየሽ ጌቴ ደግሞ በአይነስውር 
(T-11) ትወዳደራለች። አትሌት ይታያል ስለሺ ይግዛው 
በበኩሉ በአይነስውር ጭላንጭል (T-12) በተመሳሳይ 
ርቀት ይካፈላል። በቶኪዮው ፓራሊምፒክ 
ጨዋታዎች ሀገሩን የወከለው አትሌት ገመቹ አመኑ 
ብቸኛው የእጅ ጉዳት ምድብ ተወዳዳሪ (በT-46) 
በመሆን ለሜዳሊያ ከሚጠበቁ አትሌቶች መካከል 
አንዱ ነው። በተጨማሪም ሁለት አጋዥ አሯሯጮች 
ለነዚህ አትሌቶችን ድጋፍ ይሰጣሉ።

አብዛኞቹ አትሌቶቹ ልምድ ያላቸው ከመሆኑም 
ባሻገር ከወራት በፊት ጃፓን ኮቤ ከተማ በተካሄደው 
የዓለም ፓራሊምፒክ ቻምፒዮና 2 ወርቅና አንድ 
የብር ሜዳሊያ በማምጣት ለዚህ ውድድር መመረጥ 
ችለዋል።  በወቅቱ ኢትዮጵያ አራት አትሌቶችን 
አሳትፋ 2 የወርቅ፣ 1 ብር እና 1 ዲፕሎማ በማስመዝገብ 

ከዓለም 24ኛ ደረጃን በመያዝ ማጠናቀቅ ችላለች። 
ከውድድሩ መልስ ወደ ሀገር ሲመለሱ ባስመዘገቡት 
ውጤት ልክ አቀባበልና ድጋፍ ባለመደረጉ አትሌቶች 
ቅር እንደተሰኙ ጠቅሰው፣ በዚህኛው ውድድር የተሻለ 
ድጋፍና አቀባበል መኖር እንዳለበት አሳስበዋል።  
በአሠልጣኝ ንጋቱ ሀብተማርያም አማካኝነት ላለፉት 
ሁለት ወራት ባልተመቻቸ ሁኔታ ውስጥም ቢሆን 
በአሠልጣኙና በአትሌቶቹ ትጋት ጠንካራና ለውጤት 
የሚያበቃ ዝግጅታቸውን በማድረግ በውድድሩ 
ሥፍራ ከትመዋል። 

የክረምት ፓራሊምፕክ ጨዋታዎች ዓለም አቀፍና 
ብዙ ስፖርቶችን በማቀፍ የሚከናወን ውድድር ሲሆን 
በተለያዩ የጉዳት ዓይነቶች ውስጥ ያሉ አትሌቶች 
ይካፈሉበታል። እነዚህ የመንቀሳቀስ ችግር፣ የተለያዩ 
የአካል ክፍሎች ጉዳት፣ የአይነ ስውርነት እና የአእምሮ 
እድገት ውስንነት ያለባቸውን ስፖርተኞችን አቅፎ 
ለደረጃና ሜዳሊያ የሚያፎካክር የስፖርት መድረክ 
ነው።

ውድድሩ እአአ ከነሐሴ 28 እስከ መስከረም 
8/2024 ዓ.ም በመካሄድ ፍጻሜውን ያገኛል። ዘንድሮ 
በሁሉም የጉዳት ዓይነቶች 186 ሀገራት ይሳተፉበታል 
ተብሎ በሚጠበቀው ውድድር ከ4ሺ በላይ የፓራ 
ስፖርተኞች በ22 ስፖርቶችና 529 የውድድር ዓይነቶች 
ለአስራ ሁለት ቀናት የሚያደርጉት ፉክክር ይጠበቃል። 
እስከ አሁን በተካሄዱ የፓራሊምፒክ ጨዋታዎች 
አሜሪካ በ808 ወርቅ፣ 736 ብር እና በ 739 ነሐስ 
በጥቅሉ 2ሺ283 ሜዳሊያዎችን በመሰብሰብ 
የሜዳሊያ ሰንጠረዡን ትመራለች። እንግሊዝ በ 1ሺ 
914 ሜዳሊያዎች እና ቻይና በ1ሺ237 ሜዳሊያዎች 
ሁለተኛ እና ሶስተኛ ደረጃን በመያዝ ተቀምጠዋል። 

ኢትዮጵያ በፓሪስ ፓራሊምፒክ በአራት አትሌቶች ትወከላለች

በ2024 ፓሪስ ፓራሊምፒክ ጨዋታዎች የሚሳተፈው የኢትዮጵያ ቡድን፣

የተያዙና የተወረሱ ተሽከርካሪዎችንና ልዩ ልዩ ዕቃዎች  ሽያጭ ማስታወቂያ
ቁጥር 06/2017

በጉምሩክ ኮሚሽን አ.አ ቃሊቲ ጉምሩክ ቅ/ጽ/ቤት

አዲስ አበባ ቃሊት ጉምሩክ ቅ/ጽ/ቤት የተተው የተወረሱ እና በኮንትሮባንድ ተይዘው የሚገኙ የተለያዩ 
የጭነትና የቤት ተሽከርካሪዎችን እንዲሁም ንብረቶችን (የተሽከርካሪ መለዋወጫዎችን፣ ሞባይሎች፤ 
የሞባይል ክፍሎች፣ የኤሌክትሮኒክስ  ዕቃዎችን፣ የተለያዩ የተዘጋጁ አልባሳትና ጫማዎች፣ የውበት 
መጠበቂያ ዕቃዎች እና ሌሎች የተለያዩ ዕቃዎችን) በግልጽ ጨረታ ባሉበት ሁኔታ አወዳድሮ ለመሸጥ 
ይፈልጋል፡፡ ከዚህ በታች በቅፁ በተጠቀሰው ቀንና ሰዓት ለጨረታ የሚቀርቡ ንብረቶች ዝርዝር መረጃ 
ተዘጋጅቶ ከሐሙስ ነሐሴ 23/2016 ዓ.ም ጀምሮ ለተጫራቾች በሚቀርብ የጨረታ ሰነድ ላይ የሚታወቅ 
መሆኑ እንገልጻለን፡፡
በመሆኑም፡-
1.	 በተሽከርካሪ ግልጽ ጨረታ ለመሣተፍ ማንኛውም ዕድሜው ከ18 ዓመት በላይ የሆነ ኢትዮጵያዊ 

የጨረታ ማስከበሪያ ቼክ ወይም (C.P.O) ከመጫረቻ ሰነዱ ጋር አያይዞ በኤንቨሎፕ ወይም በፖስታ 
በማሸግ ለጨረታ  በተዘጋጀው  ሳጥን ውስጥ በማስገባት በጨረታው ሊሳተፍ ይችላል።

2.	 በግልጽ ጨረታ በቀረቡት ዕቃዎች ላይ ለመወዳደር የሚፈልግ ማንኛውም ተጫራች በዘርፉ የፀና 
የንግድ ፍቃድ የግብር ከፋይ መለያ ቁጥር ፣የተጨማሪ ዕሴት ታክስ ምዝገባ ሰርተፍኬት እና የዘመኑን 
ግብር የከፈለ ስለመሆኑ ከግብር ሰብሳቢ መሥሪያ ቤት የተሰጠ ማስረጃ ሰነዶች ኮፒ እና የጨረታ 
ማስከበሪያ ቼክ ወይም (C.P.O) ከመጫረቻ ሰነዱ ጋር አያይዞ  በኤንቨሎፕ ወይም በፖስታ በማሸግ 
ለጨረታ በተዘጋጀው ሳጥን ዉስጥ ማስገባት ይኖርበታል፡፡

3.	 በጨረታው ላይ የተሽከርካሪ ወይም የዕቃው አስመጪ ወይም ባለቤትና ቤተሰቡ የነበሩ ሰዎች 
መሣተፍ አይችሉም።

4.	 ተጫራቾች የተሽከርካሪውንና የዕቃዎቹን ጨረታ ሰነድ ከሐሙስ ነሐሴ 23 ቀን 2016 ዓ.ም ጀምሮ 
ዘወትር በስራ ሰዓት የማይመለስ ብር 100.00 (አንድ መቶ ብር) በመክፈል በቅ/ጽ/ቤቱ በመገኘት 
የጨረታ ሠነዱን መግዛት ይችላሉ።

5.	 በዕቃና ተሽከርካሪ ግልፅ ጨረታ ለመሳተፍ ተጫራቾች ለሚወዳደሩባቸው ዕቃዎች ወይም 
ተሽከርካሪዎች የሰጡትን ዋጋ አምስት በመቶ (5%) ለጨረታ ማስከበሪያ ቼክ (CPO) በቅ/ፅ/ቤቱ 
አድራሻ ስም CUSTOMS COMMISSION ADDIS ABABA KALITY CUSTOMS BRANCH 
OFFICE በባንክ አሰርተዉ ማስያዝ ይኖርባቸዋል።

6.	 ተጫራቾች በሚከተለው የጨረታ ቀናት (ስኬጁል) መሰረት መጫረት ይችላሉ፡፡

7.	 የጨረታው መክፈቻ ቦታ፡-አ.አ ቃሊቲ ጉምሩክ ቅ/ጽ/ቤት የሚካሄድ ሲሆን ጨረታው ተጫራቾች /

ህጋዊ ወኪሎቻቸው ባሉበት ወይም በታዛቢዎች ፊት ይከፈታል፡፡

8.	 ተሸናፊ ተጫራቾች ለጨረታው ዋስትና ያስያዙት (CPO) የጨረታው ውጤት በተገለፀ በ3 የስራ 

ቀናት ውስጥ ተመላሽ ይደረግላቸዋል።

9.	 አሸናፊ ተጫራቾች ማሸነፋቸውን ከተገለፀላቸው ቀን ጀምሮ በ5 ቀናት ውስጥ ያሸነፉበትን ገንዘብ ገቢ 

በማድረግ ዕቃውን ማንሣት ይኖርባቸዋል።

10.	ከላይ በተ/ቁ 9 በተገለፁት ቀናት ውስጥ ክፍያውን ገቢ ያላደረጉ እና ንብረቱን ተረክቦ ያልወሰዱ 

ተጫራቾች ለጨረታ ማስከበሪያ ያስያዙት እና ለንብረቱ የከፈሉት ዋጋ ለመ/ቤቱ ግቢ ሆኖ ዕቃው 

በድጋሚ ለሽያጭ ይቀርባል፡፡

11.	 መ/ቤቱ ጨረታዉን በከፊልም ሆነ በሙሉ የመሰረዝ መብቱ የተጠበቀ ነው።

ለተጨማሪ መረጃ በስልክ ቁጥር፡- አዲስ አበባ ቃሊት ጉምሩክ ፡- 011 - 470 - 85- 03

አድራሻ፡- ሳሪስ አቦ ቤ/ክ በቀለበት መንገድ ወደ ማሰልጠኛ በሚወስደው መንገድ ኖክ ማደያ ያለበት 

አዲሱ ህንጻ ገንዘብ ያዥ ቢሮ

ተ. 

ቁ.

የቅ/ጽ/ቤቱ 

ስም

የጨረታው

አይነት

የንብረት መመልከቻ 

ቀን የጨረታ ሰነድ 

ከወሰዱ ቀን ጀምሮ

የጨረታው የመዝጊያ እና 

የመክፈቻ ቀንና ሰዓት

1 አ.አ ቃሊቲ 
ጉምሩክ

ቅ/ፅ/ቤት

የእቃ ግልፅ እስከ 28/12/2016 29/12/2016 ዓ.ም 3፡45 ሰዓት 

ተዘግቶ በዚያውኑ ቀን 4፡00 ሠዓት 
ይከፈታል

የተሽከርካሪ 
ግልጽ

እስከ 29/12/2016 30/12/2016 ዓ.ም  3፡45 ሰዓት 
ተዘግቶ በዚያውኑ ቀን 4፡00 ሠዓት 
ይከፈታል

